Монгол Улсын Их Хурлын 2008 оны намрын ээлжит чуулганы 2009 оны 01 дүгээр сарын 09-ний өдөр /Баасан гараг/-ийн хуралдаан 10 цаг 35 минутад Төрийн ордны УИХ-ын чуулганы нэгдсэн хуралдааны танхимд эхлэв.

УИХ-ын дарга Д.Дэмбэрэл ирц, хэлэлцэх асуудлын дарааллыг танилцуулж, хуралдааныг даргалав.

Өглөөний нэгдсэн хуралдаанд ирвэл зохих 72 гишүүнээс 52 гишүүн ирж, 70.8 хувийн ирцтэй байв. Үүнд:

Чөлөөтэй: Н.Алтанхуяг, Н.Батбаяр, Сү.Батболд, Х.Баттулга, Г.Батхүү, С.Баяр, Л.Болд, Л.Гүндалай, Д.Загджав, Д.Одхүү, Д.Очирбат, Ц.Шинэбаяр, М.Энхболд.

Өвчтэй: Б.Батбаяр, Ц.Батбаяр, Э.Бат-Үүл, Л.Гансүх, Д.Дондог, Ц.Цэнгэл, Н.Энхболд.

Хоцорсон: З.Алтай-0.48, С.Баярцогт-0.45, Х.Наранхүү-1.00, Ц.Нямдорж-0.45, Ш.Сайхансамбуу-1.00, Ц.Элбэгдорж-0.45.

Нэг. Монгол Улсыг хөгжүүлэх сангийн тухай хуульд нэмэлт оруулах тухай хуулийн төсөл, Монгол Улсыг хөгжүүлэх сангийн хөрөнгийн зарим хэсгийг махны нөөц хэлбэрээр байршуулах тухай УИХ-ын тогтоолын төсөл /хэлэлцэх эсэх үргэлжилнэ/

Хэлэлцэж буй асуудалтай холбогдуулан УИХ-ын Тамгын газрын зөвлөх Н.Мөнхзэсэм ажлын хэсгээс байлцав.

Хууль болон тогтоолын төслийн хэлэлцэх эсэх асуудалтай холбогдуулан УИХ-ын гишүүн Ц.Баярсайхан, С.Бямбацогт, Д.Одбаяр нар санал хэлэв.

Д.Дэмбэрэл: Хуулийн төслийг хэлэлцэх шаардлагагүй гэсэн Эдийн засгийн байнгын хорооны дэмжсэн саналыг дэмжье.

Зөвшөөрсөн

21

Татгалзсан

25

Бүгд


46

54.3 хувийн саналаар хэлэлцэх нь зүйтэй гэж үзсэн тул анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлэв.

Уг асуудлыг 10 цаг 45 минутад хэлэлцэж дуусав.

Хоёр. Монгол Улсын Тэмдэгтийн хураамжийн хуульд нэмэлт оруулах тухай хуулийн төсөл /анхны хэлэлцүүлэг/

Хэлэлцэж буй асуудалтай холбогдуулан Гадаад харилцааны яамны Гэрээ, эрх зүйн газрын захирал Ч.Баттөмөр, мэргэжилтэн Н.Анхбаяр, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, ахлах зөвлөх Н.Цогтсайхан, зөвлөх Д.Өлзийсайхан нарын бүрэлдэхүүнтэй ажлын хэсэг байлцав.

Хуулийн төслийг анхны хэлэлцүүлэгт бэлтгэсэн талаархи Төсвийн байнгын хорооноос гаргасан санал, дүгнэлтийг УИХ-ын гишүүн Ц.Даваасүрэн танилцуулав.

Д.Дэмбэрэл: -Хуулийн төслийг анхны хэлэлцүүлгээр нь баталъя гэсэн Байнгын хорооноос гаргасан горимын саналыг дэмжье.

Зөвшөөрсөн

39

Татгалзсан

13

Бүгд


52

68.4 хувийн саналаар дэмжигдлээ.

Монгол Улсын Тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төслийг баталъя.

Бүгд


52

Зөвшөөрсөн

33

Татгалзсан

19

68.4 хувийн саналаар хууль батлагдлаа.

“Гадаадын албан ёсны баримт бичгийг баталгаажуулах шаардлагыг халах тухай” конвенцид нэгдэн орсныг соёрхон батлах тухай хуулийн төслийг баталъя.

Зөвшөөрсөн

32

Татгалзсан

20

Бүгд


52

61.5 хувийн саналаар хууль батлагдлаа.

Уг асуудлыг 11 цаг 20 минутад хэлэлцэж дуусав.

Өглөөний хуралдаан 11 цаг 40 минутад завсарлав.

Үдээс хойшхи нэгдсэн хуралдаан 15 цаг 20 минутад эхэлж, ирвэл зохих 72 гишүүнээс 47 гишүүн ирж, 65.2 хувийн ирцтэй байв. Үүнд:

Чөлөөтэй: З.Алтай, Д.Арвин, Н.Батбаяр, Г.Баярсайхан, С.Баярцогт, Сү.Батболд, Л.Болд, С.Баярцогт, Ц.Даваасүрэн, Ц.Дашдорж, Д.Загджав, Д.Одхүү, С.Оюун, Р.Раш, Ч.Улаан, Ч.Хүрэлбаатар, Ц.Шинэбаяр, М.Энхболд.

Өвчтэй: Б.Батбаяр, Ц.Батбаяр, Л.Гансүх, Д.Дондог, Н.Энхболд, Э.Бат-Үүл, Ц.Цэнгэл.

Хоцорсон: П.Алтангэрэл, Я.Батсуурь, Х.Баттулга, Д.Ганхуяг, Р.Гончигдорж, Л.Гүндалай, Д.Зоригт, Д.Кёкүшюзан Батбаяр-0.40, Д.Оюунхорол-0.50, Ж.Сүхбаатар-0.30, Ц.Сэдванчиг-0.30, Б.Чойжилсүрэн-0.30, Ц.Элбэгдорж-0.40.

Гурав. “Хүнсний хангамж, аюулгүй байдлын жилийн ажлын үр дүн, сургамж, цаашид анхаарах асуудлууд” сэдвээр Монгол Улсын Ерөнхий сайд С.Баярын мэдээлэл
Мэдээлэлтэй холбогдуулан Засгийн газрын Хэрэг эрхлэх газрын дарга Б.Долгор, Ерөнхий сайдын зөвлөх Б.Эрдэнэсүрэн, Н.Энхбаяр, Хүнс, хөдөө аж ахуй, хөнгөн үйлдвэрийн сайд Т.Бадамжунай, мөн яамны газрын дарга Ч.Пэрэнлэй, П.Баянмөнх, Ч.Энх-Амгалан, Д.Тунгалаг, Б.Чулуунцэцэг, С.Энхбаяр, Нийгмийн хамгаалал, хөдөлмөрийн сайд Т.Ганди, Эрүүл мэндийн сайд С.Ламбаа, мөн яамны газрын дарга Ц.Бүжин, мэргэжилтэн Б.Бямбатогтох, Улсын мэргэжлийн хяналтын ерөнхий газрын дарга Ц.Шийрэвдамба, үйлчилгээний хяналтын албаны дарга Д.Ургамал, Хилийн мэргэжлийн хяналтын улсын албаны дарга Г.Нанзад, Гаалийн ерөнхий газрын дарга Д.Цэвээнжав, Засгийн газрын үйлчилгээний албаны дарга н.Оюунчимэг, УИХ-ын Тамгын газрын Судалгаа, шинжилгээ, олон нийттэй харилцах төвийн референт Ж.Оюунцэцэг нар байлцав.

“Хүнсний хангамж, аюулгүй байдлын жилийн ажлын үр дүн, сургамж, цаашид анхаарах асуудлууд” сэдвээр Монгол Улсын Ерөнхий сайд С.Баяр мэдээлэл хийв. 

Мэдээлэлтэй холбогдуулан УИХ-ын гишүүн Н.Ганбямба, Ж.Батсуурь, Су.Батболд, Б.Бат-Эрдэнэ, Р.Буд, Ж.Сүхбаатар, С.Бямбацогт, О.Чулуунбат, Д.Балдан-Очир, Д.Тэрбишдагва, Х.Жекей нарын асуусан  асуултад Хүнс, хөдөө аж ахуй, хөнгөн үйлдвэрийн сайд Т.Бадамжунай, Эрүүл мэндийн сайд С.Ламбаа, Нийгмийн хамгаалал, хөдөлмөрийн  сайд Т.Ганди,  Ц.Шийрэвдамба, Б.Долгор, Д.Цэвээнжав нар хариулж, тайлбар хийв. 

Мэдээлэл 15 цаг 50 минутад дуусав.

Бусад. Эцсийн найруулга

УИХ-ын дарга Д.Дэмбэрэл “Монгол Улсын Тэмдэгтийн хураамжийн хуульд нэмэлт оруулах тухай” хуулийн, Засгийн газрын агентлагийн бүтцийг батлах тухай УИХ-ын тогтоолын төслийн эцсийн найруулгыг тус тус уншиж танилцуулав.

УИХ-ын гишүүн Р.Раш, Ц.Баярсайхан, Ө.Энхтүвшин нар тогтоолын төслийн эцсийн найруулгатай холбогдуулан санал хэлж, ажлын хэсгээс Н.Цогтсайхан хариулж, тайлбар хийв.

УИХ-ын гишүүд  дээрх хууль болон  тогтоолын эцсийн найруулгыг сонсов.

11.00-11.05 цагт УИХ-ын гишүүн Н.Батбаярын урилгаар Архангай аймгийн Засаг дарга нар, 11.30-11.35 цагт УИХ-ын гишүүн Р.Рашийн урилгаар Улаанбаатар-Төмөр замын Дохиолол, холбоо, эрчим хүчний албаны төлөөлөгчид УИХ-ын нэгдсэн хуралдааны үйл ажиллагаатай танилцав. /Нэрсийг хавсаргав/.

Хуралдаан 17 цаг 25 минутад өндөрлөв.

Тэмдэглэлтэй танилцсан:

ТАМГЫН ГАЗРЫН ЕРӨНХИЙ
НАРИЙН БИЧГИЙН ДАРГА
Ц.ШАРАВДОРЖ

Тэмдэглэл хөтөлсөн:

ХУРАЛДААНЫ ТЭМДЭГЛЭЛ 

ХӨТЛӨГЧ
 Б.БАТГЭРЭЛ
УЛСЫН ИХ ХУРЛЫН 2008 ОНЫ НАМРЫН ЭЭЛЖИТ ЧУУЛГАНЫ

2009 ОНЫ 01 ДҮГЭЭР САРЫН 09-НИЙ ӨДӨР (БААСАН ГАРАГ)-ИЙН
 НЭГДСЭН  ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Хуралдаан 10 цаг 35 минутад эхлэв.

Д.Дэмбэрэл: Энэ өдрийн амар амгаланг айлтгая. 

Өнөөдрийн хуралдааны ирц 51.3 хувийн ирцтэй байна. Ийм учраас  2008 оны намрын ээлжит чуулганы  1 дүгээр сарын  9-ний өдрийн нэгдсэн хуралдаан нээснийг мэдэгдье.

Өнөөдрийн чуулганы хуралдаанаар хэлэлцэх асуудлыг танилцуулъя. Монгол Улсыг хөгжүүлэх сангийн тухай хуульд нэмэлт өөрчлөлт оруулах тухай хуулийн төсөл болон Монгол Улсыг хөгжүүлэх сангийн хөрөнгийн зарим хэсгийг махны нөөц хэлбэрээр байршуулах тухай Улсын Их Хурлын тогтоолын төсөл. Бид хэлэлцэх эсэхийг өнөөдөр үргэлжлүүлэн хэлэлцүүлнэ.

Монгол Улсын Тэмдэгтийн хураамжид нэмэлт өөрчлөлт оруулах тухай хуулийн төсөл. Энэ хуулийн төсөл бол Гадаад албан ёсны бичиг баримтыг баталгаажуулах шаардлагыг халах тухай конвенцид нэгдэн орсонтой холбогдуулж хамт дагуулж оруулсан байгаа. Хэлэлцэх эсэхийг нь ярилцана.

Ингээд хэлэлцэх асуудалдаа оръё.

Нэг.Монгол Улсыг хөгжүүлэх сангийн тухай хуульд нэмэлт өөрчлөлт оруулах тухай хуулийн төсөл болон Монгол Улсыг хөгжүүлэх сангийн хөрөнгийн зарим хэсгийг махны нөөц хэлбэрээр байршуулах тухай Улсын Их Хурлын тогтоолын төсөл.

Өчигдрийн хэлэлцэж байсан асуудлыг үргэлжлүүлж хэлэлцье.

Бид нар хуралдааны дэгээр өчигдөр санал хэлэхэд хүрээд үлдсэн. Хэлэлцэж байгаа асуудлыг хэлэлцье гэсэн З гишүүн үг хэлдэг, энэ хэлэлцэх шаардлагагүй гэсэн утгаар З гишүүн 6 гишүүн саналаа хэлэх боломжтой байгаа дэгээр. Энэ нэр өгсөн гишүүдээс бид нар 6 гишүүнийг үг хэлүүлнэ. Эхлээд Баярсайхан Ц. Дэмжиж хэлэх гэж байна уу? 

Ц.Баярсайхан: Ямар ч байсан саналаа л хэлье.

Д.Дэмбэрэл: Саналаа хэлэхдээ  дэгээрээ бид нар дэмжих, дэмжихгүйгээр З
Ц.Баярсайхан: Миний хэлэх үгийг сонсож байгаад бол доо.

Д.Дэмбэрэл: За, Ц.Баярсайхан саналаа хэлье.

Ц.Баярсайхан: Энэ тогтоолын төслийн санаачлагчийн нэгэнд миний нэр явж байгаа л даа. Тийм учраас дэмжиж хэлж байна гэж үзэж болох байхаа. 

Нэгдүгээрт,  энэ эрсдлийн сангийн мөнгийг банкуудад байршуулж, банкуудын төлбөр гүйцэтгэх байдлыг сайжруулахад чиглэсэн авах арга хэмжээг Улсын Их Хурлын нэр бүхий гишүүд бараг З сар гаруйн хугацааны өмнө санаачилсан. Өнөөдөр Засгийн газраас эцэслэн шийдвэрлэгдэж арилжааны банкинд тодорхой хэмжээний энэ мөнгийг байршуулж эхлээгүй явж байна. Бидний ажил нэг иймэрхүү л хурдтай явж байна шүү дээ.

Дээр нь улаан буудайн нөөц бий болгохоор 40 тэрбум төгрөг баталсан. Тэгээд энэ мөнгө үндсэндээ бас л банкуудад тодорхой хэмжээний зээл төлөлт болж очиж, бас энэ төлбөр гүйцэтгэх чадварт нь тодорхой хэмжээгээр нөлөөлж байна. Тэгэхээр энэ тогтоолыг бас 11 сарын эхээр санаачилсан. Тэгээд одоо цаг хугацаа  алдчихлаа. Байгаль, цаг уурын тодорхой хүндрэл тохиолдож болзошгүй гээд малчид гар аргаар нядалсан  10 гаруй тонн мах одоо бэлтгэгдсэн тийм сураг байгаа юм. Үүнийг нь төвлөрсөн газар авах юм уу? хилээр гаргах зохистой арга хэмжээ авч чадахгүй бол энэ мах тэгээд үндсэндээ хаягдах тийм л юм руу явж байна. Дээр нь малчдын орлого буурч, ноолуур, мах, арьс ширний үнэ урьд өмнө байгаагүй доод хэмжээнд хүрснээс шалтгаалаад малчдын хувьд байдал ямар байгааг өчигдөр Их Хурлын нэр бүхий гишүүд нэлээд ярьсан учраас би энд товчлоё.

Үнэхээр ноолуур, ноосны үнэ буураад, дээр нь мах, түүхий эдийн үнэ буурчихвал малчид хаанаасаа орлого олох вэ? тэгээд энэ малчдын чинь орлого дээр амьдардаг хүмүүс үндсэндээ бас л байдал нь төвөгтэй болчихож байгаа. Тийм учраас энэ тогтоол цаг хугацааны хувьд жаахан хүндрэлтэй байдалд орчихсон байгаа юм. Тэгээд энэ дээр юу гэж хэлэх гэж айна вэ гэхээр ер нь бид цаашдаа хөдөө аж ахуйн тодорхой бүтээгдэхүүн дээр  санхүүгийн дэмжлэг үзүүлдэг тэр тогтолцоо руу шилжихээс өөр аргагүй. Бэлчээрийн мал аж ахуй бол хамгийн бага өртгөөр бүтээгдэхүүн бий болгож байгаа юм. Тэр бүтээгдэхүүн нь зах зээлийн өмнө нь тодорхой хэмжээгээр нийцэж, эргээд олсон орлого нь амьжиргааныхаа хэрэгцээ, шаардлагыг хангахгүй бол малчдын орлого буурах, хөдөөд ядуурал газар авахад нөлөөлнө. Тийм учраас цаашдаа ноос, ноолуур, мах, сүүн бүтээгдэхүүн дээр улаан буудайн нэг тоннд үзүүлж байгаа хэмжээний тийм дэмжлэгийг үзүүлдэг тэр тогтолцоо руу орох, дээр нь энэ түүхий эд бүтээгдэхүүнийг нь борлуулах зах зээл, нөхцөл бололцоогий нь бүрдүүлэхийн тулд төрөөс тодорхой хэмжээний бодлого шаардлагатай болж байгааг энэ төсөл санаачилсан гишүүд дуулгаж байна гэж ойлгож болох байх.

Ер нь орон нутагт байсан бэлтгэлийн тогтолцоо үндсэндээ байхгүй болсон. Хүмүүс гол төлөв гар аргаар ямар нэгэн эмнэлгийн нарийн лаборатори, хүнсний шинжилгээгүйгээр л мах, махан бүтээгдэхүүн хэрэглэж байгаа. Тийм учраас энэ тогтоол дээр өөртөө мах боловсруулах үйлдвэр байхгүй тодорхой аймгуудыг зааж тухайлбал Өвөрхангай, Хөвсгөл, Баянхонгор, Хэнтий, Говь-Алтай, Булган, Дундговь, Өмнөговь, Төв аймаг гээд  ийм мах боловсруулах үйлдвэр барьж байгуулах шаардлагыг хүртэл дурьдсан байгаа юм.

Тийм учраас энэ махны тогтоол дэмжигдэхгүй тохиолдолд цаашдаа ер нь хөдөө аж ахуйн бүтээгдэхүүн дээр төрөөс дэмжлэг үзүүлдэг тэр тогтолцоог бий болгохын төлөө төсөв санаачлагч нар ажиллах байхаа гэж ингэж бодож байна.

Тийм учраас энэ дээр процедур, хууль зөрчсөн гэлгүйгээр тодорхой асуудал байна гэдгийг ойлгож хандахыг гишүүдэд хүсч байна. 

Д.Дэмбэрэл: Баярцогт сайд алга байна. Бямбацогт

С.Бямбацогт: Баярлалаа. Өчигдөр бас асуулт асууж байхад асуусан, зорилго нь байж. Үнэхээр манай гишүүд ойлгохдоо зөвхөн малчдыг орлоготой болгоход чиглэж байгаа юм байна, малчдад дэмжлэг үзүүлэх гэж байгаа юм байна гэж ойлгоод байх шиг байна. Бас ийм бишээ. Хамгийн гол зорилго нь  төв, суурин газруудад амьдарч байгаа сая  200 мянган хүний хавар, зуны улиралд хямд мах хэрэглэхэд чиглэж байсан юм. Бид нар чинь 6-7 сард  4-5 мянган төгрөгөөр нэг кг мах иддэг. Хэрвээ энэ тогтоол хэрэгжээд махыг бэлтгэж чадсан бол 2700 төгрөгөөр мах хэрэглэх бололцоо бүрдэх байсан юмаа.

Жил бүр улсын төсвөөс мах бэлтгэдэг аж ахуйн нэгжүүдэд хүүгийн хөнгөлөлт үзүүлэх хэлбэрээр 4-7 тэрбум төгрөгийг аж ахуйн нэгжүүдэд өгч, үндсэндээ тэр мөнгө элсэнд асгасан ус шиг алга болдог. Энэ  37.7 тэрбум төгрөг бол байнгын эргэлтийн санг бий болгож, жил бүр мах бэлтгэж, нөөцөлнө. Нөөцөлсөн махаа худалдаж борлуулна. Энэ орлого байнга энэ санд эргэлдэнэ. Тэр элсэнд асгасан ус мэт алга болохгүй ээ, энэ мөнгө. Эдийн засагт эрүүл механизмыг бүрдүүлэхэд чиглэж байсан юм шүү гэдгийг энд хэлье гэж бодож байна.

Ер нь тогтоол хууль, процедур зөрчөөд байна гэж яриад байна. Тийм болохоор бид нарт хуулийг нь салгаад, зөвхөн тогтоолыг нь хэлэлцэж болохгүй юу? Хуулийг нь салгаад, зөвхөн тогтоолыг.  Ер нь тухайн асуудал маань 11 сарын 20-диор өргөн баригдсан Засгийн газарт. Тэр үед гарцаагүй ийм тулгамдсан асуудал мөн үү? Мөн байсан. Засгийн газрын гишүүд, Засгийн газрынхан ч ойлгож байсан, Их Хурлын гишүүд ч ойлгож байсан. Тэгэхээр тодорхой хэмжээгээр процедур зөрчсөн байсан бол Засгийн газар маань бас санаачилга гаргаад, яг таны санаачилсан тогтоолын төсөл чинь ийм ийм хуулийн заалт, ийм ийм процедурыг зөрчөөд байна. Тийм болохоор үүнийг ингээд өөрчилье, үүнийг Засгийн газарт ингээд өргөн баръя гээд санаачилга аваад явсан бол өнөөдөр энэ тогтоолоо хэрэгжээд, тэр хоёр зорилго, малчид бас тодорхой хэмжээгээр орлоготой болох, нөгөө талаасаа төв суурин газар нийслэл Улаанбаатар хотод ажиллаж амьдарч байгаа ард иргэд маань хямд үнэтэй мах хэрэглэх энэ зорилго бүрдэж, жил бүр улсын төсвөөс  4-7 тэрбум төгрөг элсэнд асгасан ус мэт алга болдог энэ нөхцөл байдал арилах ийм олон ач холбогдлууд байсан юм. Одоо ингээд нэгэнт хожимдсон, өнөөдөр хэлэлцэж байгаад энэ шийдвэр гаргах юм бол үнэхээр зөв ач холбогдолтой болж, үр дүнгээ өгч чадах уу? үгүй юу гэдэгт би бас эргэлзэж байна.

Тийм болохоор энэ асуудал дээр анхаараач ээ. Түрүүн Баярсайхан гишүүний хэлдгээр энэ Хөдөө аж ахуйн биржийн сүлжээгээ байгуулах, мал аж ахуйн гаралтай түүхий эдийг үнийн уналтаас хамгаалах, ялангуяа малын гаралтай түүхий эдийг боловсруулж, үнийг нь тогтворжуулж, үнийг нь өсгөх, тогтвортой байлгах тал дээр Улсын Их Хурал, Засгийн газрын мөрийн хөтөлбөрт тусгаж өгсөн байгаа. Энэ талд нэлээн богино хугацаанд эрчимтэй ажиллах шаардлага гарч байгаа юм биш үү. Үнэхээр малчид маань өнөөдөр амьдрал хүнд байгаа. 

Төв суурин газрынхан маань ч гэсэн өндөр үнэтэй мах хэрэглэдэг. Энэ байдлыг шийдэхийн тулд бид мал аж ахуйн гаралтай түүхий эдийг боловсруулах тал дээр нэлээд их анхаарах ёстой байхаа. Цаашид хөдөө аж ахуйн биржийн сүлжээ байгуулах талаар түлхүү анхааръя.

Энэ тогтоолыг энэ удаадаа хэлэлцэж, цаг хугацааны хувьд бас ач холбогдолгүй болсон юм шиг байна. Тэгэхээр үүнийг бид гишүүд маань анхаарч үзэж, энэ дээр саналаа өгнө үү гэж та бүгдээс хүсмээр байна.

Д.Одбаяр: Тэгэхээр бид нар яг хэлэлцэж байгаа асуудал маань Байнгын хорооны санал дүгнэлтийг хэлэлцэж байгаа. Тийм учраас Байнгын хорооны санал дүгнэлтийг дэмжиж үг хэлэх гэж байгаа юм. 

Сая Тогтоолын төсөл санаачилсан гишүүдийн маань нэг хэлж байна. Бямбацогт гишүүн. Ер нь энд ямар дүгнэлт хийх хэрэгтэй болж байна вэ гэхээр Улсын Их Хурлын гишүүд хууль санаачлах эрхийнхээ дагуу тогтоолын төсөл санаачлаад үүний санал Засгийн газраас иртлээ их уджээ. Өөрөөр хэлбэл улс орны эдийн засгийн аюулгүй байдалтай холбоотой асуудлыг хэлэлцэхэд  16.4 гээд хялбаршуулсан зохицуулалт хуульд хийж өгсөн. Тэгэхээр Засгийн газрын хуралдаандаа бэлтгэх тал дээр жаахан хялбаршуулсан юм хийж өгөхгүй бол болохгүй юм байна. Салбарын яам нь саналаа өгдөг, ерөнхий чиг үүргийн яамдууд нь саналаа өгөөд ингээд хэлэлцдэг ийм жаахан хялбаршуулсан юмаа хийж өгөхгүй бол цаг хугацааны хувьд туйлын чухал ач холбогдолтой байсан гишүүдийн санаачилсан энэ асуудал ингээд явахгүй болж байнаа. Энэ дээр Засгийн газар дүгнэлт хийх ёстой гэж бодож байгаа.

Бид энэ чигээр нь  асуудлаа хэлэлцье гэх юм бол эрх зүйн хувьд нэлээн боломжгүй ийм байдалд орчихоод байгаа гэдэг дээрээ ойлголцож байна гэж бодож байгаа юм. Өөрөөр хэлбэл Үндсэн хууль, бусад хууль, тогтоол, журам гээд явдаг энэ тогтолцоо маань энэ хоорондын харьцаа нь алдагдчих гээд хуульд өөрчлөлт оруулах шаардлагатай бол үүнтэйгээ холбогдуулаад бусад хуульд гэж. Тогтоолоор хуулийг өөрчилнө гэдэг маань байгууллагын журамд Монгол Улсын Үндсэн хууль нийцэхээ больчихоод байнаа гээд Үндсэн хуулиа өөрчлөх ийм л логик харагдаад байгаа юм. Энэ дээр бид нар ойлголцлоо гэж бодож байгаа.

Энэ тогтоолын төслийг зөвхөн өчигдөр тийм юм яригдаж байсан. Баруун аймгийн гэсэн ийм маягтайгаар. Энэ бас тийм биш юм шүү. Монгол Улсын Хөгжлийн сангийн мөнгийг арай хувааж аваад зөвхөн тэгчих гэсэн юм байхгүй биз дээ, нэг чиглэлээр. Тийм учраас би Монгол Улсын хэмжээнд байгаль цаг уурын нөхцөл хүнд байгаа учраас улсын хэмжээний л асуудлыг Улсын Их Хурлын гишүүд хөндөж тавьсан. Харамсалтай нь энэ дээр цаг хугацаа алдсан байна, энэ дээр Засгийн газар бас бодно биз дээ. Хялбаршуулсан хурдан хэлэлцэх ийм боломжтой гэж бодож байгаа.

Ингээд Байнгын хорооноос гаргасан саналыг дэмжиж байгаа. Тогтоол санаачилсан гишүүдийн зүгээс саяны ярьсан саналтай уялдуулаад энэ асуудал цаг хугацаа  нэг их авах шаардлагагүй юм байна гэж ойлгож байгаа юм. Энэ чигээрээ цаашаа явах юм бол энэ маань их буруу жишиг тогтооно. Цэцэд очно. Дээрээс нь эцсийн хэлэлцүүлгийн үед Хууль зүйн байнгын хороо заавал хуралдахаас өөр аргагүй ийм байдалд орно, дэгээрээ. Ийм байгаа юм. Баярлалаа.

Д.Дэмбэрэл: Баярлалаа. Нямжавын Батбаяр гишүүний урилгаар Архангай аймгийн бүх сумдын Засаг дарга нар Улаанбаатар хотод ирж өнөөдөр УИХ-ын чуулганы ажиллагаатай танилцаж байна. Архангай аймгийн Засаг дарга нарт баяр хүргэе. /Алга ташив/


Сая дэмжээд байгаа ч юм шиг, дэмжихгүй байгаа ч юм шиг  яриад байсан л даа. Саналаа хураах уу. Саналаа хураая. Гишүүд саналаа хураая гэж байна. Олон хүн үг хэлээд байх ч шаардлагагүй байгаа юм. 


Байнгын хорооны саналаар санал хураая. Байнгын хороо ямар санал ирүүлсэн бэ гэхээр Монгол Улсыг хөгжүүлэх сангийн тухай хуульд нэмэлт өөрчлөлт оруулах тухай хуулийн төсөл болон Монгол Улсыг хөгжүүлэх сангийн хөрөнгийн зарим хэсгийг махны нөөц хэлбэрээр байршуулах тухай Улсын Их Хурлын тогтоолын төслүүдийг хэлэлцэх шаардлагагүй гэсэн ийм санал хэлсэн. 


Ийм учраас Байнгын хорооны саналаар хэлэлцэх шаардлагагүй гэсэн санал хураалт явж байна.


Санал хураалтанд 46 гишүүн оролцож, зөвшөөрсөн 21, татгалзсан  25, 54.3 хувийн саналаар хэлэлцэх нь зүйтэй гэж байна. 

Энэ бол хэлэлцэх эсэх асуудал. Үүнтэй холбогдуулаад  анхны хэлэлцүүлэгт орохын тулд тэр зөрчилтэй зүйлийнхээ талаар Засгийн газраас саналыг нь авья. Ганцхан асуудал байгаа шүү дээ. Улсын нөөцөлд мах гэсэн ганцхан үг оруулах тухай л хуулийн төсөл байгаа. Бусад нь гишүүд санаачилсан. 

Ингээд анхны хэлэлцүүлэгт бэлтгүүлэхээр Эдийн засгийн байнгын хороонд шилжүүллээ.

Процедурын механизмын юмнуудаа та нар анхны хэлэлцүүлгийн явцад Засгийн газартайгаа ярьж, саналаа авч асуудлаа шийдээрэй. 

Дараагийн асуудалд оръё. Сая Байнгын хороо бол тогтоол, хууль аль алиныг нь оруулж ирсэн. Нэг нь жаахан эрх зүйн зөрчилтэй байгаа.  Анхны хэлэлцүүлгийн үед ийм эрх зүйн зөрчилтэй байж болохгүй шүү. Энэ зөрчлийнхөө асуудлыг шийдэж оруулж ирээ.

Ийнхүү анхны хэлэлцүүлэгт шилжүүлэхээр би Эдийн засгийн байнгын хороонд шилжүүллээ. Асуудлаа Байнгын хороон дээр сайн ярьцгаая.

Одоо хэлээд байх үг байхгүй ээ. 

Хоёр. Монгол Улсын Тэмдэгтийн хураамжийн хуульд нэмэлт оруулах тухай хуулийн төслийг хэлэлцье. 

Төслийн талаархи саналыг Төсвийн байнгын  хорооны санал, дүгнэлтийг Улсын Их Хурлын гишүүн Даваасүрэн танилцуулна.  Даваасүрэн гишүүнийг индэрт урьж байна.

Ц.Даваасүрэн:  Улсын Их Хурлын дарга, эрхэм гишүүд ээ

Монгол Улсын Засгийн газраас  2008 оны 5 дугаар сарын 21-ний өдөр Тэмдэгтийн хураамжийн тухай хуульд нэмэлт оруулах тухай хуулийн төслийг Улсын Их Хуралд өргөн мэдүүлсэн билээ.

Уг хуулийн төслийн хэлэлцэх эсэх тухай асуудлыг 2008 оны 12 дугаар сарын 25-ны өдрийн Улсын Их Хурлын чуулганы нэгдсэн хуралдаанаар хэлэлцээд анхны хэлэлцүүлэгт бэлтгүүлэхээр Төсвийн байнгын хороонд шилжүүлсэн байна.

Төсвийн байнгын хорооны  2009 оны  1 дүгээр сарын 6-ны өдрийн хуралдаанаар Тэмдэгтийн хураамжийн тухай хуульд нэмэлт оруулах тухай хуулийн төслийн анхны хэлэлцүүлгийг хийгээд гаргасан санал, дүгнэлтийг чуулганы нэгдсэн хуралдаанд танилцуулж байна.

Олон улсын хувийн эрх зүйн Гаагийн бага хурлын 9 дүгээр хурлаас  1961 оны  10 дугаар сарын 5-ны өдөр баталсан  Гадаадын албан ёсны баримт бичгийг баталгаажуулах шаардлагыг халах тухай конвенцид Монгол Улс  2008 оны 12 дугаар сарын 25-ны өдөр нэгдэн орсон билээ.

Уг конвенцийн гишүүн улсуудад хэрэглэх бичиг баримтыг Гадаад хэргийн асуудал эрхэлсэн төрийн захиргааны төв байгууллага баталгаажуулж, Апостиль гэрчилгээ олгож, 10 мянган төгрөгний хураамж авч байхаар Тэмдэгтийн  хураамжийн хуульд өөрчлөлт оруулах төсөл боловсруулсан байна.

Төсвийн байнгын хорооны хуралдаанд оролцсон гишүүд уг хуулийн төслийг бүхэлд нь дэмжиж, анхны хэлэлцүүлгээр батлуулах горимын саналыг гаргасан болно.

Улсын Их Хурлын эрхэм гишүүд ээ

Тэмдэгтийн хураамжийн хуульд нэмэлт оруулах тухай хуулийн төслийн анхны хэлэлцүүлэг хийсэн талаар Төсвийн байнгын хорооноос гаргасан санал, дүгнэлтийг хэлэлцэж, шийдвэрлэж өгөхийг хүсье.

Анхаарал тавьсанд баярлалаа.

Д.Дэмбэрэл: Даваасүрэн гишүүнд баярлалаа. 

Одоо Байнгын хорооны санал, дүгнэлттэй холбогдуулаад асуух асуулттай гишүүн байна уу? 

Асуух асуулттай гишүүн алга байна.

Байнгын хороо зарчмын зөрүүтэй санал оруулж ирээгүй байна. Харин Байнгын хорооноос төслийг анхны хэлэлцүүлгээр батлах горимын санал гаргасан байна.

Энэ горимын саналаар санал хураачих уу? Хэлэлцэж байгаа асуудлын талаар санал хураалт явуулъя.

Байнгын хорооны саналаар анхны хэлэлцүүлгээр нь баталъя гэсэн санал хураалтыг явуулж байна.

52 гишүүн санал хураалтанд оролцож,  39 гишүүн зөвшөөрч,  75 хувийн саналаар горимын санал дэмжигдлээ.

Монгол Улсын Тэмдэгтийн хураамжийн хуульд нэмэлт, өөрчлөлт оруулах тухай хуулийн төслийг баталъя гэсэн санал хураалтыг явуулъя.

Санал хураалтанд 52 гишүүн оролцож, 33 гишүүн зөвшөөрч,  63.5 хувийн саналаар хуулийн төсөл батлагдаж байна.

Монгол Улсын хууль

Нэгдүгээр зүйл. Монгол Улсын Тэмдэгтийн хураамжийн хуульд дор дурьдсан агуулгатай 173 дугаар зүйл нэмсүгэй. 

173 дугаар зүйл. Баримт бичиг Апостиль гэрчилгээ олгоход хураах хураамжийн хэмжээ

Гадаадын албан ёсны баримт бичгийг баталгаажуулах шаардлагыг халах тухай конвенцийн гишүүн улсад хэрэглэгдэх дотоодын албан ёсны баримт бичгийг холбогдох төрийн захиргааны төв байгууллагаас баталгаажуулж Апостил гэрчилгээ олгоход 10 мянган төгрөгийн хураамж хураана гэсэн ийм хууль байгаа.

Дэмжих санал хураагдсан, энэ хуулийг баталъя.

Хуулиа баталъя.

52 гишүүн санал хураалтанд оролцож,  32 гишүүн зөвшөөрч,  61.5 хувийн саналаар хууль батлагдлаа.

Дагаж мөрдөх хэдийнээс гэсэн юм байдаггүй юм уу? энэ хуулин дээр. Энэ ердийн журмаар юм уу?  Тамгын газар. Энэ  10 мянган төгрөгийг чинь хэдийнээс эхлээд авч байх ёстой юм бэ? 

Д.Насанжаргал: Уучлаарай гишүүд ээ, Байнгын хороон дээр энэ хэлэлцүүлэг явагдахад дагаж мөрдөх журмын талаар тодорхой санал гараагүй. Засгийн газрын оруулж ирсэн саналаар ердийн журмаар батлахаар явж байгаа.

Д.Дэмбэрэл: Гончигдорж гишүүн

Р.Гончигдорж: Баярлалаа. Одоо энэ батлагдсаны дараагаар Гадаад харилцааны яаман дээр хийгдэх ажлууд бас нэлээн байгаа юм билээ. Ингээд ямар ч байсан бид нарт танилцуулж байхдаа Улсын Их Хурлаас нэн даруй батлаад гарах юм бол З сард гэхэд манай иргэдийн баримт бичгүүд гадаад дахь баталгаажуулалтыг хийх ийм боломжууд бүрдэнэ гэж ингэж амлаж байсан. Тийм учраас үүнийг ердийн журмаар  гэхгүй, батлагдсан өдрөөсөө  дагаж мөрдөнө гээд гаргачихаад, ингэнгүүт Гадаад харилцааны яам манайх нэгдсэн гэдгээ нөгөө зохих байгууллагад нь илгээж явуулах ёстой юм билээ. Тийм учраас үүнийгээ ердийн журмаар гэвэл удчихна шүү дээ.

Тийм учраас би батлагдсан өдрөөс гээд гаргая.

Д.Дэмбэрэл: Үүнийг тэгвэл гишүүд ээ. Энэ хуулийг гаргасан өдрөөс нь эхлээд дагаж мөрдөнө гэдгээр нэмж заалт оръё. 

Эцсийн найруулгыг маргааш уншъя. Тэгж найруулж, нэмж заалт оруулах нь байна шүү. 

Одоо би та бүхэнд хэдэн редакци танилцуулах шаардлага байна. 

Төсөл батлах тухай. Монгол Улсын Их Хурлын чуулганы хуралдааны дэгийн тухай хуулийн  17.3-т заасны дагуу Монгол Улсын  Их Хурлын гишүүд бид хоол тэжээлийн тэтгэмж олгох тухай Улсын Их Хурлын тогтоолын төслөө татан авч байгаагаа мэдэгдэж байна. Улсын Их Хурлын гишүүн С.Батболд, Р.Амаржаргал.

Амаржаргал, Батболд нар энэ Хоол тэжээлийн тэтгэмж олгох тухай  тогтоолын төслийг татан авсныг мэдэгдэж байна.

Гишүүд ээ. Нэлээн хэдэн редакцийн асуудал байнаа. Эцсийн найруулгатай холбогдуулаад Төрийн захиргааны байгууллагын тогтолцоо, бүтцийн ерөнхий бүдүүвчийг батлах тухай Улсын Их Хурлын тогтоол. 

Дээрх тогтоолтой хамт багцаар нь баталсан хууль, тогтоолууд байгаа.

1.Монгол Улсын Засгийн газрын тухай хуульд нэмэлт, өөрчлөлт оруулах тухай хууль

Энэ хуулийн талаар редакцийн найруулгын саналтай гишүүн байна уу? 

Раш гишүүн. Засгийн газрын тухай хуульд нэмэлт, өөрчлөлт оруулах тухай хууль дээр редакцийн санал хэлнэ.

Р.Раш: Энд нэг ийм редакцийн юм байнаа.  Хэрэгжүүлэх агентлагийн жагсаалтын 18-д, төмөр замын газар гэж орсон байгаа юм.  Ер нь Хэрэг эрхлэх гэдэг үгийг нөгөө агентлаги гэсэн үг зүүгдээд байсныг авахдаа хамт авчихсан юм билээ. Тэгээд энэ /10.35-11.05 цагт Д.Цэндсүрэн/ хоёр үгийг хэвээр нь хадгалж үлдээж өгөөчээ гэж тавьж байна. 

Зэ энэ одоогийн төмөр замын Улаанбаатар нийгэмлэгийг олон ярихдаа бол Төмөр замын газар гээд ярьдаг. Хэрэг эрхлэх газар нь бол агентлаг нь шүү дээ. Тийм учраас ингэж ялгаж ойлгоод зөвшөөрнө үү гэж хүсэж байна. Нэгдүгээрт. 

Хоёрдугаарт нь, тэр ард байгаа юм. Харилцаа холбооны тухай хуульд нэмэлт, өөрчлөлт оруулах тухай гэж. Түүний хоёрдугаар зүйл дээр.

Д.Дэмбэрэл: - Р.Раш гишүүний саяны гаргасан саналтай холбогдуулаад энэ Тамгын газар тодруулга хийгээд орхи. Энэ хэн хариуцаж байна. Тамгын газраас. За Н.Цогтсайхан. 

Н.Цогтсайхан: - Тогтоол дээр тэр Төмөр замын газар гэдгээрээ юу яасан. Агентлагийн нэр, газар, ерөнхий газар гэж өөрчлөхөд газар гэдгээрээ нэгдүгээрт өөрчлөгдсөн. 

Хоёрдугаарт, энэ саналын талаар Засгийн газраас бас юу авахад бол Төмөр замын газар гэдгээрээ байя гэдэг яриа, санал нь ороод ирсэн юм. 

Д.Дэмбэрэл: - Хэрэг эрхлэх газар гээд байна шүү дээ. Наана чинь ялгах. 

Р.Раш: - Агентлаг гээд бичсэн байсан шүү дээ. Агентлаг гэдэг үгийг авахдаа Хэрэг эрхлэх газар байдгийг нь хамт хусаад хаясан байхгүй. Тэрийгээ эргүүлээд сэргээгээчээ гэж ярьж байгаа юм. 

Н.Цогтсайхан: - Энэ оруулж ирсэн саналаар би ярьж, юугаар нь явж байгаа юм. 

Д.Дэмбэрэл: - Үгүй үгүй. Энэ санал хэлж байгаа. Авах юм уу, авахгүй гэдгээ хэл л дээ чи. 

Н.Цогтсайхан: - Нэр томъёо нь жигд л бүгд газар гэдгээрээ явж байгаа шүү дээ. 

Р.Раш: - Газар гэдэг чинь өнөөдөр хувь нийлүүлсэн нийгэмлэгийн хойшоо харсан саарал байшинг газар гэдэг юмаа хөөе. Хэрэг эрхлэх газар нь бол наана дөрвөн замын хажууд байж байгаа. Тэгэхээр хүн ойлгодог юм. Ядаж олон нийтийн ойлгогдох тэр түвшинөөр нь одоо бичиг баримтаа ч гэсэн бид нар үйлдэж байх хэрэгтэй шүү дээ. Түүнээс биш Энхтайвны гүүрний хажууд ч газар, тэр дөрвөн замын урд талынх ч газар, ийм юм байж болохгүй шүү дээ. 

Д.Дэмбэрэл: - Надад нэг. Нөгөө агентлаг гэсэн юмаа газар болгочихоор Хэрэг эрхлэх газартайгаа ижилхэн хоёр газар болоод эвгүй байдалд ороод байгаа юм байна шүү дээ. Та нар ийм юмнуудаа сайн харж байхад яадаг юм бэ. 

Н.Цогтсайхан: - Нэрүүдийн талаар Засгийн газрын, яг энэ бүтцийн асуудал бас тохирч авсан юм байгаа юм. Тэгээд би дураараа энийг бас өөрөө өөрчилж болмооргүй байгаа юм. 

Д.Дэмбэрэл: - Энэний найруулгыг түр хойшлуулаад. Дараагийн. Засгийн газрын агентлагийн эрх зүйн байдлын тухай хуульд өөрчлөлт оруулах тухай хууль дээр эцсийн найруулгын санал байна уу? 

Р.Раш: - Энд санал байна. Энэ Харилцаа холбооны тухай хуульд нэмэлт, өөрчлөлт оруулах тухай гэж байгаа юм. Тэрний 2 дугаар зүйл дээр шуудангийн асуудал эрхэлсэн Засгийн газрын гишүүн, Харилцаа холбооны асуудал эрхэлсэн төрийн захиргааны байгууллага гэснийг шуудан, харилцаа холбооны асуудал эрхэлсэн төрийн захиргааны байгууллага гэж. Энд сая бид тэр төрийн захиргааны байгууллагыг чинь шуудан гэж оруулсан шүү дээ. Тийм учраас шуудан гэдэг үгийг нь тэр байгууллага гэдэг дээр нь оруулаачээ гэж хүсэж байна. 

Энийг одоо сая манай төрийн байгууллагын зөвлөхүүд ярихдаа бол Шуудангийн тухай хуульд байгаа гэж ярьсан. Шуудангийн тухай хуулийг нь уншаад үзлээ. Тэнд алга. Ийм учраас энэ зохицуулалтаар нь одоо шуудан гэдэг үгийг хоёр удаа хоёр удаа тэр байгууллага гэснийг нь яахгүй бол одоо энэ зүүн тийшээ хараатай байж байгаа бичлэгтэй, хаягтай байгууллага. Энэ дээр шуудан гэдэг үг л нэмэгдэх ёстой шүү дээ. Бид тэгээд түрүүнд нь яриад хэлэлцээд тогтсон байгаа. Энийг хүлээн зөвшөөрөхөөс өөр аргагүй гэж ингэж үзэж байна. 

Д.Дэмбэрэл: - За Тамгын газраас шуудан гэдэг үг орох ёстой гэж байна. Энэ найруулгаар орох ёстой байна уу? 

Н.Цогтсайхан: - Харилцаа холбооны хуулиас шуудантай холбогдсон заалтууд бүгд хасагдаад, цэвэр харилцаа холбооны асуудал эрхэлсэн тийм зохицуулалтаар төсөл өргөн баригдаад, тэрний дагуу хэлэлцэгдсэн юм. Шуудан гэж орохоор зэрэг энэ тогтоолын нэртэй нь уялдуулах гээд байна л даа. 

Р.Раш: - Шуудангийн тухай хууль одоо миний гар дээр энэ байж байна. Тэнд алга. 

Д.Дэмбэрэл: - Тэгээд орох юм уу, авах юм уу, авахгүй юм уу? Редакцийн юм мөн үү, биш үү? Та нар тодорхой хариул. 

Н.Цогтсайхан: - Энэ редакцийн биш ээ. Энэ хэлэлцэж байж оруулахгүй бол болохгүй санал байгаа юм. 

Д.Дэмбэрэл: - Тэгээд л хэлчих л дээ одоо. Редакцийн санал гэж үзэхгүй гэж байна. Ц.Баярсайхан. 

Р.Раш: - Дарга аа, энэ чинь одоо хэлэлцэлгүйгээр ийм асуудал оруулж ирчихээд тэгээд зүтгээд байна шүү дээ. 

Д.Дэмбэрэл: - Энэ чинь хэлэлцсэн байлгүй дээ. За Ц.Баярсайхан. 

Ц.Баярсайхан: - Р.Раш гишүүний ярьж байгаа тэр Төмөр замын агентлаг гэж байснаа агентлаг гэдэг үгээ авахдаа газар гэхгүйгээр Хэрэг эрхлэх газар болгоё гэж байна шүү дээ. Уг нь агентлагийн чинь цаана хэрэг эрхлэх газар гэж байгаа байхгүй юу. Яг үүнтэй адилхан шийдэх юм бол жишээлбэл Ашигт малтмалын Хэрэг эрхлэх газар, Газрын тосны Хэрэг эрхлэх газар, Биеийн тамир, спортын хороо. Энэ нэг ганц үг өөрчлөхөөр чинь зөндөө л зардал гарна шүү дээ. Тэгэхээр агентлаг гэдгийн цаана чинь Биеийн тамир, спортын хороо гэж байсан.Ашигт малтмалын Хэрэг эрхлэх газар, Газрын тосны Хэрэг эрхлэх газар. 

За Иргэний нисэхийн агентлаг гэж байсныгаа Иргэний нисэхийн ерөнхий газар гэж өөрчилж байна шүү дээ. Редакци дээр. Тэгвэл Эрчим хүчний удирдах газар гэж бас байх ёстой. 

Д.Дэмбэрэл: - Үдээс хойш 3 цагаас Засгийн газрын цагтай шүү. Асуудал байгаа. 

Ц.Баярсайхан: - Эрчим хүчний удирдах газар гэж. Тэгэхээр энэ маягаар нь энэ хэдийг нь өөрчлөхөд ерөөсөө зарчмын өөр болохгүй шүү дээ. Тэгээд 5 газрын нэрийн асуудал байна. 

Д.Дэмбэрэл: - Хэрэв Р.Рашийн хэлдэгээр явбал уу? 

Ц.Баярсайхан: - Тийм. 

Д.Дэмбэрэл: - Энэ бол цөмөөрөө редакцийн санал биш, наадах чинь хэлэлцүүлгийн явцад хэлэлцэн шийдэх ёстой саналууд юм шиг байна. Энийг ингээд засаад байх юм бол дараа нь нэрнээсээ эхлээд учир холбогдолгүй болно. Хэрвээ буруу явж байгаа бол гишүүд нэг хуудастай хууль санаачлаад Засгийн газартай ярьж орж ирээд, тэгээд тэр агентлаг, газар, элдэв юмнуудаа цөмийг нь ялгая. 

Цаашаа. Ингээд энийг редакцийн санал гэж үзэх үү? 5 нэр засах редакцийн санал хэлж байна шүү дээ. 

Н.Цогтсайхан: - Авч болохгүй байна. 

Д.Дэмбэрэл: - Болохгүй ээ. Чи чангахан ярьчих л даа. 

Н.Цогтсайхан: - Редакцийн санал гэж авч болохгүй. 

Д.Дэмбэрэл: - Ийм учраас энийг редакциар авахгүй гэж үзлээ. Шаардлагатай бол. Ер нь энэ агентлаг гэдэг үг бусад хуулиудад зөндөө үлдсэн байгаа юм. Тэгээд сая одоо хуулиа хэлэлцэхдээ бид агентлагаа газар гэдэг юмаа гээд Засгийн газар ингэсэн. Одоо өдий төдий хуульд агентлаг гэсэн юм хэвээрээ байж байгаа. Энийгээ нэг нэрийг нь нэг мөр цэгцлэх асуудлыг бүхэл бүтэн энэ Засгийн газар оруулж ирж энэ нэрнийхээ ялгаануудыг гаргая. Тэгэхгүй бол редакциар бид нэгийг нь урд талд тодотгол хийгээд хэрэг эрхлэх, нөгөөдөхийг нь газар, бас нэг хуульд агентлаг. Замбараагаа ч алдлаа л даа. Сая энийг хэлэлцэхэд бас нэлээн сайн авч үзэх байсан. 

За редакцийг сонслоо. Тамгын газрын тодруулга аваад редакцийн, найруулгын гэж энийг үзэх үндэсгүй гэж тодруулга өгч байгаа учраас. 

За Төсвийн байгууллагын удирдлага, санхүүжилтийн тухай хуульд нэмэлт, өөрчлөлт оруулах хууль дээр саналтай хүн байна уу? За Ө.Энхтүвшин. 

Ө.Энхтүвшин: - За энэ нөгөө нэг Улсын бүртгэлийн ерөнхий газар, Хууль зүй, дотоод хэргийн сайдын эрхлах асуудлын хүрээнээс гараад Тэргүүн шадар сайдын эрхлэх асуудалд шилжсэн учраас Засгийн газрын тухай хуульд нэмэлт, өөрчлөлт оруулах тухай хуулийн 1 дүгээр зүйл гээд хаалт нээгээд мөн хэсгийн 5 дахь заалтад гээд. Иргэн, хуулийн этгээд, эд хөрөнгийн эрхийн улсын бүртгэл гэснийг дээш нь шилжүүлээд, тэр дээд талд хэрэглэгчийн эрх ашгийг хамгаалах гэсний дараа оруулах нь зүйтэй болсон байна. 

Хоёрдугаарт нь, Иргэний бүртгэлийн тухай хуульд нэмэлт, өөрчлөлт оруулах тухай хуулийн 1 дүгээр зүйлийн 6.7-гийн “аймгийн гэснийг “аймаг, нийслэлийн” гэж өөрчлөхгүй бол нийслэлийнх нь хаягдчихсан байна. Тийм учраас ийм хоёр редакцийн засварыг хийх шаардлагатай гэж үзэж байгаа.

Д.Дэмбэрэл: -Саяын саналуудыг юу гэж үзэж байна? Аймаг хаягдсан байна гэж байна. Дээшээ болгоё гэж байна. Тэр юу вэ?

Н.Цогтсайхан: -Энэ бол Засгийн газрын хуулийн нэмэлт, өөрчлөлт бол Улсын бүртгэлийн газар, Хууль зүй, дотоод хэргийн сайдын эрхлэх сайдаас тэргүүн шадар сайдын асуудалд шилжсэн учраас техникийн хувьд нэгдүгээр зүйлээс 5 дахь заалтыг нь тэргүүн шадар сайдын эрхлэх асуудлын хэрэглэгчдийн эрхийг хамгаалах гэсний дараа техникийн хувьд шилжүүлж байгаа юм. Редакцийн хувьд авч болох заалт байгаа юм. Хуулиндаа ямар нэгэн өөрчлөлт орохгүй.

Д.Дэмбэрэл: - Бололцоо алга аа?

Н.Цогтсайхан: - Авч болох заалт байгаа юм. Засгийн газрын хуулийн нэмэлт, өөрчлөлтийн хувьд.

Д.Дэмбэрэл: - Бололцоогүй гэж үзэж байгаа юм байна шүү дээ. Ер нь, Энхтүвшин дарга аа, энэ нэр, саяын хэлээд байгаа юмнуудаа та нар цэгцлээд дахин асуудал оруулж ирье. Тэгэхгүй бол редакци дээр дээш, доош болгоно гэвэл бүтэхгүй болж байна.

Н.Цогтсайхан: - Энд тогтоолоороо шилжээд орчихсон заалт байгаа юм.

Д.Дэмбэрэл: - Тэгээд.

Н.Цогтсайхан: - Улсын иргэний бүртгэлийн ерөнхий газар гэдэг Тэргүүн шадар сайдын эрхлэх асуудал бол ороод батлагдсан. Хуульдаа техникийн өөрчлөлтийн юуг нь хийх хэрэгтэй байгаа юм. Шилжилтийг нь хийх хэрэгтэй байгаа юм. 

Д.Дэмбэрэл: - Тэр шилжилтийг нь хэлэлцэх үед яагаад хийгээгүй вэ? 

Н.Цогтсайхан: - Тогтоолоо баталсны дараа энэ өөрчлөлтүүд орж байгаа учраас энэ редакци хийж байж энийг шилжүүлэхгүй бол болохгүй байгаа учраас. 

Д.Дэмбэрэл: - Энэ хуулийн хоорондын зохицолдооны юмнууд дээшээ доошоо юмаа та нар харахгүй юм бол одоо юу гэж сууж байдаг юм бэ? Одоо тэгээд редакци дээр авчирч өдий төдий нэр уснаас нь эхлээд бүх юмыг нь гаргаж тавьчихаад суугаад байдаг. 

Төсвийн байгууллагын удирдлага, санхүүжилтийн тухай хуульд нэмэлт, өөрчлөлт оруулах тухай хуулийн эцсийн найруулгыг сонслоо. Засвар байхгүй. 

Төрийн албаны тухай хуульд нэмэлт, өөрчлөлт оруулах тухай хуулийн эцсийн найруулгад саналтай гишүүн байна уу? За алга байна. Эцсийн найруулгыг сонслоо. 

За тэр Засгийн газрын тухай хуульд нэмэлт, өөрчлөлт оруулах тухай хуулийг одоо хойшлуулаад яах вэ? Нэгэнт засвар найруулгаар орохгүй учраас эцсийн найруулгыг сонслоо. 

За Цацрагийн хамгаалалт, аюулгүй байдлын тухай хуульд нэмэлт, өөрчлөлт оруулах тухай хуульд. Эцсийн найруулга. Саналтай гишүүн байна уу? За алга байна. Эцсийн найруулгыг сонслоо. 

Иргэний  бүртгэлийн тухай хуульд өөрчлөлт оруулах тухай хуульд эцсийн найруулга дээр саналтай гишүүн байна уу? За Ө.Энхтүвшин гишүүн. 

Ө.Энхтүвшин: - Иргэний бүртгэлийн тухай хуульд өөрчлөлт оруулах тухай хуулийн 1 дүгээр зүйлийн 6.7-ийн аймаг, нийслэлийн гэж өөрчлөх шаардлагатай гэж би түрүүн хэлсэн. Аймаг, нийслэлийн иргэний бүртгэлийн асуудал эрхэлсэн алба гэж бүртгэл мэдээллийн албаны нэр өөрчлөгдсөн учраас. Ийм засвар хийхгүй бол бас болохгүй болж байгаа. 

Д.Дэмбэрэл: - За тэр аймаг, нийслэлийн гэж ингэж оруулъя гэж байна. Энэ дээр.

Н.Цогтсайхан: - Редакциар авах санал байгаа юм. 

Д.Дэмбэрэл: - Авах санал байгаа юм аа? 

Н.Цогтсайхан: - Тийм. 

Д.Дэмбэрэл: - Яагаад хаягдсан байсан юм. 

Н.Цогтсайхан: - Энэ нөгөө бүх зүйлүүдийг нөгөө аймаг, нийслэлийн иргэний бүртгэл мэдээллийн алба, нэгж гэж өөрчилж бичих. Нийслэлийн гэдэг нь техникийн хувьд орхигдсон явсан юм. 

Д.Дэмбэрэл: - Техникийн хувьд алдаа гарчээ. 

Н.Цогтсайхан: - Гүйцээгээд бичигдсэн. 

Д.Дэмбэрэл: - Чи тодорхой хэлээд орхи. Одоо яг ийм томъёоллоор авна гээд. 

Н.Цогтсайхан: - Энэ 6.7 чинь иргэний бүртгэлийн асуудал гэсэн төрийн захиргааны байгууллага болон аймаг, нийслэлийн иргэний бүртгэлийн асуудал эрхэлсэн алба нь улсын төсвөөс санхүүжнэ гэсэн болж хувирах юм. Нийслэлийн гэдэг нь нэмэгдэх юм. 

Д.Дэмбэрэл: - Нэмнэ ээ? 

Н.Цогтсайхан: - Нэмэгдэж бичигдэх юм. 

Д.Дэмбэрэл: - Нэмж бичье гэж байгаа юм уу?

Н.Цогтсайхан: - Тийм. 

Д.Дэмбэрэл: - Нийслэлийн гэдгийг редакциар авъя. Гарцаагүй авч байна. Тийм үү. 

Н.Цогтсайхан: - Тийм. 

Д.Дэмбэрэл: - Түрүүний одоо ийм мэтийн юмыг одоо авчирч, бүхэл бүтэн нийслэл хаячихаад явж байдаг. 

Гадаадын иргэний эрх зүйн байдлын тухай хуульд өөрчлөлт оруулах тухай хууль дээр редакцийн саналтай хүн байна уу? За алга байна. 

Соёлын тухай хуульд өөрчлөлт оруулах тухай хуулийн найруулга дээр саналтай гишүүн байна уу? За алга байна. 

Монгол Улсын иргэн гадаадад хувийн хэргээр зорчих, цагаачлах тухай хуульд өөрчлөлт оруулах тухай хуулийн эцсийн найруулгын саналтай гишүүн байна уу? Алга байна. Эцсийн найруулгыг сонслоо. 

Хуулийн этгээдийн улсын бүртгэлийн тухай хуульд өөрчлөлт оруулах тухай хуулийн эцсийн найруулгад саналтай гишүүн байна уу? За алга байна. Эцсийн найруулгыг сонслоо. 

Харъяатын тухай хуульд өөрчлөлт оруулах тухай хуулийн эцсийн найруулгад саналтай гишүүн байна уу? За алга байна. Эцсийн найруулгыг сонслоо. 

Гадаадын хөрөнгө оруулалтын тухай хуульд өөрчлөлт оруулах тухай хуулийн эцсийн найруулгад саналтай гишүүн байна уу? За алга байна. Эцсийн найруулгыг сонслоо. 

Ипотекийн зүйлийг шүүхийн бус журмаар худалдан борлуулах журмын тухай хуульд өөрчлөлт оруулах тухай хуулийн эцсийн найруулгад саналтай гишүүн байна уу? За алга байна. Эцсийн найруулгыг сонслоо. 

Монгол Улсын Их Хурлын сонгуулийн тухай хуульд өөрчлөлт оруулах тухай хуулийн эцсийн найруулгад саналтай гишүүн байна уу? За алга байна. Эцсийн найруулгыг сонслоо. 

Үндэсний аюулгүй байдлын тухай хуульд өөрчлөлт оруулах тухай хуулийн эцсийн найруулгад саналтай гишүүн байна уу? За алга байна. Эцсийн найруулгыг сонслоо. 

Харилцаа холбооны тухай хуульд нэмэлт, өөрчлөлт оруулах тухай хуулийн эцсийн найруулгад. За Р.Раш гишүүн. 

Р.Раш: - Энэ Шуудангийн тухай хуульд байхгүй байгаа юм. Тэгээд түрүүнд нөгөө агентлагуудын асуудлыг хэлэлцэж байхад шуудан гэдэг үгийг одоо тэр төрийн захиргааны байгууллагын нэрэнд нь оруулж шигтгэж өгье гээд хэлэлцээд шийдсэн. Энэ байгууллагын, тэгээд үүнтэй холбогдуулаад Харилцаа холбооны тухай хуульд өөрчлөлт оруулсан байна. Энд оруулахдаа бол шуудан гэдэг үг гээгджээ. Хоёр газар. Үүнийг л одоо энэ хоёр газар нь тусгаад өгөх юм бол нөгөө төрийн захиргааны байгууллага байна гэсэн юм нь бол Шуудангийн тухай хуульд байхгүй байгаа юм. Тийм учраас зайлшгүй энэ хуульд тусгагдах ёстой гэж ингэж үзэж байна. 

Энийг редакциар оруулахад болох санал гэж ойлгож байна. Шуудан гэдэг үг хоёр газар орох юм шүү дээ. Тэр нь дээд нэр хаяг, тэгээд Ерөнхий сайдын харъяалах асуудлын хүрээ эд нарт бол цөмөөрөө одоо багтаж шингэсэн байгаа шүү дээ. 

Д.Дэмбэрэл: - За тэр тодотгол тайлбар өгье. Тамгын газар. Шуудан гэдэг үгийг энэ Харилцаа холбооны тухай хуульд нэмж хоёр газар оруулах ёстой байна гэж. 

Р.Раш: - Тэртээ тэргүй шуудангийн асуудал хариуцсан сайд гэж байсан юм билээ. Тэрийг нь бол авсан нь зөв. Энэ Харилцаа холбооны хуульд ч тэгж бичсэн байсан шүү дээ. Тэрийг авсан нь зөв. Эрхэлсэн сайд гэдгийг. Байгууллага гэдэг нь дээр бол шуудан гэдэг үг байхгүй бол энэ тэгээд бидний нөгөө гаргасан шийдвэртэй зөрчилдөж байгаа асуудал байхгүй юу. 

Д.Насанжаргал: - Гишүүдээ уучлаарай. Энэ ийм юм байна л даа. Энэ зүгээр зөвхөн Харилцаа холбооны тухай хуульд нэмэлт, өөрчлөлт оруулах тухай хуулийн төсөл байгаа байхгүй юу. Тэгээд энд Засгийн газраас төсөл орж ирэхдээ яаж орж ирсэн бэ гэхээр зэрэг шуудангийн асуудал эрхэлсэн Засгийн газрын гишүүн, Харилцаа холбооны асуудал эрхэлсэн төрийн захиргааны байгууллага гэснийг зөвхөн Харилцаа холбооны асуудал эрхэлсэн төрийн захиргааны байгууллага гэж өөрчилж орж ирж байгаа юм. Тэгэхээр тэр шуудангийн асуудал эрхэлсэн Засгийн газрын гишүүний асуудал нөгөө Шуудангийнхаа хуулиар зохицуулах ёстой байсан байх. Тийм учраас хасагдсан юм болов уу гэж бид ойлгож байгаа. 

Р.Раш: - Тэгэхээр энд байхгүй байгаа байхгүй юу. Нөгөө Шуудангийн хууль дотор чинь. Шуудангийн асуудал хариуцсан төрийн захиргааны байгууллага гэдэг юм нь бол энд байхгүй. Хоёр зүйл байна лээ л дээ. Энэ нь бол төрийн сайдын чиг үүрэг гэсэн ийм юмтай. Шуудангийн талаарх төрийн зохицуулалт гэсэн ийм 6 зүйл байгаа юм. Энэ дотор төрийн захиргааны байгууллага гэдэг зүйл байхгүй юм байна. Ийм учраас тэнд тусгаж өгөхөөс өөр арга алга байна. Тэгээд хаагуур яаж зохицуулагдах вэ гэдэг нөгөө зохицуулалтын тухай хууль маань өөрөө харьцааг зохицуулдаг болохоор зэрэг тэнд чинь алга байна шүү дээ. Энийг одоо бид нар хүлээн зөвшөөрөхгүй бол болохгүй юм шиг байгаа юм. Та бүхэн минь одоо энэ дээр, битгий анхныхаа санал дээр ингэж суучихаад гөжөөд байгаачээ. 

Засгийн газар яах вэ ийм асуудал оруулаад ирж. Засгийн газар маань бол яг хэрэг дээрээ сайн энэ хоёр хуулиа жишиж тавьж байгаад хараад бас л одоо ингэж л дээ. Ийм л юм болсон юм байна. Зүгээр тэгэхдээ би Засгийн газрыг шүүмжилж байгаа юм биш ээ. Ганцхүү энэ бидний хэлэлцэж баталж байгаа одоо энэ хууль маань зөв л гарах ёстой шүү дээ. Тэрийг л би иш үндэс болгож байна. 

Д.Дэмбэрэл: - Та нар тэр шуудан гэдэг үг орох юм уу, орохгүй юм уу, найруулгаар авах юм уу, авахгүй юм уу? 

Д.Насанжаргал: - Авах боломжгүй болчихоод байгаа юм. 

Д.Дэмбэрэл: - Найруулгаар авах боломжгүй гэж. 

Р.Раш: - Тэгээд энэ шуудангийн юуг чинь ямар хуулиар тэр, энэ байгууллагыг чинь дотор нь шуудан орсон байгаа шүү дээ. Ямар хуулиар яаж зохицуулах юм бэ? үйл ажиллагааг нь. Ганцхан хаяг дээр байж болохгүй шүү дээ энэ чинь. Үйл ажиллагааг нь энэ байгууллагын үйл ажиллагаан дотор шуудан байгаа. Хаяг дээр нь тэгээд байгаа. Тэгээд хууль нь байхгүй болчих юм бол юугаар яаж зохицуулах юм бэ? Шуудангийн үйлчилгээ гэдэг бол Ерөнхий сайдын тэр нөгөө харъяалах тэр юм нь дээр орсон. Шуудангийн үйлчилгээ гэж. Яг энэ хуульд нь байхгүй байгаа байхгүй юу. Харилцаа холбооны тухай хууль чинь бол шуудангийн асуудал эрхэлсэн сайд гэж байсан юм байна. Тэрийг нь авах нь зөв. Хуучин шуудан чинь бол Зам тээвэр, аялал жуулчлалын яаманд байсан шүү дээ. Ийм учраас тэр одоо энэ шинэ бүтцийн дагуу бол энэ өөрчлөх нь зөв. Шинээр орж ирж байгаа, одоо ухаандаа энэ бүтэц, зохион байгуулалтын арга хэмжээн дотор чинь шуудан байгаа болохоор зэрэг тэр нь хуулийн зохицуулалт дотор алга байна шүү дээ. Та бүхэн минь харсаар байж заавал ухаандаа одоо энийг болохгүй гэж яах юм бэ энэ чинь. Шуудан гэдэг үгийн тухай л ярьж байна шүү дээ. Цаана нь янз бүрийн юм байгаа л байх. Энийг та бүхнээсээ ойлгосоор, мэдсээр байж ингэж анхныхаа юм нь дээр суугаад байхыг одоо бас л, энэ чинь ийм байдалтай харагдаж байна шүү дээ. 

Д.Дэмбэрэл: - За Улаанбаатар төмөр замын дохиолол, холбоо, эрчим хүчний албаны төлөөлөгчид УИХ-ын чуулганы танхимын үйл ажиллагаатай танилцаж байна. Р.Раш гишүүний урилгаар. Ингээд манай төмөр замын ажилтангуудад ажлын амжилт, сайн сайхныг хүсье. 

Р.Раш: - Төмөр замчид ороод ирсэн байна шүү. Галт тэрэгээр бас шуудан явдаг юм. Төмөр замчдын холбоо, шуудан нэг байдаг. Хариуцдаг хүмүүс одоо бас энд сууж байна. 

Д.Дэмбэрэл: - Энэ хуультай холбоотой нэгэнт найруулгаар авах боломжгүй зүйлүүдээ бас Р.Раш гишүүн өөрөө хууль санаачлах байдлаар оруулж ирээд засуулах бололцоотой байна. Энэ удаа энэ орох бололцоогүй юм байна. Ингээд эцсийн найруулгыг Харилцааны холбооны тухай хуульд нэмэлт, өөрчлөлт оруулах тухай хуулийн эцсийн найруулгыг сонслоо. 

Р.Раш: - Асуудлыг УИХ-д оруулж ирэхдээ дөмөгхөн тал талаас нь ингэж харж баймаар байна шүү дээ. Анхныхаа оруулж ирсэн юм нь дээр ингэж гэдийж суугаад асуудлыг буруу шийдэж болохгүй шүү дээ. Цаана нь улсын ажил хохирч байгаа байхгүй юу. 

Д.Дэмбэрэл: - Эрчим хүчний тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу? За алга байна. Эцсийн найруулгыг сонслоо. 

Сэргээгдэх эрчим хүчний тухай хуульд нэмэлт, өөрчлөлт оруулах тухай хуулийн эцсийн найруулгад саналтай гишүүн байна уу? За алга байна. Эцсийн найруулгыг сонслоо. 

Хэмжилийн нэгдмэл байдлыг хангах тухай хуульд нэмэлт, өөрчлөлт оруулах тухай хуулийн эцсийн найруулгад саналтай гишүүн байна уу? За алга байна. Эцсийн найруулгыг сонслоо. 

Эрдэнэсийн сангийн тухай хуульд өөрчлөлт оруулах тухай хуулийн эцсийн найруулгад саналтай гишүүн байна уу? За алга байна. Эцсийн найруулгыг сонслоо. 

Ашигт малтмалын тухай хуульд өөрчлөлт оруулах тухай хуулийн эцсийн найруулгад саналтай гишүүн байна уу? За Д.Дондог гишүүн. Д.Дондог гишүүн байхгүй байна. За саналтай гишүүн алга байна. Эцсийн найруулгыг сонслоо. 

Стандартчилал, тохирлын үнэлгээний тухай хуульд нэмэлт, өөрчлөлт оруулах тухай хуулийн эцсийн найруулгад саналтай гишүүн байна уу? За алга байна. Эцсийн найруулгыг сонслоо. 

Ажиллах хүч гадаадад гаргах, гадаадаас ажиллах хүч, мэргэжилтэн авах тухай хуульд өөрчлөлт оруулах тухай хуулийн төслийг батлах. Энэ юу вэ? Энэ чинь ямар ухаантай юм бэ? Ажиллах хүч гадаадад гаргах, гадаадаас ажиллах хүч, мэргэжилтэн авах тухай хуульд өөрчлөлт оруулах тухай хуулийн. Энэ юу вэ? Энэ 23 чинь юу вэ? Хөөш Тамгын газар. 23 чинь юу вэ гэж би асууж байна шүү дээ. 

За Эрүүл мэндийн тухай хуульд нэмэлт, өөрчлөлт оруулах тухай хуулийн эцсийн найруулгад саналтай гишүүн байна уу? Алга байна. Эцсийн найруулгыг сонслоо. 

Авто тээврийн тухай хуульд өөрчлөлт оруулах тухай хуулийн эцсийн найруулгад саналтай гишүүн байна уу? За алга байна. Эцсийн найруулгыг сонслоо. 

Монгол Улсын Хилийн тухай хуульд өөрчлөлт оруулах тухай хуулийн эцсийн найруулгад саналтай гишүүн байна уу? Алга байна. Эцсийн найруулгыг сонслоо. 

Хэрэглэгчийн эрхийг хамгаалах тухай хуульд нэмэлт, өөрчлөлт оруулах тухай хууль. Та нар юу бичиж өгч байгаагаа харав уу? Хэрэглэгчийн эрхийг хамгаалах тухай хуульд нэмэлт, өөрчлөлт оруулах тухай хуулийн эцсийн найруулгад саналтай гишүүн байна уу? За алга байна. Эцсийн найруулгыг сонслоо. 

Шударга бус өрсөлдөөнийг хориглох тухай хуульд өөрчлөлт оруулах тухай хуулийн эцсийн найруулгад саналтай гишүүн байна уу? За алга байна. Эцсийн найруулгыг сонслоо. 

Галт зэвсгийн тухай хуульд өөрчлөлт оруулах тухай хуулийн эцсийн найруулгын саналтай гишүүн байна уу? За алга байна. Эцсийн найруулгыг сонслоо. 

Монгол Улсын төрийн ордны тухай хуульд өөрчлөлт оруулах тухай хуулийн эцсийн найруулгад саналтай гишүүн байна уу? Алга байна. Эцсийн найруулгыг сонслоо. 

Тусгай хамгаалалттай газрын тухай хуульд өөрчлөлт оруулах тухай хуулийн эцсийн найруулгад саналтай гишүүн байна уу? Алга байна. Эцсийн найруулгыг сонслоо. 

Эм, эмнэлэгийн хэрэгслэлийн тухай хуульд нэмэлт, өөрчлөлт оруулах тухай хуулийн эцсийн найруулгад саналтай гишүүн байна уу? За алга байна. Эцсийн найруулгыг сонслоо. 

Тогтоолд өөрчлөлт оруулах тухай УИХ-ын тогтоолын эцсийн найруулгад саналтай гишүүн байна уу? Алга байна. Эцсийн найруулгыг сонслоо.

Тогтоолд өөрчлөлт оруулах тухай УИХ-ын тогтоол, УИХ-ын 2003 оны 11-р сарын 20-ны өдрийн 48 дугаар тогтоолд өөрчлөлт орсон тогтоол байгаа. Энэнтэй холбогдсон эцсийн найруулгын саналтай гишүүн байна уу? Алга байна. Эцсийн найруулгыг сонслоо.

Иргэний нисэхийн хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонслоо.

Татварын хуульд өөрчлөлт оруулах тухай хуулийн эцсийн найруулгын саналтай гишүүн байна уу? Алга байна. Эцсийн найруулгыг сонслоо.

Зарим бүтээгдэхүүний үнийн өсөлтийн албан татварын тухай хуульд өөрчлөлт оруулах тухай хуулийн эцсийн найруулгын саналтай гишүүн байна уу? Алга байна. Эцсийн найруулгыг сонслоо.

Орлогыг нь тухай бүр тодорхойлох боломжгүй ажил үйлчилгээ, хувиараа эрхлэгч иргэний орлогын албан татварын тухай хуульд өөрчлөлт оруулах тухай хуулийн эцсийн найруулгын саналтай гишүүн байна уу? Алга байна. Эцсийн найруулгыг сонслоо.

Хувь хүний орлогын албан татварын тухай хуульд өөрчлөлт оруулах тухай хуулийн эцсийн найруулгын саналтай гишүүн байна уу? Алга байна. Эцсийн найруулгыг сонслоо.

Үл хөдлөх эд хөрөнгийн албан татварын тухай хуульд өөрчлөлт оруулах тухай хуулийн эцсийн найруулгын саналтай гишүүн байна уу? Алга байна. Эцсийн найруулгыг сонслоо.

Агнуурын нөөц ашигласны төлбөр, ан амьтан агнах, барих зөвшөөрлийн хураамжийн тухай хуульд өөрчлөлт оруулах  тухай хуулийн эцсийн найруулгын саналтай гишүүн байна уу? Алга байна. Эцсийн найруулгыг сонслоо.

Ус, рашааны нөөц ашигласны төлбөрийн тухай хуульд өөрчлөлт оруулах тухай хуулийн эцсийн найруулгын саналтай гишүүн байна уу? Алга байна. Эцсийн найруулгыг сонслоо.

Нэмэгдсэн өртгийн албан татварын тухай хуульд өөрчлөлт оруулах тухай хуулийн эцсийн найруулгын саналтай гишүүн байна уу? Алга байна. Эцсийн найруулгыг сонслоо.

Гадаадын албан ёсны бичиг баримтыг баталгаажуулах шаардлагыг  халах тухай конвенцид нэгдэн орсоныг соёрхон баталсан тухай хуулийн эцсийн найруулгын саналтай гишүүн байна уу? Алга байна. Эцсийн найруулгыг сонслоо.

Дээр үлдсэн 23 дээр байгаа Ажиллах хүч гадаадад гаргах, гадаадаас ажиллах хүч, мэргэжилтэн авах тухай хуулийн өөрчлөлт оруулах тухай хуулийн эцсийн найруулгын саналтай гишүүн байна уу? Алга байна. Эцсийн найруулгыг сонслоо.

Ингээд нийтдээ 45 хууль тогтоолын эцсийн найруулгыг бид нар сонслоо. Энэ бол Засгийн газрын агентлагийн бүтцийн ерөнхий бүдүүвчтэй холбогдуулж гарсан хуулиудын эцсийн найруулга байгаа юм. 

Өнөөдрийн чуулганы хуралдаанаар үдээс өмнө хэлэлцэх асуудлууд дууссан. Үдээс хойш 3 цагаас Засгийн газрын цагаар бид нар тодорхой асуудал хэлэлцэхээр байгаа. Хүнсний хангамж, аюулгүй байдлын жилийн ажлын үр дүн, сургамж, цаашид анхаарах асуудлууд гэсэн сэдвээр Монгол Улсын Ерөнхий сайд С.Баяр мэдээлэл хийнэ. Ингээд 3 цаг хүртэл завсарлага.

Үдээс өмнөх чуулганы ажиллагаа дууслаа. 

Түр завсарлав.

Д.Дэмбэрэл: - УИХ-ын намрын чуулганы 2009 оны 01 дүгээр сарын 09-ны өдрийн үдээс хойшхи хуралдаан нээснийг мэдэгдье. 

Бид “Хүнсний хангамж, аюулгүй байдлын жил”-ийн ажлын үр дүн, сургамж, цаашид анхаарах асуудал гэсэн асуудлаар Ерөнхий сайдын мэдээллийг сонсоно. 

Одоо “Хүнсний хангамж, аюулгүй байдлын жил”-ийн ажлын үр дүн, сургамж, цаашид анхаарах асуудлын талаар Монгол Улсын Ерөнхий сайд С.Баяр мэдээлэл хийнэ. Ерөнхий сайд таныг индэрт урьж байна. 

С.Баяр: - Энэ яасан цөөхөн хүн байх юм бэ? Ардчилсан намын бүлэг хуралтай байгаа юм байх даа. За УИХ-ын дарга нэгэнт индэрт урьсан учраас танхимд байгаа гишүүдын тоог үл харгалзаад танилцуулгаа хийхийг минь зөвшөөрнө үү. 

УИХ-ын дарга, эрхэм гишүүд ээ, 

Та бүхний энэ өдрийн амгаланг айлтгаж байна. 

Ерөнхий сайд миний бие Засгийн газрын 2009 оны анхны мэдээллийг “Хүнсний хангамж, аюулгүй байдлын жил”-ийн ажлын үр дүн, сургамж, цаашид анхаарах асуудлууд сэдвээр хийхээр төлөвлөсөн юм. Энэ мэдээлэлтэй холбогдсон танилцуулгыг Улсын Их Хурлын чуулганы хуралдааны дэгийн тухай хуулийн 48 дугаар зүйлд заасны дагуу УИХ-ын гишүүдэд хүргүүлсэн байгаа.

Засгийн газар 2007 оны 12 дугаар сарын 26-ны өдөр хүнсний хангамж, аюулгүй байдлын тухай асуудлыг тусгайлан хэлэлцээд тогтоол гаргаад “2008 оныг Хүнсний хангамж, аюулгүй байдлын жил” болгон зарласаныг эрхэм гишүүд  та бүхэн сайн мэдэж байгаа. 

Энэ ажлыг зохион байгуулах, хяналт тавих үүрэг бүхий ажлын хэсгийг Хүнс, хөдөө аж ахуйн сайдаар ахлуулан байгуулж бүрэлдэхүүнд нь хүнсний хангамж, аюулгүй байдалтай холбоотой яам, агентлаг, төрийн бус байгууллагын төлөөллийг оролцуулан ажиллуулж ирсэн.

Ажлын хэсэг жилийн ажлын төлөвлөгөөг зохион байгуулалтын болон эрх зүйн орчныг боловсронгуй болгох, бодлогын хэрэгжилтийг хангах, хяналт тавих гэсэн 4 чиглэлээр боловсруулж, нийт 63 арга хэмжээг тусгаж ажилсан. Жилийн төлөвлөгөөний биелэлт 83.6 хувьтай байна.

“Хүнсний хангамж, аюулгүй байдлын жил”-ийн ажлыг зохион байгуулах ажлын хэсэг ажлын явц, үр дүнгээ Засгийн газар, Ерөнхий сайд надад тогтмол мэдээлж, тодорхой асуудлуудыг Засгийн газрын хуралдаанаар хэлэлцүүлэн шийдвэрлүүлэх зэргээр ажлаа эрчимжүүлэх арга хэмжээ авч байлаа. Хүнсний хангамж, аюулгүй байдлын асуудал Засгийн газрын үйл ажиллагааны хөтөлбөрт ч чухал байр суурийг эзэлж байгааг та бүхэн сайн мэднэ. .

“Хүнсний хангамж, аюулгүй байдлын жил”-ийн хүрээнд 2008 онд хүнсний салбарт нийтдээ 39.8 тэрбум төгрөгийн хөрөнгө оруулалт хийгдсэн. Энэ салбарт ажлын байр 10.6 хувиар нэмэгдсэн байна. Үйлдвэрлэл 19.1 хувиар өсч, 2005 оны зэрэгцүүлэх үнээр 163.4 тэрбум төгрөгт хүрсэн мэдээтэй байна.

Хүнсний хангамжийн түвшин мах, махан бүтээгдэхүүний хувьд 17.8 хувиар, сүү сүүн бүтээгдэхүүний хувьд 28.2 хувиар, гурил, гурилан бүтээгдэхүүний хувьд 22.5 хувиар нэмэгдсэн байна.

Улсын Их Хурлын эрхэм гишүүд ээ, дуугаа намжаана уу. Би хэдэн тоо хэлсэн. Та нөхөд энийг бас анхааралдаа авсан байхаа гэж бодож байна. 

Хүнсний хангамжийг сайжруулах чиглэлээр хийсэн ажлын гол үр дүнг хүнсний гол нэрийн зарим бүтээгдэхүүний жишээгээр Та бүхэнд тараасан танилцуулгад дэлгэрэнгүй дурдсан учраас би тэр бүх тоог дахин нуршиж тоочих шаардлагагүй болов уу гэж бодож байна. 

Өнгөрсөн онд зөвхөн манай улсад төдийгүй, дэлхий дахины хэмжээнд хүнсний улаан буудай, гурилын хангамж тун тааруу байснаас үнэ өссөнийг Та бүхэн мэдэж байгаа. 2008 онд гурилын хангамжийг сайжруулахад Засгийн газар гол анхаарлаа хандуулж ирсэн гэхэд хилсдэхгүй байх. 

Өнгөрсөн онд Засгийн газраас Улсын Их Хуралд хийсэн мэдээллүүд, Улсын Их Хурлын гишүүдээс Засгийн газарт тавьсан асуулгад хариулах явцад энэ асуудлыг Та бид олон талаас нь хэд хэдэн удаа нухацтай ярилцсан. Улсын Их Хурал 40.0 мянган тонн гурилыг нэмэгдсэн өртгийн албан татвар болон гаалийн татвараас чөлөөлөх эрхийг Засгийн газарт олгож, тогтоосон квотын дагуу 7 боомтоор нийт 200 гаруй аж ахуйн нэгж, иргэд 2 сарын хугацаанд гурил оруулж ирсэн байдаг. Энэ ажлын үр дүнд 2007 оны 12 дугаар сарын 21-ээс 2008 оны 2 дугаар сарын 25 хүртэлх хугацаанд гурилын бөөний үнийг 550, жижиглэнгийн үнийг 660 төгрөгт барьж, хэт өсөлтийг энэ хугацаандаа зогсоож чадсан байсан.

Засгийн газар ОХУ-ын Засгийн газартай хэлэлцээ хийж хямдралтай үнээр улаан буудай импортлон, дотоодын нөөцийг зохистой хуваарилж ажилласны үр дүнд 2008 оны эхнээс он дуустал нийт 154.3 мянган тонн буюу нийт хүн амын хэрэгцээт гурилын 64.2 хувьд зохицуулалт хийж, гурилын үнийн өсөлтийн хурдцыг 30.8 хувиар сааруулсан ийм дүнтэй шинэ онтой золгосон. Гурилын хангамжийг хэвийн байлгах зорилгоор Улсын Их Хурлын тогтоолын дагуу Засгийн газар холбогдох журам гаргаж, Монгол Улсыг хөгжүүлэх сангийн хөрөнгөөр 100.0 мянган тонн хүнсний улаан буудайн нөөц одоогийн байдлаар бүрдүүлээд байна.

Гурил болон төмс, хүнсний ногооны дотоодын хэрэгцээг үндэсний үйлдвэрлэлээр хангах нь хүнсний хангамж, аюулгүй байдлын жилийн ажлын нэг чухал хэсэг байсан. Энэ зорилгоор “Атрын гурав дахь аян”–ыг тариалангийн хөгжлийн үндэсний хөтөлбөрийг батлан хэрэгжүүлж эхэлснийг та бүхэн сайн мэдэж байгаа. 2008 онд 210.6 мянган тонн буюу өмнөх оныхоос 83.5 хувиар илүү улаан буудай хураан авлаа. Энэ нь энэ жилийн гурилын хангамжийн 50.0 хувийг дотоодын үйлдвэрлэлийн буудайгаар хангах боломжийг бүрдүүллээ гэсэн үг. 2008 онд 134.5 мянган тонн төмс, 78.4 мянган тонн хүнсний ногоо хураан авч, хүн амын хэрэгцээт төмсийг 100.0 хувь, хүнсний ногооны 50.0 орчим хувийг дотоодын ургацаар хангах боломжийг бүрдүүлээд байна. Засгийн газар “Агропарк” төслийг баталж, 334 суманд жижиг хүлэмж (40.000 м2 нийлбэр талбай бүхий), 30 тонн (нийт дүнгээр 10 мянган тонн багтаамжтай)-ын багтаамжтай зоорь барьж, жижиг оврын трактороор хангаж байна.

Өнгөрсөн оны өвөл, хавар махны хангамж багасч, үнэ өссөнийг Монголчууд бид бүхэн сайн санаж байгаа. Иймд Засгийн газраас Улаанбаатар, Дархан, Эрдэнэт хотын хүн амын махны хангамжийг нэмэгдүүлэх арга хэмжээг аймаг, нийслэлийн Засаг даргын Тамгын газартай хамтран зохион байгуулсан. 

2008 оны хаврын хэрэгцээнд зориулж 8200 тонн мах бэлтгэн нөөцөлж, 2008 оны 3 дугаар сарын 1-нээс 7 дугаар сарын 1-ний өдрийг хүртэл нийт 114 хоногийн хугацаанд зах зээлд шаардлагатай махны 27.0 хувьд нөхөн хангалт хийж, нөөцийн махыг зах зээлийн үнээс 30.0 хувиар хямд буюу 2150 төгрөгөөр 191 цэгт борлуулснаар махны үнийг зах зээл дээр ерөнхийдөө тогтворжуулж чадсан гэж үзэж байгаа. Мөн сар шинийн баярын өмнө нийслэлийн хүн амын махны хангамжийг сайжруулах зорилгоор иргэд, малчдын гар дээр бэлтгэсэн 1530.0 тн махыг завсрын шат дамжлагагүйгээр шууд хэрэглэгчдэд нийлүүлэх арга хэмжээ зохион байгуулж нийслэлийн төвийн 6 дүүрэгт махны өргөтгөсөн худалдаа явуулснаар зах зээл дээр махны үнэ 150-200 төгрөгөөр буурсан байдаг. Үхэр, хонь, гахайн мах үйлдвэрлэлийг нэмэгдүүлэх зорилгоор Хүнс, хөдөө аж ахуйн яам (хуучин нэрээр) иргэн, аж ахуйн нэгжүүдээс төсөл сонгон шалгаруулж, мах–сүүний хосолмол ашиг шимтэй үхэр 100, гахай 165-ыг худалдан авч 36 иргэн, аж ахуйн нэгжид зээлээр олгох арга хэмжээ авсан байна.

Засгийн газраас 2008 онд хөрөнгө оруулагчдын зээлийн хүүгийн зарим хэсгийг зохих журмын дагуу хөнгөлж ажилласнаар нэг удаад 300-500 тонн мах хадгалах хөргөлттэй зоорь бүхий, өдөрт 40-80 тонн тураг мах үйлдвэрлэх мал нядалгааны 8 үйлдвэр ашиглалтад ороод байна. Төв, суурин газрын хүн амын сүүний хангамжийг сайжруулах зорилгоор сүү үйлдвэрлэх, боловсруулах салбарт 1.8 тэрбум төгрөгийн хөрөнгө оруулалт хийж, сүүний өндөр ашиг шимтэй 300 үнээг импортлон, саалийн үнээний загвар аж ахуй 6-г байгуулж, нэг ээлжинд 500–2500 литр сүү хөргөж хадгалах 20 төв, хоногт 400–1000 литр сүү боловсруулах 4 шугам, 100–500 литр сүү боловсруулах 20 иж бүрдэл тоног төхөөрөмжийг нийлүүлж эхлээд байна.

Малчид, фермерүүдийн орлогыг нэмэгдүүлэх, үйлдвэрийн аргаар боловсруулсан сүүний хэмжээг нэмэгдүүлэхэд дэмжлэг үзүүлэх зорилгоор сүү боловсруулах 10 үйлдвэрт нийт 250 сая төгрөгийн эргэлтийн хөрөнгийн зээл олгож, алслагдсан сумдын сүү, цагаан идээний ашиглалтыг нэмэгдүүлэх, хадгалах хугацаа урттай, тээвэрлэх боломжтой бүтээгдэхүүн үйлдвэрлэхэд зориулж 14 аж ахуйн нэгж, иргэнд 217 сая төгрөгийн зээлийг 2-3 жилийн хугацаагаар хүүгүй байх нөхцөлтэйгээр олгосон. Үүний зэрэгцээгээр сүүний чанарын хяналтыг сайжруулах зорилгоор 11 аймагт мал эмнэлгийн лаборатори байгуулж, 14 аж ахуйн нэгжид сүүний шинжилгээний хурдавчилсан багаж, фермер, сүү боловсруулах үйлдвэрүүдэд сүүний зориулалтын бидон, зөөврийн угсармал байр, сүү боловсруулах жижиг үйлдвэрт сүү ариутгах, тараг савлах автомат төхөөрөмж тус тус нийлүүлсэн байна. Газар тариалангийн гол бүс нутаг болох Төв, Сэлэнгэ аймагт эрчимжсэн мал аж ахуй хөгжүүлэхэд зориулж 400.0 сая төгрөгийн дэмжлэг үзүүллээ.

БНЭУ-ын Засгийн газрын буцалтгүй тусламжаар ирсэн 5.0 мянган тонн цагаан будаа, 5.0 мянган тонн элсэн чихрийг хүлээн авч, нийгмийн халамж дэмжлэг шаардлагатай иргэнд хүргэх журам баталж, хуваарь гарган хүргүүлж 21 аймаг, нийслэлийн нийт 600 мянга орчим иргэнд олгох ажлыг энэ жилийн ажлын хүрээнд зохион байгуулсан юм.

Шувуу үржүүлэх аж ахуйн нэгжүүдийн үйл ажиллагаанд зээлийн хүүгийн хөнгөлөлт үзүүлсний үр дүнд 2008 онд хүлээгдэж буй гүйцэтгэлээр 71.0 орчим сая ширхэг өндөг нийлүүлэх боломж бүрдээд байгаа нь хүн амын хэрэгцээний 64.5 хувийг хангах тооцоо гарч байгаа юм. 

Засгийн газар хүнс, хөдөө аж ахуйн салбарын хувийн хөрөнгө оруулалтыг нэмэгдүүлэх зорилгоор банкны зээлийн хүүг хөнгөлөх хөтөлбөрийг амжилттай хэрэгжүүлж, үрийн шинэчлэл хийх, зоорийн аж ахуй хөгжүүлэх, өндөр хүчин чадалтай хөдөө аж ахуйн машин механизмын парк шинэчлэх, усалгааны систем барих, эрчимжсэн фермерийн аж ахуй байгуулах, гурил, мах, сүүний үйлдвэр байгуулах, тоног төхөөрөмж худалдан авах зэрэг үйл ажиллагааг хэрэгжүүлэх, 2589 ажлын байр шинээр бий  болгох зорилт бүхий 118 төсөлд 47.4 тэрбум төгрөгийн хөрөнгө оруулалтын зээл олгоход улсын төсвөөс 13.2 тэрбум төгрөгийн зээлийн хүүгийн хөнгөлөлт тус тус үзүүлсэн байна. Үүний үр дүнд хоногт 220 тонн үр тариа боловсруулах хүчин чадалтай иж бүрэн компьютержсэн автомат удирдлагын системтэй гурилын үйлдвэр, хоногт 100 тонн ургамлын тос үйлдвэрлэж дотоодын хэрэгцээг 100 хувь ханган улмаар экспортлох бүрэн автомат ургамлын тосны үйлдвэр, цагт 12 мянган литр жүүс ундааг хуурай ариутгал хийж савлах бүрэн автомат ундааны үйлдвэр тус тус ашиглалтад оруулаад байна.

Хөдөө аж ахуйн бүтээгдэхүүнийг хэрэглэгчдэд шууд хүргэх, аж ахуйн нэгж, иргэд бүтээгдэхүүнээ сурталчлах зорилго бүхий “Намрын ногоон өдрүүд 2008” уламжлалт арга хэмжээнд нийслэл, орон нутгийн 500 гаруй аж ахуйн нэгж, байгууллага, иргэд хамрагдаж энэ арга хэмжээний хүрээнд 1.4 тэрбум төгрөгийн борлуулалт хийгдсэн байна.

Улсын Их Хурлын эрхэм гишүүд ээ,

Одоо хүнсний аюулгүй байдлыг хангах чиглэлээр хийсэн ажлын үр дүнгийн талаар ярья гэж бодож байна.

Хүнсний хангамж, аюулгүй байдлын жилийг зарлангуут Багануурт архины хордлого гарч, эрдэнэт хүний амь эрсдэж, түүний хор уршгийг арилгах, урьдчилан сэргийлэх олон арга хэмжээг Засгийн газар авч хэрэгжүүлэх шаардлага тулгарсан. Хүнсний аюулгүй байдлыг хангах нь эрх зүйн орчин болон хүнсний үйлдвэрлэл, худалдаа, борлуулалтын үед мөрдөх стандартыг боловсронгуй болгож түүнийг нийтээр дагаж мөрдөх, зөв хооллох, хүнсний бүтээгдэхүүнийг зөв сонгох, хэрэглээний соёл нэвтрүүлэх олон талт үйл ажиллагаа юм. Иймд Засгийн газар “Хүнсний тухай” хуулийн шинэчилсэн найруулгын төслийг санаачлан боловсруулж, үзэл баримтлалыг баталж, хуулийн төсөлд холбогдох яамдаас санал авах ажлыг зохион байгуулж байна. Ойрын үед хуулийн төслийг Улсын Их Хуралд өргөн мэдүүлэх болно.

“Шударга бус өрсөлдөөнийг хориглох тухай” хуульд зах зээлийн зүй ёсны монополь, давамгай байдалд тавих хяналт, зохицуулалтын чиглэлээр нэмэлт, өөрчлөлт оруулах тухай хуулийн төслийг боловсруулж, Улсын Их Хурлын Эдийн Засгийн Байнгын хорооны хурлаар хэлэлцүүлээд байна. Мөн Согтууруулах ундаа үйлдвэрлэх, импортлох, худалдах, түүгээр үйлчлэх тухай хуулийн төслийг боловсруулан Улсын Их Хуралд өргөн мэдүүлж хэлэлцүүлсэн боловч одоогоор батлагдаагүй байна.

Худалдаан дахь тарифын бус зохицуулалтын нэг хэлбэр болох техникийн зохицуулалтыг олон улсын нийтлэг зарчмын дагуу боловсруулж, “Согтууруулах ундааны үйлдвэрлэлийн техникийн зохицуулалт”-ыг Засгийн газрын тогтоолоор баталж мөрдүүлээд байна. Уг техникийн зохицуулалтыг хэрэгжүүлэхтэй холбогдуулан үйлдвэрлэл, техникийн ажилтнуудын дунд 3 удаагийн сургалт зохион байгуулсан байна.

Хоол хүнсээр дамжих өвчнийг бүртгэх, мэдээлэх, тандалтын тогтолцоог сайжруулах, өвчнийг эрт оношлох, таслан зогсоох, хариу арга хэмжээ авах харилцааг зохицуулах зорилгоор “Хоол хүнсээр дамжих өвчнийг тандах, хянах журам”, мөн Монгол хүний “Хоол тэжээлийн бодисуудын зөвлөмж, хэмжээ”-г шинэчлэн боловсруулж батлан мөрдөж эхлээд байна.

Хүнсний салбарт мөрдөж байгаа 603 стандартад судалгаа хийж, стандартуудыг шинэчлэх, нэмэлт, өөрчлөлт оруулах, шинээр боловсруулах ажлын төлөвлөгөө гарган, ажлаа эхлээд байна.

2001 онд баталсан “Хүнсний хангамж, аюулгүй байдал, хоол тэжээл” үндэсний хөтөлбөрийг өнөөгийн нөхцөл байдалтай уялдуулан шинэчлэн батлах зорилгоор Нэгдсэн Үндэсний Байгууллагын Хүнс, хөдөө аж ахуйн байгууллагатай хамтран ажиллах төслийг боловсруулаад байна.

Үндэсний статистикийн хороо мэргэжлийн байгууллагуудтай хамтран Монгол Улсын хүнсний аюулгүй байдлын статистик үзүүлэлтийг тооцох аргачлал боловсрууллаа. 

Хүнсний зориулалттай түүхий эд, үйлдвэрлэл, худалдаа, борлуулалт, хэрэглээний бүх шатанд аюулгүй байдлыг сайжруулах чиглэлээр авч хэрэгжүүлсэн зарим арга хэмжээний талаар товч ярья.

2007 онд Улсын Их Хурлаар батлагдсан “Ачааг хилээр нэвтрүүлэх үеийн хяналт шалгалтын үйл ажиллагааны тухай конвенц” болон “Журам батлах тухай” Засгийн газрын 2003 оны 20 дугаар тогтоолд заасны дагуу импортын хүнсний бүтээгдэхүүний чанар, аюулгүй байдлын тухай дүгнэлтийг эрүүл ахуй, халдвар судлал, мал эмнэлэг, ургамлын хорио цээр, стандарт чанарын хяналтын 4 чиглэлээр хийж, нэгдсэн дүгнэлт өгөх тогтолцоонд шилжүүлээд байгаа.

Засгийн газар хүнсний бүтээгдэхүүний чанар, аюулгүй байдлын шинжилгээний найдвартай байдлыг хангах зорилгоор мэргэжлийн хяналтын лабораториудад 2.1 тэрбум төгрөгийн хөрөнгө оруулалт хийж, лабораторийн тоног төхөөрөмж (45 нэрийн 403 багаж, тоног төхөөрөмж, техник хэрэгсэл)-ийг шинэчлэх, меламин зэрэг бодисыг шинжлэх тоног төхөөрөмж шинээр авах, 6 сая ам.долларын өртөгтэй цацрагийн хэмжилтийн багаж тоног төхөөрөмжийг Замын-Үүд, Буянт-Ухаа, Алтанбулаг, Сүхбаатар зэрэг хилийн боомтод суурилуулах ажил хийгдлээ. Мэргэжлийн хяналтын төв лабораторийн барилгын ажлыг эхлүүлээд байна.

2008 онд улсын хэмжээнд хүнсний аюулгүй байдлын чиглэлээр 18 сэдэвчилсэн хяналт шалгалт хийсний дотор өмнө нь хийгдэж байгаагүй хүнсний үйлдвэрлэлд ашиглаж байгаа үндсэн түүхий эд, хүнсний нэмэлтийн нэр төрөл, чанар аюулгүй байдал, өсгөврийн хөрөнгийн чанар, аюулгүй байдал, махан дахь эмийн бодисын үлдэгдлийг тогтоох, сүү, сүүн бүтээгдэхүүнд меламин тодорхойлох шинжилгээ хийсэн нь мэргэжлийн хяналтын байгууллагуудын ажилд гарсан ахиц боллоо. Улсын хэмжээгээр хүнсний 1400 гаруй үйлдвэр, худалдаа, үйлчилгээний 12600 цэг, нийтийн хоолны 8000 гаруй цэгт мэргэжлийн хяналтын байгууллага шалгалт хийж, хууль тогтоомж, стандарт сурталчлах, мэргэжил арга зүйн зөвөлгөө өгөх, зөрчлийг таслан зогсоох арга хэмжээ авсан нь өмнөх оноос 5 дахин өссөн байна.

Архи, спиртийн үйлдвэрлэл эрхлэгч аж ахуйн нэгжүүдийг өөрсдийн хөрөнгөөр нь 100 хувь тоолууржуулснаар спиртийн хуваарилалт, зарцуулалтад тавих хяналт сайжирч, хууль бус аргаар үйлдвэрлэсэн архины хэмжээ буурах нөхцөлийг бүрдүүлсэн гэж үзэж байна. Архины болон спиртийн үйлдвэрүүд, согтууруулах ундаа худалдах, түүгээр үйлчлэх тусгай зөвшөөрөл бүхий аж ахуйн нэгжүүдэд хяналт шалгалт хийлгэж, согтууруулах ундаа үйлдвэрлэх 22, согтууруулах ундаагаар худалдаа, үйлчилгээ эрхлэх 319 тусгай зөвшөөрлийг тус тус хүчингүй болгосон байна. Ерөнхий боловсролын сургуулийн “Үдийн цай” хөтөлбөрийн хэрэгжилтийг нийт 14 аймгийн ерөнхий боловсролын 310 сургуулийг хамруулан хийж, илэрсэн зөрчлийг арилгах талаар тухай үед шаардлагтай арга хэмжээ авч ажилласан.

Мэргэжлийн хяналтын бүх шатны байгууллага хүнсний бараа, бүтээгдэхүүнд хяналт, шалгалтыг тогтмол хийж, хилийн боомтоор импортолсон стандартын шаардлага хангаагүй 135.0 сая төгрөгийн, дотоодын зах зээлд борлуулагдаж байсан 185.0 сая төгрөгийн хүнсний түүхий эд, бүтээгдэхүүнийг хураан авч устгасан байна. Ингэснээр эдгээр чанаргүй бүтээгдэхүүнээс үүдэн гарч болох хордлого, халдварт өвчин үүсэхээс урьдчилан сэргийлсэн арга хэмжээ болсон гэж үзэж байна.

Мэргэжлийн хяналтын бүх шатны байгууллагууд 2008 онд улсын хэмжээнд нийт хүнсний зах, бөөний худалдааны төв болон хүнсний дэлгүүр, ил задгай хүнсний бүтээгдэхүүн худалдаалдаг цэг, түргэн үйлчилгээний цэг, хоолны үйлдвэрлэл, үйлчилгээний 6500 цэгт хяналт шалгалт явуулж, 586 цэгийн үйл ажиллагааг тодорхой шалтгааны үндсэн дээр зогсоосон байна. Хяналт шалгалтын ажил нь зөвхөн чанар, аюулгүй байдлын зэрэгцээ бүтээгдэхүүний жин хэмжээ, савлагаа, шошго зэрэг стандартын шаардлагыг ч хамруулж байна. Тухайлбал, 21 аймаг, нийслэлийн 8 дүүргийн 813 худалдааны газар, цэгт гурилын чанар, аюулгүй байдлыг шалгаж, дутуу жин хэмжээтэй худалдаалж хэрэглэгчдийг хохироож байсан зөрчлийг илрүүлж, сэрэмжлүүлэг хийх арга хэмжээг авчээ.

Хүнс, хөдөө аж ахуй (хуучин нэрээр)-н яам хүнсний хангамж, аюулгүй байдлын талаар иргэд, олон нийтийн санал, хүсэлтийг хүлээн авах нээлттэй утас (дугаар 451616) ажиллуулан, 350 орчим санал, хүсэлтийг хүлээн авч барагдуулах, гомдол, өргөдлийн дагуу бодитой арга хэмжээ авах, эргэх холбоо тогтоох чиглэлээр ажиллаж байгаа нь энэ ажилд иргэдийн оролцоог нэмэгдүүлэх, хяналтыг сайжруулах нэг арга хэмжээ болж байна.

Улсын Их Хурлын эрхэм гишүүд ээ,

Хүнсний хангамж, аюулгүй байдлын жилийн ажлын үр дүнгийн талаар товч ярилаа. Жилийн ажлын дүгнэлт, сургамж, цаашдын зорилтын талаар цөөн үг хэлье.

Засгийн газар жилийн ажлын хүрээнд хэрэгжүүлэх зарим арга хэмжээний санхүүжилтийн асуудлыг шийдвэрлэх зорилгоор Монгол Улсын 2008 оны төсвийн тухай хуульд нэмэлт, өөрчлөлт оруулах тухай хуулийн төсөлд 6.5 тэрбум төгрөг нэмж тусгах саналыг Улсын Их Хуралд өргөн мэдүүлсэн боловч харамсалтай нь тэр маань батлагдаагүй. Жилийн ажлын хүрээнд боловсруулж батлуулах хууль тогтоомж, стандартыг шинэчлэх ажлын биелэлтийн явц төрийн байгууллагуудын ажлын уялдаа холбоо хангалтгүй, асуудал боловсруулах, хариу өгөх, хэлэлцэх явц хэтэрхий удаан байгаагаас ондоо багтаж шийдвэрлэгдсэнгүй гэж үзэж байна.

Цаашид  Засгийн газар тодорхой асуудал шийдвэрлэх жилийн ажил зохион байгуулахдаа бэлтгэлийг урьдаас хангаж эрх зүйн орчныг бүрдүүлэх, санхүүжилт, хөрөнгө оруулалтын бэлтгэл хангах, төр, хувийн хэвшлийн түншлэл бий болгох, төрийн бус байгууллагатай хамтран ажиллаж чадвал уг ажил илүү үр нөлөөтэй болох юм гэсэн ийм дүгнэлтийг хийж байна. 

Хүнсний  аюулгүй  байдлын  асуудал  нь  зөвхөн  хангамжийн  асуудлыг шийдвэрлэснээр үр дүнд хүрэхгүй гэдэг нь хаана хаанаа ойлгомжтой. Мэргэжлийн хяналт, нийгмийн эрүүл мэнд, стандартчилал, статистик мэдээлэл, шударга бус өрсөлдөөнийг хянан зохицуулах, хэрэглэгчдийг хамгаалах, татвар бүртгэл, гаалийн болон боловсролын асуудал хариуцсан байгууллага, төр, хувийн хэвшлийн түншлэл, төрийн бус байгууллагын оролцоо, иргэдийн хэрэглээний соёл зэрэг олон талт хамтын хүчин чармайлт, үйл ажиллагааны үр дүнд шийдвэрлэгдэх ёстой цогц асуудал юм. Бид асуудалд ингэж цогцоор хандаж чадаагүй гэдгийг шулуухан хэлэх хэрэгтэй.

Аймаг, нийслэлийн Иргэдийн хурал, Засаг даргын Тамгын газар тухайн нутагт оршин суугаа хүн амын хүнсний хангамж, нийлүүлэлт, аюулгүй байдлын асуудлыг бүрэн хариуцахаар Хүнсний тухай хуульд заасан байдаг ч нутгийн захиргааны байгууллагууд энэ асуудалд маш хариуцлагагүй хандаж, төвөөс хөрөнгө мөнгө, бүтээгдэхүүн нэхэх төдийхнөөр ажлаа хязгаарлаж байгаа энэ буруу практик одоо болтол байсаар байгааг энд онцлон хэлэе.

Монгол Улсын хүнсний бүтээгдэхүүний баталгааг тодорхойлох нэгдсэн аргачлалгүйгээс хүнсний баланс гаргах, хоол тэжээлийн дутагдалд орсон ядуу иргэд, өрхөд дэмжлэг үзүүлэх, хүнсний хангамж, аюулгүй байдлын бодлогоо тодорхойлоход (11:05-15:45 Ц.Алтан-Од)  төвөгтэй байдал гардгийг анхаарч ажиллах шаардлагатай болж байна. Түүнчлэн хилээр орж ирж байгаа хүнсний бүтээгдэхүүний бүртгэл, дотоодын статистик мэдээ бодит байдалд нийцдэггүйгээс Монгол Улсын хүнсний балансыг зөв тооцож чадахгүй байгаадаа бид дүгнэлт хийх цаг нь болоод байна.

Хүнсний хангамж, аюулгүй байдлыг нэг удаа жил зарласнаар хязгаарлаж болохгүй нь ойлгомжтой. Өнгөрсөн жил бид олсон ололт, ажлын үр дүнгээ баталгаажуулах, эхэлсэн ажлаа үргэлжлүүлж, Засгийн газрын үйл ажиллагааны хөтөлбөрт тусгагдсан хөдөө аж ахуй, хүнсний аюулгүй байдал, эрүүл мэнд, стандартчилал лабораторийг бэхжүүлэх зэрэг олон талт зорилтыг хэрэгжүүлэх арга хэмжээ авахаар төлөвлөгөөнд тусгагдсан байгаа. 

Хүнсний бүтээгдэхүүний баталгааг хангах, удирдлага, менежментийг сайжруулах, үйлдвэрлэгчдийн хариуцлагыг өндөржүүлэх, худалдаа, нийтийн хоолны үйлчилгээг сайжруулах зорилгоор хүнсний тухай хуулийн шинэчилсэн найруулга, бусад холбогдох хуулийн төслийг УИХ-д өргөн мэдүүлж, хэлэлцүүлэхээр төлөвлөж байгаа тухай би дээр хэлсэн. 

Мөн хүнсний хангамж, аюулгүй байдал, шинж чанар, хөтөлбөрийн төслийг бэлтгэж эхэлснийг энэ ялдамд бас илтгэхийг хүсч байна. Хүнсний бүтээгдэхүүний чанар, аюулгүй байдалд тавих хяналтыг тариалангийн талбай, малын бэлчээр, дэлгүүрийн лангуунаас эцсийн хэрэглэгч хүртэл бүхий л шатанд эрсдлийг урьдчилан тооцох аргад тулгуурлан явуулдаг шинэ системд шилжих ажлыг үргэлжлүүлэн хэрэгжүүлэх шаардлагатай гэж үзэж байна. Засгийн газар энэ ажлыг  хэрэгжүүлэх итгэл төгс байгаа.

Гарал үүсэл нь тодорхойгүй, чанар аюулгүй байдлын хувьд баталгаагүй хүнсний бүтээгдэхүүнийг хувь хүн импортлож, нийтийн хэрэгцээнд нийлүүлдэг одоогийн тогтолцоог яаралтай өөрчлөх эрх зүйн зохицуулалтыг боловсруулж хэрэгжүүлэх шаардлага бидэнд тулгарч байна.

Хүнсний бүтээгдэхүүний чанар, аюулгүй байдлыг хянах, олон улсад хүлээн зөвшөөрөгдсөн бие даасан, ашгийн бус үндэсний лавлагааны лабораторийг нэн яаралтай байгуулах хэрэгцээ байгааг УИХ-ын эрхэм гишүүдэд сонордуулж байна. 

Хүнсний үйлдвэрийн дотоодын хяналтыг сайжруулж олон улсын жишигт хүрсэн аж ахуйн  нэгжүүдийг урамшуулах асуудлыг ч судалж үзэх шаардлагатай гэж Засгийн газар үзэж байгаа юм.

Цаашид хөдөө аж ахуйн зарим нэр төрлийн бүтээгдэхүүний үйлдвэрлэлийг дэмжиж урамшуулах, зээлийн хүүгийн хөнгөлөлт үзүүлэх, хүнсний бүтээгдэхүүний импортын тарифын бодлогыг зохицуулах зэрэг асуудлыг судалж шийдвэрлэх шаардлагатай байгаа. Засгийн газар энэ чиглэлээр ажиллаж байгаа. Бэлэн болсон төслүүдээ УИХ-аар оруулж хэлэлцүүлж батлуулна гэсэн ийм бодолтой байгаа. 

Ингээд анхаарал тавьсанд баярлалаа.

Д.Дэмбэрэл:-Ерөнхий сайдад баярлалаа. Ерөнхий сайдын мэдээлэлтэй холбогдуулаад энд хүрэлцэн ирсэн хүмүүсүүдийг танилцуулъя. Сайдууд хүрэлцэн ирсэн байна. Бадамжунай, Ламбаа, Долгор, Ганди, Нямдорж сайд ирсэн байна. Энэнээс гадна Эрдэнэсүрэн Ерөнхий сайдын ахлах зөвлөх, Энхбаяр-Ерөнхий сайдын Эдийн засгийн бодлогын зөвлөх,  Пэрэнлэй-ХХААХҮЯ-ны мал аж ахуйн бодлогын хэрэгжилтийн зохицуулах газрын дарга, Баянмөнх-ХХААХҮЯ-ны стратегийн төлөвлөлт, бодлогын газрын дарга, Бямбатогтох-ЭМЯ-ны эрүүл мэндийн бодлого төлөвлөлтийн газрын мэргэжилтэн, Шийрэвдамба-Мэргэжлийн хяналтын ерөнхий газрын дарга, Ургамал-мэргэжлийн хяналтын ерөнхий газрын хүнсний аюулгүй байдал, худалдаа, үйлдвэр, үйлчилгээний хяналтын албаны дарга, Нанзад-Мэргэжлийн хяналтын ерөнхий газрын хилийн мэргэжлийн хяналтын улсын албаны дарга, Оюунчимэг-УМХ-ын газрын албаны дарга, Цэвээнжав-Гаалийн ерөнхий газрын дарга, Баасанхүү-Батлан хамгаалах яамны дэд сайд оролцож байна.

Ерөнхий сайдын мэдээлэлтэй холбогдуулаад үг хэлж, асуулт асуух гишүүд Жекейгээр тасалж байна.

Гишүүд ээ, энэ мэдээллийг 1 цаг 30 минутын дотор багтааж байна гэсэн горим журамтай байдаг. Тийм учраас асуултыг товч оновчтой тавьж, үгээ товч оносон ийм үг хэлье. За Ганбямба гишүүн. 

Н.Ганбямба:-Юуны өмнө хүнсний хангамж, аюулгүй байдлын жилийг анх удаагаа зарлаж явуулсан Баярын Засгийн газрын энэ алхамыг олон түмэн их сайхан хүлээж авсан гэдгийг хэлэх нь зүйтэй гэж бодож байна. Маш чухал ажлыг эхлэлийг нь тавилаа. Ингээд 1 жилийнхээ ажлын үр дүнг тайлагнаж, хийсэн дүгнэлт, цаашид тавх зорилтыг дэмжиж байгаагаа хэлье гэж бодож байна.

Мөн энэний хажуугаар хүнсний хангамжийг сайжруулах талаар атрын 3-р аяныг цоошинээр, газар тариалангийн салбарт реформын шинжтэй ийм том алхам хийж үр дүнгээ өгсөн энэ нь бас цаашдаа мөнгөний инфляцийг бууруулахад Монгол Улсын эдийн засагт ч гэсэн их сайн хувь нэмрээ өгсөн ийм сайхан үр дүнтэй арга хэмжээнүүд болсон гэдгийг зориуд бас энд хэлэх нь зүйтэй гэж бодож байна. Энэ Хүнсний хангамж, аюулгүй байдлын жил бол ганцхан жилийн дотор хийгээд дуусчихааргүй асар том зорилт, тэгээд энэ сайхан эхлэлийг тавилаа, цаашдаа хийхээр дэвшүүлж байгаа зорилтыг мөн УИХ дэмжих байхаа гэж найдаж байгаа. Энэнтэй холбогдуулсан хууль эрх зүйн актуудыг боловсронгуй болгох талаар бас шуурхай ажиллах нь зүйтэй болов уу гэж бодож байгаа юм. Тухайлбал, Шударга бус өрсөлдөөнийг дэмжих тухай энэ хуулинд оруулах өөрчлөлт удсан, Засгийн газар энэ саналаа аль дээр тавьсан. 

Ер нь өнөөдөр ний нуугүй хэлэхэд талхны зах зээл гэхэд л Улаанбаатар хотод Талх, чихэр компани, Атар өргөө гээд хоёрхон монополь компани бараг талхны зах зээлийн 60, 70 хувийг эзэлж байгаа шүү дээ. Нэг өдөр гэхэд л талхны үнийг 200 төгрөгөөр  босгоод ирсэн айхтар үйл явдлуудтай тулгарч байсан шүү дээ. Тийм учраас эрх зүйн орчингуудыг өөрчлөх талаар бас УИХ ч гэсэн дэмжиж ажиллах байхаа гэж бодож байгаа юм.

Ер нь Хүнс, хөдөө аж ахуй, хөнгөн үйлдвэрийн сайдаас асуухад энэ цаашдаа монгол хэл дээр шошгожуулах энэ асуудлыг хэрэгжүүлэх талаар цаг алдалгүй, хугацааалдалгүй энэ асуудлыг хэрэгжүүлэх талаар бодож төлөвлөж хийх гэж байгаа ажил байна уу, хуулийн заалт нь байж байгаа. Одоогоор боло хилээр орж ирж байгаа зүйлийн ихэнх нь баталгаа муутай, борлогдож байгаа, дотоодын маань худалдаанд байгаа бүтээгдэхүүний бараг 60 гаруй хувь нь хугацаа тавигдаагүйгээр зарагдаж байгаа гээд олон зүйлүүд бий шүү дээ. Монгол хэл дээр шошгожуулах юм бол ядаж энэ дээр  иргэдэд өөрсдөө хяналт тавих боломж нь нээгдэнэ. Энэ чинь хугацаагүй юм байна, энэ чинь хугацаа нь өнгөрчихсөн юм байна гээд тэр Солонгос, Хятад ханз үсэгнүүдийг бид мэдэхгүй. Монгол хэл дээр шошгожуулах талаар яамны зүгээс хурдан шуурхай хийх гэж байгаа ажил байна уу?

Нөгөөтэйгүүр манай хүнсний хангамж бол мах сүү хоёр хангалттай байдаг, гэхдээ нөгөө зах зээлийнх нь тогтолцоо олон жил сайн төлөвшөөгүй явж ирсэнээс болоод энэ махаа бид нар гар дээрээс нь хямдхан аваад хэрэглэгч нарт өндөр үнэтэй өгдөг учраас энийг нь аймгуудын зах эд нарыг Улаанбаатар хотод байгуулахаас авахуулаад хийх гэж байгаа ажлууд Хүнс, хөдөө аж ахуй, хөнгөн үйлдвэрийн яамны чиглэлээр юу байна вэ гэж. Мөн адилхан сүүний боловсруулах үйлдвэрийг байгуулах талаар хийгдэх гэж байгаа ажлууд юу байна вэ гэсэн ийм асуултууд байна.

Д.Дэмбэрэл:-Бадамжунай сайд.

Т.Бадамжунай:-Үнэхээр анхаарал татаж байгаа зүйл бол тухайн бүтээгдэхүүний хугацаа стандартыг харуулсан танин мэдэхүйн ач холбогдол бүхий шошгоны тухай асуудал хөндөгдөж байгаа. Энэ бол хүнсний аюулгүй байдлын жилийн хүрээнд нэлээн ажил болж Стандарт хэмжил зүйн газар, мэргэжлийн байгууллагуудын хийсэн ажлын нэг том бүлэг энд чиглэгдэж байсан. Ийм учраас 603 стандарт юмыг шинэчилж шошгожуулах ажлын шийдвэрийг гаргасан байгаа. Энэ байдлаар ажил цаашаа эрчимжинэ гэж. 

Хоёрдугаарт, махаар жишээ хэлж байна, ер нь хүнсний үйлдвэрлэлийн асуудлыг цаашид яаж хөгжүүлэх вэ гэсэн чиглэлээр санаа зовсон асуулт тавьж байна. 2009 онд үйлдвэржилтийн жил болсны хүрээн дотор хүнсний аюулгүй байдлын жилийн үргэлжлэл болж хүнсний чиглэлийн үйлдвэрлэлүүдийг эрчимжүүлэх, бий болгох, үйлдвэрийн аргаар хэрэглээнд очиж байгаа бүтээгдэхүүний хувь хэмжээг дээшлүүлэх зорилтыг Засгийн газар 4 жилийнхээ гол зорилт болгож тавьсан. Жишээлэхэд, махны хэрэглээ өнөөдөр 5 хувьтай байгааг 50 хувьтай болгоно үйлдвэрийн аргаар боловсруулагдсан махыг хэрэглээнд нэвтрүүлнэ.

Сүү өнөөдөр 9 хувьтай байгааг 60 хувьтай болгоно зэрэг зорилтууд тавигдсаны дагуу энэ үйлдвэрүүд сүлжээ, системд орж, хэрэглэгч рүү зөвхөн зах зээлийн журмаар биш, үйлдвэрийн аргаар боловсрогдсон бүтээгдэхүүн, сүлжээнийхээ жамаар очиж хэрэглээг хангана гэсэн ийм зорилт тавин ажиллаж эхлээд байна.

Д.Дэмбэрэл:-Батсуурь гишүүн

Ж.Батсуурь:-Хүнсний гол нэрийн бүтээгдэхүүн бол ундны ус, манай ялангуяа говийн аймгуудад, төв суурин газруудын ундны усыг цэнгэгшүүлнэ гээд өнгөрсөн хугацаанд бас нэг зарим газруудад ганц нэг төхөөрөмж байрлуулсан л даа. Энэ нь хяналтгүй, ихэнх нь ажилгүй. Тэгэхээр энэ асуудлыг манай Хүнс, хөдөө аж ахуйн үйлдвэрийн яам маань ямархуу байдалтай өнөөдөр төсөөлж байгаа вэ? Энэ асуудлыг ер нь өөрийнхөө анхааралд авсан уу? өнгөрсөн хугацаанд энэ цэнгэгшүүлэх төхөөрөмжийг энэ барилга хот байгуулалт, байгаль орчны чиглэлээр суурилуулаад энэ нь бас хүнсний гол нэрийн бүтээгдэхүүн ус гэдгийг бас голлож авч үзэхгүй байх шиг байсан. Энийг ямархуу түвшинд авч явах вэ?

Д.Дэмбэрэл:-Бадамжунай сайд

Т.Бадамжунай:-Яг ундны усны хамаарлын функц нь шууд манай яамных хараахан биш байгаа, одоогоор. Барилга хот байгуулалт, Байгаль орчны яамны юундб айгаа. Бид нар бэлчээрийн усжуулалтын асуудлаар тодорхой зүйлийг хариулах бололцоотой.

Ж.Батсуурь:-Энэ асуудлыг ер нь миний ойлгож байгаагаар Хүнс, хөдөө аж ахуйн яам, ер нь хүнсний аюулгүй байдал, хүнсний гол нэрийн бүтээгдэхүүн, хүнсний аюулгүй байдал гэж ярьж байгаа бол усны асуудлыг л анхааралдаа авмаар юм шиг байгаа юм. Энэ ундны усны нөхцөл байдлаас шалтгаалаад эрүүл мэндэд маш их хор хохирол учирч байна. Тийм учраас энийг тухайн  Засгийн газрын адил тэгш эрхтэй байгууллагууд, яамдууд хоорондоо зохицоод үүнийгээ мэдэлдээ авбал яасан юм бэ гэдэг ийм асуудал байж болохгүй юу?

Т.Бадамжунай:-Гишүүн ээ, санаа зовж дэвшүүлж байгаа асуудал дээр анхаарлаа хандуулъя. Цаашдаа бид нар яамдуудтайгаа хоорондоо ярьж Дорноговь аймгийн ундны усны асуудал, жишээлбэл, Хөвсгөл аймгийн зарим суманд ундны асуудал, энд тэнд хүндэрч байгаа сэдвүүдийг бид нар мэдэж байгаа. Тэгэхээр энийг үнэхээр бас хүнээ гэдэг, хүнсний аюулгүй байдлын анхдагч нь ус юмаа гэдэг талаар нь бид нар бас хамааралгүй гэдэг байдлаар хөндийрч болохгүй гэдэг ойлголтыг хүлээж авч ажиллая.

Д.Дэмбэрэл:-Су.Батболд гишүүн

Су.Батболд:-Хоёр, гуравхан зүйл тодруулах гэсэн юм. Нэгдүгээрт, өнгөрсөн жил хүнсний хангамж, аюулгүй байдлыг хангах жилийн ажлын хүрээнд бас овоо ажил хийж, энэ дээр төр засаг анхаарлаа хандуулдаг юм байна гэдгийг бас иргэддээ, ард түмэндээ ойлгуулсан, тодорхой ажил хийж үр дүнд хүрсэн байхаа гэж бодож байна.

Нэгдүгээрт, мэргэжлийн хяналтын төв лаборатори байгуулахаар бид нар Хятадын Засгийн газраас 50 сая юань билүү зээл авахаар болсон байгаа. Энэ ажлын явц хэр зэрэг байгаа юм бэ гэж. Тэгэхээр манай хүнсний импорт бол голдуу урд хилээр орж ирж байгаа. Тэгэхээр хүнсний хяналтыг яг оржи рэхэд нь тавьж чадах уу энэ лаборатори  ашиглалтанд орсноор. Эсвэл Улаанбаатарт ирсэн хойно нь зарагдаж эхэлсэн хойно нь хянахаар байгаа юу?

Хоёрт, бид нар намын мөрийн хөтөлбөрт бас орчихсон байсан. Хөдөө сонгуулиар нэлээн их ярьсан, ХАА-н бирж байгуулах тухай асуудал аль шатандаа явж байгаа юм бол энэ нэг махны үнийн уналт, түүхий эдийн уналт гээд энэ нэг асуудал чинь бид нар ямар нэгэн бодлогогүй зохион байгуулалтгүй явж байгаагаас болоод байгаа гэж бодоод байгаа юм. Одоо энэ Засгийн газрын мөрийн хөтөлбөрт нэг юм тусах нь туссан байгаа. Гэхдээ энэ асуудал буцаад ингээд намжчих юм. Бид нар зах зээлийнхээ зарчмаар явах юм бол ХАА-н бирж гэдэг юмыг сүлжээг байгуулж байж, тэгээд үнийг тогтвортой баримаар байна шүү дээ.

Нэг талдаа хэрэглэгчдийн хяналт нь үнэтэй махаар хангана гээд малчдынхаа махны үнийг унагаад байдаг,  гэтэл нөгөө талд нь бас хүмүүсийн амьжиргааны асуудал байгаад байдаг. Энэ ерөөсөө ийм зохицуулалтгүй яваад байгаа байхгүй юу. Энэ дээр ХАА-н яам ямар бодлого барьж байгаа юм бэ? Одоо тэгээд уг нь үе үеийн ХАА-н сайдад ч би хэлээд байдаг юм. Энэ биржийг байгуулах асуудал. 

Бусад орнуудад. Би цоо шинэ юм хийх гэж байгаа юм биш шүү дээ. Дэлхийн зах зээлийн орнууд бүгдээрээ л бирж байгуулаад бүтээгдэхүүнээ худалдаж аваад солилцоо хийгээд болоод байдаг, манайх болохоор ченжүүдийн гарт орчихоод байдаг, энэ юмыг Бадамжунай сайдаа яаж янзлах вэ гэдэг асуудал байна.

Гуравдугаарт, өнөөдөр махны нөөц бэлтгэнэ гээд тогтоол УИХ-аар дэмжлэг аваад анхны хэлэлцүүлэгт орчихлоо л доо, бидний ярьж тохирсноос арай өөрөөр явчих шиг болчихож байгаа юм. Би маханд татаас өгөөд малчдын орлогыг нэмэгдүүлэх асуудал бол зайлшгүй чухал зүйл. Энийг улс төр болгоод юмуу, шоу болгоод баймааргүй байгаа юм. Энийг нэлээн урт хугацааны бодлого болгоод 1, 2 сар боловсруулж байгаад энэ жил биш юмаа гэхэд ирэх хаврын мах бэлтгэлээс авахуулаад энийг нэг бодлого болгоод яваачээ гэсэн юмаар санал тавьж байсан чинь сая нэг тогтоолын төсөл нь дэмжигдээд, зүгээр нэг мөнгө гаргаад, одоо тэр малчид бол мал нядлаад, мөнгө болгодог тийм юм байхгүй. Одоо наад мөнгө чинь зүгээр л мах бэлтгэчихсэн, хүлээгээд сууж байгаа хэдэн ченжийн гарт л очно шүү дээ. Энийг яаж явуулах гээд байгаа юм бэ цаашдаа.

Энэ чинь нэг талдаа малчдын орлогын асуудал, нөгөө талдаа төв суурин газрынхныг хямд үнэтэй махаар тогтвортой хангах асуудал маш чухал юм байгаа юм шүү дээ. Энийг нэг ийм асуудлаар биш, нэлээн урт хугацааны тодорхой бодлогын асуудлаар  шийдмээр байгаа юм. Энэ дээр ХАА-н сайд ямар бодолтой байгаа юм бэ?

Д.Дэмбэрэл:-Бадамжунай сайд

Т.Бадамжунай:-Лабораторийн талаар Шийрэвдамба дарга дараа нь хариулах байхаа гэж бодож байна.

ХАА-н биржийн тухайд биржийн хуулийн ерөнхий төсөл бэлэн болсон байгаа. Бид өчигдрөөс Хүнс, хөдөө аж ахуй, байгаль орчны байнгын хорооны гишүүдтэй хүсэлт тавьж, уулзаж, бас тэднийхээ санаа оноог авч байгаа. Тэндээс бас энэ биржийн ажил дээр тус дэм болох утгаар хууль эрх зүйн талаас нь бас зөвлөх утгаар  ажлын хэсэг гарч хамтарч ажиллаж байгаа.

Цаг хугацааны хувьд бид нар хаврын чуулганаар энийг өргөн барьчих байхаа гэж бодож байгаа. Засгийн газраар хэлэлцүүлэх ажлын төлөвлөгөөнд 2-р сарын төлөвлөгөөнд ХААЯ-наас оруулах төлөвлөгөөнд тусчихсан байгаа. Цаг хугацааны хувьд ийм байна. Тэгээд энэ жил энэ ажил эхлэнэ гэсэн ийм зорилго тавьж ажиллаж байна.

Хоёрт, махны нөөцийн тухай өглөө бас яригдсан. Батболд гишүүний ерөнхий том агуулгаар нь ярьж байгаа саналтай санал нэг байгаа. Тэгэхдээ өнөөдрийн энэ тогтоолын асуудлыг дэмжигдсэн, хэлэлцүүлэхээр болсон нь миний бодохдоо хоёр бүлэг асуудал, хоёр тусдаа асуудал, өнөөдрийн асуудал бол эхний ээлжинд хөгжлийн сангийн хөрөнгөөр мах гэдэг үгийг оруулж батлуулах тухай асуудал шийдэгдэх алхам тавигдлаа гэж бодож байгаа. Энэ бол дараагийн том шийдвэрийн гол цөм нь юм. Тэр мах гэдэг үг хуулинд орсны дараа Засгийн газраас бид нар энийг ингэж хэрэгжүүлж, зах зээлтэй нь ингэж уялдуулна, нийлүүлэгчтэй нь ингэж уялдуулна, үйлдвэрлэгчтэй ингэж уялдуулна гэсэн бүх юмаа ерөнхий төсөөлөл байгаагаараа том хэмжээний агуулгаар нь тэгээд ХАА-н биржийнхээ хууль бүх юмтай уялдуулаад хоёр дахь алхам болгож шийднэ гэсэн ийм бодолтой байгаа.

Д.Дэмбэрэл:-Шийрэвдамба дарга лабораторийн асуудлаар хариулъя.

Ц.Шийрэвдамба:-БНХАУ-ын буцалтгүй тусламжаар мэргэжлийн хяналтын ерөнхий газрын барилга, тоног төхөөрөмжийг нийлүүлэх 65 сая юанийн буцалтгүй тусламжийн төсөл хэрэгжихээр бэлэн болоод байна. Барилгын зураг төсөл бол үндсэндээ ер нь бэлэн болсон. Газар үйлдвэр комбинатад авагдчихсан. Хашаалттай байж байгаа. 3 сараас эхлэн 2010 онд уг лаборатори барилга байгууламжтайгаа, тоног төхөөрөмжтэйгээ орохоор ингэж төлөвлөн ажиллаж байгаа. Энэ лаборатори орсноор хүчин чадал нэлээн өндөр түвшинд очно. Хамгийн сүүлийн үеийн тоног төхөөрөмжийг авч нийлүүлэхээр урьдчилсан байдлаар тохиролцоод жагсаалтаа гаргаад явж байгаа.

Энэ лаборатори ашиглалтанд орсноор хүнсний, ер нь бусад бараа бүтээгдэхүүний аюулгүй байдлын хяналт шинэ түвшинд гарна гэж тооцоолж байгаа. Хилийн  хяналтын хувьд Замын-Үүд, Сүхбаатарын томоохон боомтуудад лабораторийн хүчин чадлыг нэмэгдүүлэх ажлыг энэ онд авч хэрэгжүүлж байна. Ерөнхий сайдын илтгэлд гарсан 2.1 тэрбум төгрөгний нэлээдгүй тоног төхөөрөмжийг хэсгийг хоёр хилийнхээ боомтод байршуулсан. Үүний зэрэгцээ Замын-Үүд, Алтанбулаг, Сэлэнгийн боомтуудад АНУ-ын буцалтгүй тусламжаар 6.1 сая долларын төсөвт өртөгтэй цацрагийн эх үүсвэрийг хянах багаж төхөөрөмж ашиглалтанд орсон, ажиллаж байна.

Д.Дэмбэрэл:-Бат-Эрдэнэ гишүүн асуултаа тавья.

Б.Бат-Эрдэнэ:-Хүнсний аюулгүй байдалтай холбоотой ярихаар зэрэг ус ярихгүй бол болохгүй байна л даа. Батсуурь гишүүн түрүүнд хэлж байсан. Усны хангамж, аюулгүй байдалтай холбоотой юмыг нэлээн үзэхгүй бол энэ усны талаар хариулт хэлэхээр хүн өнөөдөр байхгүй юм шиг бололтой юм байгаад байх юм. Би ойлгож байгаагаар бол Монгол орны, ер нь нийт хүн амын бараг 80 хувь нь суурьшмал амьдралд шилжчихсэн. Тийм учраас усны хангамжтай холбоотой, аюулгүй байдалтай холбоотой тэр хатуулаг энэ бүх юмтай нь холбоотой юманд анхаарахгүй бол үнэндээ болохгүй байгаа юм. Хөдөө сум, суурин газрууд чинь худгийнх нь усан дээр нэг жижиг цэвэршүүлэгч ус, төхөөрөмж тавьдаг. Гэтэл иргэдэд гэр хорооллуудаар ус тараадаг ус сангууд нь хичнээн арван жил болчихсон, яахын арга байхгүй ийм юм байх юм. Энийг анхаарч өгөхгүй бол болохгүй байна. Энэ дээр нэг анхаарал хандуулаач гэж.

Хоёрдугаарт, бас хүнсний хангамжтай холбоотой. Мах бол гол байр суурь эзлэх ёстой гэж би ингэж ойлгоод байгаа юм. Тэгэхээр зэрэг өнөөдөр амьдрал дээр ямар байна вэ гэхээр зэрэг энэ чинь махны үнэ, ХАА-н гаралтай түүхий эд, за тэгээд махны үнэ их буулаа шүү дээ. Одоо ер нь маш хүнд байдалтай байна. Би өөрөө юу гэж ойлгож байгаа вэ гэхээр махны үнэ бууж байгаа бол арьс, шир, ноос ноолуур бол Хятадуудын гарт байгаа зах зээл дээр тэд зохицуулж байгаа гэж ойлгоно, гадаадад гаргадаг.

Мах бол энэ чинь дотоодын хэрэгцээний зүйл шүү дээ. Энэ яагаад үнэ нь буугаад байна вэ гэхээр миний ойлгож байгаагаар малчид банкны барьцаанд байдаг. Тэгээд банкууд малыг нь хурааж аваад, хажууд нь бэлэн ченжүүд маш хямд үнээр ченжүүдэд худалдаадингээд нэг талаасаа.

Нөгөө талаасаа малын хулгай бол дийлдэхээ болилоо. Одоо энэ чинь сар өдрөөр нэмэгдээд байна шүү дээ. Тэгээд ерөөсөө үндсэндээ бол банкны барьцааны мал, нөгөөдөх нь хулгайн мал хоёроос шалтгаалаад махны үнэ шалдаа буугаад ирлээ шүү дээ. Ийм байдлаараа байх юм бол ер нь цаашдаа их хүнд байдалд орох нь ээ. Энийг үзэж харж байгаа юм байна уу? Бид намрын чуулганаар малын хулгайн  гэмт хэрэгтэй тэмцэх, урьдчилан сэргийлэх тухай хуулинд нэмэлт, өөрчлөлт оруулсан, энэ хуулийн хэрэгжилт, биелэлт амьдрал дээр ямархуу байгаа юм бол? Энэ талд нэлээн жаахан анхаарал хандуулж ажиллах талаар ямархуу санаа чиг зүгтэй байна гэж асуумаар байна.

Д.Дэмбэрэл:-Энэ усны аюулгүй байдал, бэлчээр усных ойлгомжтой. За Долгор сайд хариулъя.

Б.Долгор:-Бэлчээрийн усан хангамжтай холбоотой асуудлыг сайд хариулах байх. Ер нь бэлчээрийн устай ч холбоотойгоор ер нь ундны усны асуудлыг ерөнхийд нь хамт шийдэж явж байгаа. Ялангуяа хөдөө орон нутагт худаг гаргах асуудлыг саяны өнгөрсөн жилүүдийн хугацаанд 600 гаруй худгийг засварласан буюу шинээр гаргасан ийм дүнгүүд байгаа л даа, энэ хүрээнд ялангуяа төв суурин газрын болон малчдын ундны усны хэрэгцээний газрыг шийдэж байгаа. Зарим ялангуяа говийн төв суурин газруудын ундны усны чанарын асуудалд онцгой анхаарал тавьж байгаа. Энэ хүрээнд ундны усны чанарт тодорхой хэмжээний шинжилгээнүүд хийж, ус цэнгэгшүүлэх төхөөрөмжүүдийг бас байршуулах зэрэг ийм үйл ажиллагааг явуулж байгаа.

Засгийн газрын үйл ажиллагааны шинэ хөтөлбөрт энэ чиглэлээр нэлээн олон зүйлүүд туссан. Энэ маань үргэлжлүүлж, хэрэгжүүлж явна.

Д.Дэмбэрэл:-Бат-Эрдэнэ гишүүн тодруулчихъя.

Б.Бат-Эрдэнэ:-Ундны усны чанар, стандартыг онцгой анхаарахгүй бол болохгүй. Зүгээр нэг худаг гаргаж өгснөөр энэ чинь малын усалгаа биш, хүн амын ундны усны хэрэгцээ чанартай холбоотой асуудал шүү дээ. Худаг гаргаад биш, нэг төхөөрөмж суурилуулаад биш тэр тухайн суман дээр чинь гэр хороолол болгонд 4, 5 усан сан байгаа, тэр усан санг ариутгах, шинээр шинэчлэх энэ бүх ажлыг анхаарах хэрэгтэй байна. 

Говийн сумуудад гэх юмгүй, энэ хангайд ч адилхан сумдуудын яг ундны усны шаардлага яг нийцэж байгаа юмуу, үгүй юу? чанар байдал ямар байгаа юм, энийг бүр нэгдсэн сайн үзэхгүй бол энэ элэг цөсний өвчин, ундны устай шалтгаалсан өвчлөл, нас баралт дийлдэхээ болиод байна шүү дээ.

Д.Дэмбэрэл:-Сайдууд энийг анхааралдаа авах байхаа. Хүн амын усны хангамж, хатуулгийн асуудлын талаар. Бадамжунай сайд.

Т.Бадамжунай:-Дээр өвөлжилтийн бэлтгэл ажлын талаар яригдаж байхад бас усан хангамжийн талаар яригдсан. Энэ жил Засгийн газрын төсөв дээр суусан болон гаднын байгууллагын төслийн арга хэмжээнд нийтдээ 400-гаад худаг бэлчээрийн талбай дээр бий болно. Ер нь дунджаар нь авч үзвэл нийт аймгийн бэлчээрийн усан хангамжийн, ерөнхий хангамжийн хувь 85-аас зарим газар 100 хувийн боломж бүрдэж байгаа. Сүүлийн 6 жилийн дотор бол нэлээд том ХАА дээр авсан томоохон алхам бол энэ усжуулалтын асуудал мөн. Бид зарим засварлах, чанаржуулах юмнууд байгаа, цаашдаа саяны хатуулаг, цэвэршүүлэх тухай асуудал бол анхааралд байх ёстой зүйл гэж ойлгож байгаа.

Махны үнийн талаар сая Бат-Эрдэнэ гишүүн санаа зовж ярьж байна. Өнгөрсөн 7 хоногт Ерөнхий сайд ХАА-д 60 мянган өрхтэй харьцаж, банк, санхүүгийн хувьд хамтарч ажиллаж байдаг хоёр гол банкийг хүлээж авч уулзсан. Энэ ХААН банк, Шуудан банк хоёр. Энэ 60 мянган өрхөөс үндсэндээ 2.3 хувь нь хугацаа хэтрүүлсэн буюу хүндрэлтэй байгаа зээлийн зэрэглэлд багтаж  байгаа. 98 орчим хувь нь хугацаандаа хэл амгүй зээлдүүлж, нээлгэж байгаа ийм систем явж байгаа юм байна лээ. Энэ утгаар нь авч үзвэл бас банкнаас хамааралтайгаар ХАА-н нийт масст хандсан хүндрэл гэсэн утга нь арай үнэнээс бас жаахан холхон асуудал байх шиг байгаа юм.

Нийтдээ жаахан хүндрэлтэй гэж яригдаж байгаа 700 гаран малчны асуудал. Тэрэн дотроосоо 100 өрхийн асуудал бол шүүхийн шийдвэрийн хэмжээнд хүрсэн гэсэн ийм нарийн тоон мэдээлэл бид гаргаж ярьсан. Цаашдаа банкууд маань энэ хүндрэлүүдийг аль болох эерэг талаас нь авч үзэж хугацааны хувьд уртасгах, хүүний хувьд нь хөнгөлөх, зарим шимтгэлийн төлбөр тооцоогоо чөлөөлөх, сургалт  хамтарч хийх зэрэг олон зүйл дээр Засгийн газартайгаа хамтарч энэ банк санхүүгийн хүндрэлийн үед малчдыг тав тухтай байлгах, тэр байсан системийг нь хүндрүүлэхгүй байх талаас нь анхаарал тавьж ажиллая гэдэг дээр тохирчихсон. Энэ чиглэлээр бид нар цаашдаа еще нарийвчилсан байдлаар ойрын үед сургалтаа эхлүүлэхээс авахуулаад ийм ажил хийгдэнэ. 

Ялангуяа бас Цагаан сарын үед зээлийн нийт багтаамж өсдөг тухай сүүлийн 4 жилийн зээлийн мэдээллийг Ерөнхий сайдад танилцуулсан. Энэ жилийн тухайд нь бас энэ талд нь онцгой анхаарна гэдгээ бас банк, санхүүгийн нөхдүүд маань хэлсэн гэдгийг хэлэхийг хүсч байна.

Хоёрдахь зүйл нь хулгайн тухай асуудал байгаа. Үнэнхээр малын хулгай гарвал олон айл бас хохирол үзэж байгаа сүүлийн олон жил яригдаж байгаа. Энэ жил энэ хууль гарсан. Хуультай холбогдуулж бас бүртгэлтэй асуудал манай яамтай холбоотой асуудал байгаа. Одоо хөрөнгийнхөө хэмжээгээр эхний ээлжинд Чехийн буцалтгүй тусламжийн хэмжээнд төрийн цөм сүргийн хэмжээнд ээмэгжүүлэх, бүртгэлжүүлэх ажил явж байгаа, бид нар энэ мах гэдэг түрүүчийн бас хууль гарч нөөцийн тухай асуудал дээр махны эргэлтдээ орчихвол давхар бас хулгай байхгүй болно гэж үзэж байгаа. Яагаад гэвэл гар аргаар дамждаг хэрэглээ байхгүй болно. Тэгэхээр гар арга дээр байгаа учраас хэнээс юу авсан нь мэдэгдэхгүй, гарал үүслийн бүртгэл нь ойлгогдохгүй, энэ зэрлэг байдалд байгаа учраас хулгайны нэг үндсийг тавьж өгөөд байгаа. Бүх юм үйлдвэрлэлийн арга руу орвол бүх юм бүртгэлтэй судалгаатай ийм байдлаараа хулгай зогсох бас нэг үндэс болно гэж ойлгож байгаа.

Д.Дэмбэрэл:-Хэнтий аймгийн Цэнхэрмандал сумын иргэдийн төлөөлөгчид УИХ-ын чуулганы үйл ажиллагаатай танилцаж байна. Энд хүрэлцэн ирсэн иргэдийн төлөөлөгчдөд ажлын амжилт, сайн сайхныг хүсье. /УИХ-ын гишүүд алга ташив/ Ганбямба гишүүний урилгаар энд орж ирсэн байна.

Буд гишүүн асуултаа тавья.

Р.Буд:-Үндэсний аюулгүй байдал хангамжийн жилд Засгийн газраас авч хэрэгжүүлсэн арга хэмжээний үр дүнд ажиллагсдын ХАА-н салбар, хүнсний салбарт ажиллагсдын тоо өссөн байна. Хөдөлмөрийн бүтээмж дээшилсэн байна. Хүнсний хүртээмжийн үзүүлэлтүүд бас нэлээд зүйл дээр давж биелэжээ. Энэ бол олзуурхууштай сайн зүйл юм. Ингээд бас анхаарал татсан хэдэн асуулт байна. Нэгдүгээрт энэ үзүүлэлтүүд дотроос жимс 0.9 хувиар, өндөр 2.7 хувиар, ургамлын тос 3.9 хувиар 2007 онд харьцуулахад 2008 онд буурсан байна. Энэний шалтгаан юу байв?

Хоёрдугаарт, эрүүл хүнсний хангамжийн асуудал их чухал байна. Сүүлийн үед монгол түмний амьдрал сайжирч төрөлт ихэсч байна. Гэхдээ сонин хэвлэлээс харахад төрж байгаа хүүхдүүдийн дотор эрүүл бус хүүхдүүд, дутуу төрөлт бас нэлээн байгаа юм байна. Энийг бол нэг хэсгийг нь агаарын бохирдлоос болж байна гэж үзэж байх шиг байна. Нэг хэсгийг нь хүнсний хангамжаас. Тэгэхээр Хүнс, хөдөө аж ахуйн яаманд энэ талын судалгаа байна уу? Хүнсний хангамжаас болоод энэ төрөлтөнд нөлөөлж байгаа ийм судалгаа байна уу?

Гуравдугаарт, монгол түмний өөрийн хэрэглээг үндэсний бүтээгдэхүүнээрээ хангах явдал их чухал байна. Ялангуяа эдийн засгийн хүнд нөхцөлд ер нь олон улс ч тэр, улс орнуудын авч хэрэгжүүлж байгаа нэг арга хэмжээг харахад үндэснийхээ үйлдвэрлэлийг дэмжих тал дээр их анхаарч байна. Тийм учраас манайх ХАА-н малын гаралтай бүтээгдэхүүн дотроос сүү махыг их чухалчилдаг, гол нэрийн бүтээгдэхүүн, сүүг дээд зэргээр ашиглаж чадахгүй байгаа, хадгалалт, хамгаалалтаасаа болоод, улирлын чанараасаа болоод. Тийм учраас би нэг зүйлийг бодож байгаа юм. Монгол шимийн архи гэж сайхан үндэсний бүтээгдэхүүн бий. Энийгээ дэлгэрүүлэх тал дээр анхаарч болж байна уу? Тэртээ тэргүй архийг монгол хэрэглэж байгаа, цаашдаа ч хэрэглэнэ, тэр худлаа. Гэхдээ гаднын гарал үүсэл нь найдвартай биш, найдвартай найдваргүй спиртээр хийсэн энэ архинаас малын гаралтай шар тос унагасан сайхан монгол шимийн архи чинь ч бас хэрэгтэй шүү дээ. Энийг дэмжих тал дээр. Энэ бол сүүг бас бүтээгдэхүүн болгож, эцсийн бүтээгдэхүүн болгож ашиглах нэг ийм сайн тал байгаа юм.

Нөгөө талаас энэ чинь хуулиараа бас НӨТ-аас чөлөөлөгдөж байгаа шүү дээ. Тийм учраас үндэсний үйлдвэрлэл дэмжихэд чухал зүйл юмуу гэж бодож байна. Энийг ХАА-н яам юу гэж бодож байна?

Дараагийн зүйл нь, бас хэвлэлээс үзэхэд сүүлийн үед БНХАУ-тай хиллэдэг хилийн аймгуудын зарим сумдын малыг өмнөд хөршийн ард иргэд их олноор нь худалдаж авч байгаа тухай асуудал яригддаг боллоо. Малчид бол малчин айл бүгд жижиг үйлдвэр ажлын байр. Тийм учраас мал худалдаж авч байгаа асуудалд та нар судалгаа байна уу, ийм мэдээлэл байна уу? Энэ нь цаашдаа өргөжвөл бас ихээхэн урхагтай, бид нарыг хүнд байдалд оруулж мэдэх ийм зүйл шүү. Энийг Хүнс, хөдөө аж ахуйн яаманд энэ талын судалгаа байна уу?

Дараагийн зүйл нь, малчин өрхийг хөршүүлэн ажиллуулах тал дээр бодлогоор дэмжих асуудал дээр Хүнс, хөдөө аж ахуйн яам ямар бодлого явуулж байна. Тухайлбал, дундын аж ахуйг хөгжүүлэх, нар салхиар ажилладаг хөргөгчүүдийг бий болгох, тэгээд энэ мах сүүгий нь тэнд нь хадгалуулдаг, тэндээсээ тараадаг ийм хорших хэлбэрийн, малчдын бүлгийг дэмжих, малчин айлуудыг хоршуулан ажиллуулах тал дээр бас ямар зүйлийг санаачилж хийхээр төлөвлөж байна вэ?

Эцэст нь, бас нэг сонин зүйлийг би сонссон. Энэ жил Сүхбаатар аймгийн Алтан-Овооны их тахилга болсон. Тэр үеэр тэнд чоно тэжээсэн айлууд байдаг юм. Тэгээд тэр айлд Алтан-Овооны тахилгаар очсон хотын голдуу улсууд хуушуур аваачиж өгсөн байгаа юм. Тэгээд Хятадаас ирсэн тийм ургамалын тосонд хайрсан хуушуур хаяад өгөхөд тэр чоно идэхгүй байна гэж байгаа юм. Монгол болон бусад төрлийн тосонд чанасан юуг идэж байна гэж байна. Тэгэхээр манай лабораторийн тоног төхөөрөмжүүд чинь ямархан талдаа байна вэ? чанар чансаа…/асуулт асуух 4 минутын хугацаа дуусч микрофон хаагдав/

Д.Дэмбэрэл:-Олон асуулт тавилаа, товч, оновчтой хариулъя. Зарим хүнсний бүтээгдэхүүний бууралтын асуудал байна. Бадамжунай сайд. Ламбаа сайд хүүхдийн төрөлтийн эмгэгийн талаар хариулах байхаа.

Т.Бадамжунай:-Жимс, жимсгэний төрөл, өндөг хэрэглээний хэмжээ буурсан тоон мэдээ харагдаж байна гэж асууж байна, ямар учир шалтгаантай вэ гэж. Харьцангуй жимс, жимсгэний дотоодын үйлдвэрлэл өсч байгаа. Нийт хэрэглээний түвшин бол статистик мэдээ жишээлбэл, өндгийг 7 хувь хэрэглэнэ гэсэн тооцоон дээр хувь гаргадаг байснаа хэрэглээний хувийг нэмээд 14 болгож тавьсан байгаа. Тэрэнтэй уялдуулаад хэрэглээний хувь бас буурсан талтай байгаа. Өндөгний тухайд бараг үндсэндээ 5 гол өндөглөгч бий болгож байгаа, өндөг үйлдвэрлэж байгаа шувуун фабрикууд дотоодын хэрэглээгээ бараг бид бүрэн хангана, харин гадаадын зах зээлийг жаахан хааж өгөөч гэсэн асуудал хүртэл ярьж байгаа. Тэр талаар Сангийн яам, Гаалийн газар, Мэргэжлийн хяналтын нөхдүүд ойрын 7 хоногт ажлын хэсэг байгуулж ажиллаад яах ёстой юм бэ гэдэг юмыг харъя. Ер нь өндөгний чиглэлээр ажиллаж байгаа аж ахуйн нэгжийг дэмжье гэсэн ийм бодлоготой байгаа.

Жимс жимсгэний хувьд ч гэсэн дотоод үйлдвэрлэл нэмэгдэж байгаа. Чацаргана гээд том төслийг Засгийн газрын 4 жилийн  хөтөлбөрт оруулсан байгаа зэрэг зүйлийг дурьдаж болно.

Хүүхдийн талаар Ламбаа сайд хариулах нь оновчтой байх гэж бодож байна.

Сүү, сүүн бүтээгдэхүүний талаар үнэхээр бидний 42 сая малтай боллоо, хуучин 40 сая малтай байхад 430 сая литр сүүг буянт малын дэлэнгээс авах бололцоо байна гэсэн тооцоо байдаг.  Монголын өөрийнх нь хэрэглээ 330 орчим сая литр сүү байдаг. Тэгтэл түүнийхээ хэрэглээний үйлдвэрлэлийн аргаар хэрэглэж байгаа юу нь бол 10 хүрэхгүй хувьтай тун доогуур байдаг. Тэрнийгээ бид нар 50 хүргэе гэж зорилт тавьж байгаа. 50 хүргэх үйлдвэрлэлийн зорилгон дотор сүүн бүтээгдэхүүнийг төрөл бүрийн аргаар хэрэглэх бүтээгдэхүүнүүдийг гаргах, бяслаг, айраг, тараг, архи гэж таныг санаачилсан гэж ойлгож байна. Одоогоор бол монгол архийг үйлдвэрлэлийн аргаар, сүү сүүн бүтээгдэхүүнийг ашиглаад дорвитой хийж, систем болгож худалдааны төрөл болгож байгаа юм муухан байна. Энийг бас овсгоотой бизнесүүд чагнаж байгаа байх гэж бодож байна. Бид дэмжье гэж ойлгож байна.

Урд нутгаас мал худалдаж авч байгаа тухай асуудал нэг их тийм дорвитой олон мал орж ирсэн юм бага байгаа. Төслийн хүрээнд тендер шалгарч урдаас оруулж ирж, фермерийн аж ахуйнуудыг дэмжих утгаар сайн үүлдрийн 300 гаруй үхэр олж ирсэн. Ер нь үхэр мал орж ирэх бол олон давхар хяналтын юун дээр сүүлийн жилүүдэд 300-гаа оруулж ирж чадаагүй буцаасан зэрэг хүндрэлтэй. Бас хүн болгон дураараа оруулж ирэх боломж муутай байгаа. Ер нь тэрнийгээ анхаарах ёстой сэдэв гэж ойлгож байгаа.

Дундын аж ахуйн хөгжүүлэх талаар энэ удаагийн Засгийн газрын бодлогын хүрээнд томоохон байр суурь эзэлж байгаа сэдэв мөн. Бид энэ бол зөвхөн мал бүхий иргэдийн дундаас гадна газар тариалан, төмс, хүнсний ногоо эрхэлж байгаа аж ахуйнууд зэрэг жижиг бичил хэмжээнд явдаг аж ахуйнуудыг дундын аж ахуйг бий болгох талаас нь төрөөс нэгдүгээрт, техник тоноглол юмаар нь дэмжье. Нөгөө талаас нь эдийн засгийн боломжоор нь дэмжье, мөн урамшуулах бодлогоор нь дэмжье гэж өчигдрийн Засгийн газрын хурал дээр хуучин бид бүхэн сайн малчны журам гэдэг байсныг өөрчлөөд, бүлэг хоршоодыг дэмжих журам болгож бас өргөтгөж гаргаж байгаа зэрэг нь энэ асуудал дээр анхаарал тавьж байгаа нэгэн жишээ мөн гэж хэлэх байна.

Д.Дэмбэрэл:-Ламбаа сайд хүүхдийн эмгэгийн талаар судалгаа байна уу?

С.Ламбаа:-Яг  хоол, хүнстэй холбоотой, тэр идэж ууж байгаа юмнаас нь болоод ингэчихлээ, тэгчихлээ гэсэн ийм нарийвчилсан судалгаа байхгүй байгаа. Эх нялхсын эрдэм шинжилгээний төв дээр 21 хоногийн менежментийн баг сайдын тушаалаар ажиллаад энэний дагуу 5 жилийн судалгаа хийж байна, монгол улсын эхийн эндэгдлийн, эх нялхсын эндэгдлийн. Энэ судалгаан дээр үндэслэсэн энэ баг л өнөөдөр ер нь юунаас болж байна вэ гэдгийг тогтооно. Ерөөсөө тогтоогоогүй явж ирсэн юм байна. Тэгээд эхээс мэндлээд 7 хоногийн дотор нас барж байгаа хүүхэд бол эхээс өвчтэй гарч эмгэгээр л нас барж байгаа шүү дээ. Сүүлийн үед хэвлэл, мэдээллээр юу гэдэг юм бөгс нь битүү, ходоод байхгүй хүн төрсөн барьсан гээд баахан бичиж байгаа. Үнэн хэрэг дээрээ Эх нялхсын эрдэм шинжилгээний төвд төрсөн тэр эхчүүдийн хүүхдээс 17 хүүхэд ерөөсөө гараад л дөнгөж гараад л 7 хоногийн дотор нас барсан байгаа. Тэрний яг судалгааг нь хийгээд үзэхээр яг өөрөө эхийн хэвлийд эмгэг авсан хүүхэд. Энэ утгаар нь монголд ургийн оношийн төв ерөөсөө байдаггүй. Өөрөөр хэлбэл, эх нялхаст явцын дунд хяналт тавьдаг ийм тогтолцоо байхгүй учраас одоо энэ пернаталын өвчин гэдгээ эмгэгээс нь багасгахын тулд пернатологийн төв гэдгийг Улаанбаатарт анх удаа байгуулахаар судалгаа хийж байна. Тэгж байж хүүхдийн төрөлтийн эмгэгүүдтэй тэмцэх ёстой юм байна гэж ойлгож байгаа шүү дээ.

Ер нь хүнсний асуудал бол үнэхээр нөлөөлж байгаа гэж эмч нар ярьж байгаа. Ерөөсөө идэж ууж байгаа юм. Орчны эрүүл мэндийн асуудлаас нөлөөлж байгаа гэж шууд хэлж байгаа шүү дээ. Энэ утаа, униар энэ бүх юм нөлөөлж байгаа гэж байгаа. Тийм учраас энийг бас яг энэ төрж байгаа нялх хүүхэд дээр эхийн болон нялхсын өвчлөл дээр яг судалгаа хийж тогтоох ёстой юм байна гэж ингэж үзэж байгаа юм.

Д.Дэмбэрэл:-Сүхбаатар гишүүн асуултаа тавья.

Ж.Сүхбаатар:-Хэд хэдэн асуулт байна. Мэдээж өнгөрсөн жил Засгийн газар хүнсний хангамжийн жилийн ажлын хүрээнд багагүй зүйл хийж, багагүй амжилтанд хүрч байгааг хаа, хаанаа хүлээн зөвшөөрч ойлгож байгаа. Сая Ерөнхий сайд бас цаашид шийдэх ёстой асуудлуудын тухай ч дурьдаж байна. Тэгэхээр одоо энэ жил нэлээн хямралтай жил, энэ жил ч байтугай ойрын жилүүдэд бас амаргүй байх нь ээ гэдэг ийм төлөв таамаглал гарч байна л даа. Юуны өмнө манай Хүнс, хөдөө аж ахуй, хөнгөн үйлдвэрийн яам маань энэ жил хүнсний хангамж дээр, яг юун дээр илүү дутагдалд гэдэг юмуу эрсдэлд орж болохоор тооцож байгаа вэ? Энэ юунаас болох вэ? Импортын гол нь хүнсний хангамжтай холбоотой байна уу? Дотоодын хүнсний хангамжтай холбоотойгоор энэ асуудал үүсч болох уу, үгүй юу? Эсвэл ерөөсөө бид айх аюулгүй байна уу гэж.

Хямралтай үед бол бид хоол ундтай байх юм бол орон байртай байх юм бол энийг ажрахгүй давчих болов уу гэж бодож байгаа юм. Энэ үүднээс асууж байгаа юм. Тэгэхээр хүнсний хангамж маань энэ жил бид ямар байдалтай байх вэ гэдэг энэ асуудлаар тайлбар өгөөч ээ гэж.

Хоёрдахь асуулт бол Нийгмийн хамгаалал, хөдөлмөрийн сайдаас асуух гэж байна. Одоо энэ зурагтаар сүүлийн үед гарч байна л даа, бид бол яахав одоо ингээд хүнсний хангамж муудлаа ч гэдэг юмуу муудаж болзошгүй гэж яриад байдаг. Гэтэл хэрэг дээрээ монголын нийгмийн нэг тодорхой давхарга хоол тэжээлийн дутагдалд ороод хүний аюулгүй байдлын талаас үзэх юм бол юун хүнсний хангамж, амьд явах эсэхэд нь ийм аюултай байдал үүсч байна л даа. Сүүлийн үед зурагтаар их гарч байна. Маш олон бүртгэлгүй, хууль бус гэсэн тодотголтой оршин суугчид жишээ нь, Улаанбаатарт, Дарханд гэдэг юмуу төвлөрсөн суурин газруудад байна. Энэ улсуудад хоол тэжээлийн тэтгэмж, тусламж чинь очих болохоор бүртгэлтэй улсуудад л очдог. Тэгэхээр энэ бүртгэлгүй хүмүүст яаж энэ жил хүргэх вэ? Бодит байдал дээр сая зурагтаар гарч байсан. Аль дүүрэгт байв даа. 

Тэгэхэд өдөртөө гамбиртай бол гамбиртай, гамбиргүй бол гамбиргүй ингээд хоолгүй хонодог тухай 3, 4 нялх нойтон хүүхдүүдтэй эх гарч байсан л даа. Энэ байдал дээр яам ямар бодлого тодорхойлж ажиллах вэ? гэж. 

Гуравдахь асуудал, Бадамжунай сайд дээр эргээд асууж байна. Зөгийн аж ахуй гээд бас нэг ийм сүрхий салбар манай улсад хөгжөөд байгаа юм байна. Зөгийн аж ахуй дээр бодит бас нэг төрийн зээлийн гэдэг юмуу тодорхой дэмжлэгүүд аргачилсан зөвлөгөө дэмжлэг гээд сургалтууд үгүйлэгддэг юм байна. Энэ чиглэлээр анхаарч байгаа зүйл байна уу?

Дараачийн асуудал, Шийрэвдамба даргаас асуух гэж байна. Стандартчилал, хэмжил зүйн төв сая Шадар сайдын мэдлээс гараад тэргүүн шадар сайдын мэдэлд очсон санагдаж байна. Энэ хоёр маань хоорондоо лабораторийнхаа асуудлаас болоод маргалддаг, зөрчилддөг, ажил нь явдаг, явахгүй асуудал гардаг байсан. Энэ асуудал шийдэгдэж байгаа юу? Лабораторийн асуудал. Энэ ямар байгаа вэ гэж асуумаар байна.

Дараачийн нэг асуудал бол, Шийрэвдамба даргатай холбогдох уу, Нямдорж сайдтай холбогдох уу? чанаргүй бүтээгдэхүүн үйлдвэрлэлээ худалдан борлууллаа, ингээд маш их олон хүн хордлоо, хордлого авлаа гэдэг. Энэ хохирлыг хариуцан арилгах, тэр буруутай этгээдүүдэд оногдуулж байгаа хариуцлагын байдал маань ямар байна вэ? нэг л их баахан хүн хордсон  гээд сүр дуулиантай зарладаг, баахан хүн пижигнээд очсон байдаг. Зурагтаар гардаг. Эргээд хэн буруудсан юм, хэний хохиролыг яаж арилгасан юм гэдэг асуудал хангалтгүй сонсогдож байгаа.  Энэ ямар байгаа вэ?

Төгсгөлд нь нэг зүйл дээр асуух гээд байна. Бидний бодлого дээр нэг ийм юм яриад байна, махны асуудал яриад байгаа юм. Бид нар нэг талдаа нүүдлийн мал аж ахуй, нөгөө талдаа эрчимжсэн мал аж ахуй яриад байгаа, энэ мэдээлэл дээр байна л даа. Эрчимжсэн мал аж ахуйг дэмжих асуудал дээр дэмжлэг үзүүлж байна гэж. Хэрэг дээрээ эрчимжсэн мал аж ахуйг дэмжинэ гэдэг бол төвлөрсөн суурин газруудын  хангамжийг дээшлүүлэх энэ зорилгоор энийг хийхдээ эрчимжсэн мал аж ахуй бол тодорхой хэмжээнд технологи, бас тодорхой хэмжээний хөрөнгө шаарддаг, тэр хэмжээгээрээ өртөг зардал нэмэгдэх ийм байдал болдог. 

Нөгөө талаасаа бүр ч бүтээгдэхүүнийг хямдхан үйлдвэрлэх ийм бололцоо байдаг. Гэтэл нөгөө бидний малчдын амьдралаа өөд татна гээд байгаа улсуудын чинь нэлээдгүй хувь нь нүүдлийн амьдралтай явж байгаа. Тэр улсуудаас мах мал бэлтгэх тухай асуудал үндсэндээ боломжгүй байгаа юм. Тэгэхээр энэ зөрчилдөөнтэй нэг талдаа малчдаа дэмжинэ, нөгөө талдаа эрчимжсэн мал аж ахуйг дэмжинэ гэсэн энэ бодлогуудын энэ зөрчилдөөнийг яаж шийдэх ёстой юм бэ? Хуучин социализмын үе шиг бид нар мах бэлтгэлийн нэгдсэн систем бий болгох ёстой юмуу? 

Гэтэл мах бэлтгэлийн нэгдсэн систем бий болгоё гэхээр хувийн хэвшил тийм систем бий болгоход дандаа интервенц хийдэг учраас тийм систем боломжгүй болчихож байгаа юм. Тэгэхээр түр тийм систем бий болгочихоод яваандаа хувьчлаад явж болдоггүй юмуу?

Д.Дэмбэрэл:-Бадамжунай сайд эхлээд хариулъя.

Т.Бадамжунай:-Хүнсний тухайд харьцангуй 2008 онд Засгийн газраас хүнсний жилтэй уялдуулж арга хэмжээнүүд авч байсан. Тэрний гол суурин дээр тулгуурлаад 2009 оны намар хүртэл хүнсний асуудал ерөнхийдөө гайгүй гэж бид ойлгож байгаа. Энд мах, сүү, гурил, төмс, хүнсний ногоо, цагаан будаа, элсэн сахар, ургамалын тос, өндөг зэрэг сагсны 12 нэр төрөл дээр харьцангуй ирэх жилийн ургацын сард бол ерөнхийдөө хэрэглээний одоо байгаа нөөц боломж, орж ирэх тооцоотой тохирсон зүйлүүдээ тооцоход ам барина. Энэ тал дээр айхтар санаа зовохгүй байж болох талтай гэж ингэж хэлэх байна.

Нөгө өталаас нь Зөгийн аж ахуй дээр үнэхээр бид анхаарах ёстой аж ахуй мөн байгаа. Өнгөрсөн жил Дархан орчимд Ерөнхий сайд явж байхдаа Шаамарын Зөгийн аж ахуйгаас хүсэлт тавьж эргэлтийн хөрөнгийн эх үүсвэр шийдэгдэж байсан. Тэрний дагуу зөгийн аж ахуй бол бас үйлдвэрлэлийн аргад шилжиж, эхний ээлжинд буудлуудын өглөөний цайн дээр байдаг шиг пакеттай зөгийн бүтээгдэхүүнийг бий болгосон байгаа. Одоо бид нар тэрнийг нь бас зах зээлд нь оруулах, дэмжих талд нь, бусад зөгийн аж ахуйнууд дээр энэ жил зохих хэмжээний эргэлтийн хөрөнгийн дэмжлэг болох мөнгө тавигдсан гэж хэлэх байна.

Махны тухайд таны сүүлийн ерөнхий саналтай ерөнхийдөө бид нар бодож байгаа зүйл ойролцоо. Ямар нэг байдлаар хуучин нэгдэл, сангийн аж ахуй дээр байсан орон зайг хоршооны хэлбэрээр үү, нөхөрлөлийн хэлбэрээр үү, юуны хэлбэрээр байдагсан бий болгож байж бодитой сүлжээ бий болгох л харагдаж байгаа. 

Бэлчээрийн аж ахуй, эрчимжсэн аж ахуй хоёрын хооронд айхтар зөрчилдөж асуудал хүндрүүлэх нь гайгүй байхаа гэж ингэж ойлгож байгаа.

Д.Дэмбэрэл:-Шийрэвдамба дарга түрүүнд хариулсан, за Ламбаа сайд хариулъя. Лабораторийн асуудал дахиад сөхөгдөөд байгаа, товчхон.

С.Ламбаа:-Би хэдхэн тоо хэлчихье. Эрхэм гишүүд бас анзаарах байх. Хариуцлагын тогтолцоо нь байхгүй байгаа гэдэг нь ойлгомжтой л доо. Одоо Эрүүл мэндийн  хууль болон ариун цэврийн тухай хууль эд нарт бид нар өөрчлөлт оруулах хуулийг боловсруулж байна л даа. 2008 оны байдлаар гэхэд хоолны хордлогын 9 тохиолдол бүртгэгдэж, 859 хүн хамарсан, 1 хүн нас барсан. 859 хүний хордсон шалтгааныг аваад үзэхээр ерөөсөө дан хүнс байгаа шүү дээ, элэгний нухаш, нийслэл салат, хуушуур, үхэр, тахины мах, хиамны  ороомог гэж байгаа юм. Тэгээд өнөөдөр үйлдвэрлэлийн горим алдагдсанаас болж байна уу? Аль эсвэл тухайн хүнсний бүтээгдэхүүнээсээ болж байна уу гэдгийг лабораторийн нарийвчилсан шинжилгээгээр манай мэргэжлийн хяналтын газрууд дээр  хийгдэж байгаа. Эрүүл мэндийн яам болон Хүнс, хөдөө аж ахуйн яамны тухайд бол ямар нэгэн лабораторийн тухай асуудал байхгүй болсон. Мэргэжлийн байгууллага руу шилжсэн.

Тэгэхээр би энд юу хэлэх гээд байна вэ гэхээр ер нь энэ хордлого боллоо гээд Халдварт өвчин судлалын үндэсний төв дээр 200 ор тавьж байж нэг юм аргаллаа шүү дээ, саяны 400 гаруй хүний хордлогыг чинь. Тэгэхээр энэнтэй холбогдуулаад цаана нь хордуулсан, хордсон, ийм хариуцлагын тогтолцоонуудыг нарийн хийж өгөхгүй бол эрүүл мэндийн салбарт гэхэд өнөөдөр ийм гэнэтийн юмнаас болж гарч байгаа зардал асар өндөр болчихжээ. Тийм учраас бид хуулиндаа өөрчлөлт оруулж, энэ хариуцлагын тогтолцоог нь нэлээн нарийсгаж өгөхгүй бол болохгүй байна. Тэр байтугай хөдөө аймгийн суманд зүгээр л түүхий ус гээд тавьчихаж байна л даа, хонины гэдэснээс хордлого аваад сүйд болж байгаа. Тэгтэл тэрнийгээ түүхий уснаасаа болж байна гээд биччихсэн байх жишээтэй.

Гэх мэтчилэнгээр ингээд лабораторийн нарийвчилсан шинжилгээ хийдэг тохиолдлууд нь байхгүй учраас жаахан бэрхшээлтэй байгаа юм. Тийм учраас ер нь хүнсний аюулгүй байдал гэдэг бол лабораторитойгоо холбоотой гэж ингэж лавлагаа лабораторийг байгуулах тухай асуудал л өнөөдөр дөнгөж Засгийн газрын төсөвт сууж эхэлж байна шүү дээ. Дөнгөж.

Д.Дэмбэрэл:-Бямбацогт гишүүн асуултаа тавья. Лаборатори түрүүнд Шийрэвдамба хариулсан. Сая энд хариуллаа шүү дээ. Лаборатори гээд, дээр нь хордлогын… Шийрэвдамба түрүүнд хангалттай хариулсан. Ямар лабораторийг яриад байна вэ? саяныхыг давтах гэж байна уу?

Ц.Шийрэвдамба:-Сүхбаатар гишүүн асуулаа, Стандарт хэмжил зүйн газар, Мэргэжлийн хяналтын ерөнхий газар хоёрын хооронд бас хөдөө орон нутагт давхардсан лабораториуд байдаг гэж ярьж байх шиг байна. Тэгэхээр ийм лабораториуд 10-аад аймагт бий. Энийг нэгтгэж нийлүүлэх ажлын хэсэг гараад ид ажиллаж байгаа.

Т.Ганди:-Сүхбаатар гишүүний асуултанд хариулъя, бас нэлээд чухал асуудал. Тулгамдаж байгаа, бас хүч нийлүүлж энэ асуудлыг давж гарах ийм асуудал асууж байна. Үнийн өсөлтөөс, тэгээд эдийн засгийн хямралтай байдлаас нийгмийн бүлгийн гишүүдээ яаж сэргийлж авч гарах вэ гэдэг бодлогын хүрээнд үндсэндээ Засгийн газар дээр энэ санхүүгийн болзошгүй хямралын үед авах арга хэмжээний тухай асуудлаар цогц бодлого боловсруулах ийм ажлын хэсэг Ерөнхий сайд өөрөө ахлаад байгуулсан байгаа. Тэгээд салбар зөвлөлүүдийг яамдууд дээр байгуулж ажиллаж байна. Салбар зөвлөлийг өнөөдөр жишээлбэл, Нийгмийн хамгааллын сайд өөрөө ахлаад салбар дээрээ байгуулаад ирж байна.

Хоол тэжээлийн дутагдалд орсон, хоол тэжээлийн дутагдалд орох, биологийн ерөнхий өлсгөлөнд автах магадлал бүхий нийгмийн бүлгийн гишүүдээ эхлээд их оновчтой тодорхойлох шаардлага байгаа юм. Өнөөдөр Монгол улсад 560-570 мянган өрх айл байна гэж тооцоход ерөөсөө орлого байхгүй, орлого олох боломж муутай эрсдлийн хэсгүүдээ үндсэндээ тооцоо мэдээллийн санг яаралтай бүрдүүлж гаргах шаардлага байгаа. Дээрээс нь өндөр настан, хөгжлийн бэрхшээлтэй хүмүүс, 0-5 насны эрсдэлд хамгийн амархан ордог насны хүүхдүүд, дээрээс нь энэмэл, зуугуул ийм хүмүүсийн хэмжээнд ялгаа заагтай ямар бодлогуудыг авч хэрэгжүүлэх юм бэ, дээр нь төсвийн хуваарилалт, тодорхой мөнгөний чадамж муутай тохиолдолд төсөл хөтөлбөрүүдийн үндсэн зорилго чиглэлийг яаж төвлөрүүлж, тэдгээр хүмүүс рүү чиглүүлэх вэ, ямар шат дараатай ийм арга хэмжээнүүдийг авах вэ гэдэг бодлогыг боловсруулахаар ажиллаж байна.

Цаг хугацааны хувьд хоёр ялгаатай авч үзэхгүй бол болохгүй байна. Нэг нь удаан хугацаанд буюу дунд хугацаа, цаашид стратегийн шинжтэй бодлогыг авч хэрэгжүүлэх талын юмаа хийх, нөгөө тал нь өнөөдрийн энэ төвөгтэй байдал эрсдлийг даван туулах, эрсдэл багатайгаар даван туулах, цаг хугацаагаа их товчилсон, оперативный авах арга хэмжээний бодлогыг боловсруулах шаардлагатай байгаа юм.

Хоол тэжээлийн нэмэгдэл хөтөлбөр боловсруулах асуудлаар Азийн хөгжлийн банктай Монгол Улсын Засгийн газар байгуулсан гэрээний дагуу хөтөлбөр эхэлж байна. Хөтөлбөрийн хүрээ бол үндсэндээ туршилтын хугацаа 6 сарын хугацаанд хэрэгжинэ. Хамрах хүрээ бол Дархан-Уул, Эрдэнэт, Улаанбаатар хот гэхчлэн дэд бүтэц хөгжсөн, суурьшмал хүн ам ихтэй, нэлээн их зах зээлийн төвлөрөл үүссэн газруудын хүн амыг сонгож авсан туршилтын хугацааг эхэлж байна. Аажуудаа 3 жилийн хугацаанд хэрэгжих хөтөлбөрөө нийт улс орныг хамрах ийм хөтөлбөр болгон өргөжүүлэн зохион байгуулахаар бэлдэж байна. Энэ хөтөлбөрт хамрагдах улсууд маань эхний ээлжинд 0-5 насны хүүхэд, дээрээс нь хөгжлийн бэрхшээлтэй, өндөр настан, хэвтрийн гэхчлэн ядуу, орлого багатай, орлого олох бололцоо муутай, эрсдэлтэй нийгмийн бүлгийн гишүүдийг хамруулахаар тооцож байна.

Нэмэгдэл хоол тэжээлийн хөтөлбөрийг нэмэгдэл хоол тэжээл авах, үнэт цаас хэлбэр буюу картын системээр хэрэгжүүлэхээр бас хөтөлбөртөө тусгаад оруулж байна. Ер нь цаашдаа энэ бодлого дээрээ суурилаад ер нь энэ орон гэргүй, тэнэмэл харах асрах хүн байхгүй хүмүүс, хүүхдүүдийн талаар авах арга хэмжээ, эрх зүйн акт, төрийн үйлчилгээний менежментийг боловсронгуй болгох талын бодлогоо хийж авах зорилгоор энэ хөтөлбөрийг хийж байгаа юм. Ер нь үнийн өсөлтөөс сэргийлэх, үнийн өсөлтөнд шууд өртөх магадлал бүхий нийгмийн бүлгийн гишүүддээ чиглүүлэх бодлогыг их богино хугацаанд авч хэрэгжүүлэх замаар яаман дээрээ бодлогын анализ хийх, шууд хэрэгжүүлэх ийм ажлын хэсэг байгуулаад ажиллаж байна.

Д.Дэмбэрэл:-Бямбацогт гишүүн асуултаа тавья.

С.Бямбацогт:-Бид нар заримдаа гал унтраах байдлаар, заримдаа бас тодорхой бодлого, зорилго дэвшүүлж, УИХ, Засгийн газраас хууль, тогтоолуудыг баталж байгаа л даа. Тэгэхээр яг бидний зорьж байсан зорилго, хүсч байсан хүлээж байсан үр дүнг зарим тохиолдолд авч ирэхгүй байгаад байна л даа. Энэ дээр бид нар яах ёстой юм болоо гэж. Мэдээж өнгөрсөн 2008 онд хэрэгжүүлсэн нэг том зорилго амжилттай хэрэгжсэн нь Атрын 3-р аян. Гарцаа байхгүй бидний хүсч байсан, хүлээж байсан үр дүнг авчирсан. Энийг цааш нь улам эрчийг нь сааруулахгүйгээр авч явах шаардлагатай байх.

Нөгөө талдаа сая гурилын үнийг бас тогтвортой барьж чадсан гэж. Мэдээж өнгөрсөн жил дэлхийн зах зээл дээр хүнсний бүтээгдэхүүний үнэ нэлээд огцом хэмжээгээр нэмэгдсэн. Гэхдээ биднар бас үүн дээр 40 мянган тн гурилыг нэмүү өртгийн албан татвар, гаалийн албан татвараас чөлөөлж, үүгээрээ гурилын хангамжийг сайжруулна, гурилын үнийг бас тогтвортой барина гэж зорилго тавьсан боловч яг хэрэгжихдээ хэрэгжиж чадаагүй. Эцэстээ ерөөсөө л гурил импортлож байсан аж ахуйн нэгжүүд үүнээс маш их хэмжээний ашиг олсон, хэрэглэгчид үнийн өсөлтөөс сэргийлэгдэж, хамгаалагдаж бидний тавьсан зорилго биелээгүй. Нэг жишээ хэлэхэд.

Нөгөө талаас нь ч гэсэн хүнсний хангамжийг сайжруулна, хүнсний үйлдвэрүүдийг бид нар нэмэгдүүлнэ гэдэг зорилгоор сая энд байж байна л даа, №” тэрбум төгрөг хүүгийн хөнгөлөлт олгосон. Үүний хүрээнд 43 тэрбум төгрөгний зээлолгогдсон гэж. 13 тэрбум төгрөгний хүүгийн хөнгөлөлт чинь дор хаяж 200 тэрбумын зээл олгогдох ёстой. Гэтэл нөгөө хүүгийн хөнгөлөлтөд өгсөн мөнгийг хүүгийн хөнөлөлт биш, зээл хэлбэрээр олгочихдог. Ноолууран дээр бид нар 10 тэрбум төгрөг олгосон, тэр хүүгийн хөнгөлөлт гэж олгосон, гэтэл шууд зээл хэлбэрээр гараад явчихсан шүү дээ. Тэрэнтэй адилханаар зорилго маань хазайчихаад байх юм. Яг хэрэгжихдээ нугалаа гарчихаад байх юм. Энэ тал дээр бид нар яах ёстой юм бэ гэдэг нэг асуулт байна.

Хоёрдугаарт, манай улс бас хэт их импортын  хараат улс. Ерөөсөө хүнсний бүтээгдэхүүнээ тэр болгон бүгдийг үйлдвэрлэж чадахгүй байгаа, импортоор голдуу. Сая Атрын 3-р аяны хүрээнд бас ингээд тодорхой хэмжээнд үйлдвэрлэж чаддаг болох нь. Энийгээ эцэст нь эцсийн бүтээгдэхүүн болгож боловсруулах шаардлага бидэнд гарч байгаа. 2009 оныг бид нар үйлдвэржүүлэлтийн жил гэж зарлаж байгаа. Гэтэл дэлхийн санхүү, эдийн засгийн хямралтай холбогдож бидний тавьсан зорилго, зорилт биелэх үү, биелэгдэхгүй нь бас бүрхэг харагдаад байгаа л даа. Шинээр үйлдвэрүүд байгуулах уу, эсвэл байгаа үйлдвэрүүдээ хаалгыг нь барихгүй шиг ажиллуулах уу гэдэг дээр бас бид нэлээн анхаарах цаг болчихоод байгаа.

Тэгэхээр энэ хүнснийхээ бүтээгдэхүүний үйлдвэрлэлийг яаж нэмэгдүүлэх вэ, яаж хаалгыг нь барихгүй, еще шинэ үйлдвэрээс битгий хэл энэ байж байгаа хэмжээнд нь авч явах вэ гэдэг дээр ямар бодлого барих ёстой юм бол, эхний ээлжинд? Цаашдаа бид нар экспортоо дэмжсэн үйлдвэрлэлийг хөгжүүлэх ёстой мэдээж. Дэд бүтцийн асуудал яригдана. Тэгэхээр энэ хүнсний хангамжийг сайжруулах, хүнсний үйлдвэр тал дээр энэ онд бас тодорхой ямар зорилго тавьж байгаа вэ гэдэг асуултыг бас хоёрдугаарт нь тавья гэж бодож байна./15.45-16.45 цаг. Ц.Нарантуяа/
Д.Дэмбэрэл: -Асуултанд хэн хариулах вэ? Бадамжунай сайдаас эхэлье.

Т.Бадамжунай:  -Бямбацогт гишүүний асуултанд хариулъя. Нэгдүгээр асуулт нь үндсэндээ төрөөс авч байгаа зарим механизм маань бас гаргасан зорилгынхоо чиглэлийг өөрчлөөд үр дүн нь муу байна гэсэн ийм саналтай зүйлийг гурилын нийлүүлэлт 40 мянган тонн, ноолуурын худалдааны хүүгийн хөнгөлтийн зээл дээр жишээ болгож ярьж байна. Тэрэнтэй бид зарчмын хувьд ерөнхийдөө санал нэг байгаа. Цаашдаа ийм юм гарахгүй байх гэж бодож байгаа. Гэхдээ 40 мянган тонн орж ирснээрээ үр дүнгээ өгөөгүй гэж хэлж болохгүй. Зохих ёсоор үр дүнгээ өгсөн. 510 байлгана гэсэн амлалт хараахан биелээгүй. Ерөнхийдөө шударга өрсөлдөөний зарчмыг бүрэн хэрэгжүүлэлгүйгээр ковотын маягаар хуваасан алдаанаас болж тийм байдал үүссэн гэж бид дүгнэлт хийдэг. Ноолуурын тухайд бол үнэхээр зээлийн хэлбэртэй өгчихсөн. Зарим зээлээ ч гэсэн буцааж авч чадаагүй, будилж байгаа юм байгаа. Тэр талаар бид нар дахин ийм зөрчил гарахгүй байх гэж бодож байна.

2009 оны гол хүнсний зорилгын тухайд Монгол Улсын Засгийн газрын мөрийн хөтөлбөрийн 5 эрхэм зорилгын нэг нь бол өөрийн дотоодын бүтээгдэхүүнээр хүнсний хангамжийн бүрэн хангана гэсэн маш том тодорхой эрхэм зорилгын нэг болсон байгаа. Тийм учраас энэ бол том зорилт байгаа. Энийгээ бид үйлдвэржүүлэх зорилгыг нь төрөл, төрлөөр нь, махыг төдөн хувьд хүргэнэ, сүүг төдөн хувьд хүргэнэ, төмс, хүнсний ногоог тийм байдалд сав, баглаа боодолтой болгоно. Зарим төрөл дээр экспортлох зорилтыг хүртэл тавина гэсэн ийм алхмууд байгаагаагаа хүнсний чиглэлийг зорилт нэлээд тодорхой туссан.

Д.Дэмбэрэл: -Чулуунбат гишүүн асуултаа тавья.

О.Чулуунбат: -Баярлалаа.Хүнсний аюулгүй /микрофон тасрав/ Засгийн газраас сүүлийн жилүүдэд нэлээн сайн ажил хийсэн үр дүнгийн талаар Ерөнхий сайд мэдээллээ. Бахархууштай тоон дүнгүүд гарч байна. Гэхдээ би арай жаахан өөр өнцгөөс нь сонирхмоор байгаа юм. Манай хүнсний аюулгүй байдлын чанарыг сайжруулсан, лабораторын тоног төхөөрөмжийг сайжруулсан гээд байгаа юм. Хүнсний бүтээгдэхүүн, сайжирсэн хүнснийг бид хэр хэрэглэж байгаа вэ гэдэг талаар жаахан тоо баримт, мэдээлэл өгөхгүй юу. Хүнсээ сайжруулчихдаг, нөгөө хүнснийг нь авах орлогогүй болчихоод байгаа юм шиг надад санагдаад байна. Тэгэхээр энэ бас өнөөдрийн хямралтай ч холбоотой байх. Ийм тоонууд байна уу? Сүүлийн үеийн манай дотооддоо үйлдвэрлэж байгаа хүнсний бүтээгдэхүүний үйлдвэрлэл өнгөрсөн жилтэй харьцуулахад хэр их ихэссэн, буурсан. Буурсан бол Монголчууд мэдээж чанараа сайжрууллаа ч ямар ч үр дүнд хүрэхгүй, хэрэглээ нь багасчихлаа гэсэн үг шүү дээ.

Хоёрдугаарт, гол, гол импортын бараануудын хэмжээ бас ихсэж үү, багасаж уу? Өнгөрсөн жилтэй харьцуулахад. Бид нар сайн импортын бараа оруулаад ахиад л багасчихсан бол бас л харамсалтай байна шүү дээ. Монголчууд мөнгөгүй болоод сайн бүтээгдэхүүнээ идэж чадахгүй байна л гэсэн үг шүү дээ.

Үйлдвэрлэл, борлуулалт хоёрын хооронд бас ялгаа байдаг. Тийм учраас бас борлуулалтын талаар мэдээ байна уу? Гол, гол хүнсний бүтээгдэхүүний борлуулалт өнгөрсөн жилтэй харьцуулахад ихсэж үү, багасаж уу? Эндээс л бид нар хэр зэрэг цэвэр, аюулгүй хүнс хэрэглэж байгаа, идэж байгаагаа л мэдмээр байна л даа. Баярлалаа.

Т.Бадамжунай: -Манай яамны Хүнсний хангамжийн газрын  өдөр тутмын нэг гол анхаарах сэдэв бол үйлдвэрүүдийн маань бүтээгдэхүүний нийлүүлэлт, борлуулалт, үнийн байдал ямар байна вэ гэдэг дээр анхаарал тавьж байгаа. Ялангуяа өнгөрсөн 11дүгээр  сараас хойш энэ байдлыг бид гаргаж байгаа. 11, 12 дугаар сарын үед нэг хэсэг ерөнхийдөө үйлдвэржилтийн түвшин буурч, борлуулалтын түвшин буурах нь нэлээн огцом маягтай ажиглагдах байдал гарсан. Эргээд төлөвшөөд одоо жигд маягтай явж байгаа. Харьцангуй доошоо яваад болохоо байчих нь ээ гэсэн байдал гайгүй юм болов уу гэсэн ийм судалгаатай байгаа.

Хоёрдугаарт, импортын барааны судалгааг бас анзаарч байгаа. Харьцангуй Гаалийн дарга тоо нэмж хэлэх байх гэж бодож байна. Ерөнхийдөө монголчуудын хүнсний чиглэлээрээ импортын сэтгэлгээ давамгайлж байснаа сэтгэл зүйн хувьд бас өөрчлөгдсөн байгаа. Харьцангуй дотоодын бүтээгдэхүүн юмуу, дотоодын хэрэглээг хангая гэдэг сэтгэлгээ энэ “хүнсний жилийн” бас нэг том ололт гэж би ойлгож байгаа. Ялангуяа ойрын хэрэглээ төмс, хүнсний ногоо, гурил, гурилан бүтээгдэхүүн, сүү зэрэг гол хэрэглээн дээрээ аль болох өөрсдийнхийгээ хэрэглэе гэсэн сэтгэлгээний шинэчлэлд орсон. Харин бид хангалтыг хангах үүргээ бүрэн дүүрэн хийх ёстой юм байна гэсэн ийм байдалтай байгаа.

Д.Дэмбэрэл: -Импортын асуудлаар хэн хариулах вэ?

Д.Цэвээнжав: -Хүнсний бүтээгдэхүүний импортын хэмжээ ер нь сүүлийн 10 жилийн динамикийг бид гаргаж үзсэн. Ингээд үзэхэд дунджаар жилд 14.1 хувийн өсөлт байнга гарч байгаа юм. Өнгөрсөн 2007 оныг 2008 онд оруулж ирсэн хүнсний бүтээгдэхүүнийхээ хэмжээг нийт дүнгээр нь аваад үзэх юм бол 12.2 хувиар өссөн ийм дүн харагдаж байгаа юм. Ийм учраас хүнсний бүтээгдэхүүнийг импортлох энэ хэмжээ жил тутам өсөж байна. Доошоо буурахгүй байна. Орж ирж байгаа хэмжээг мэдээж, иргэд үүнийг худалдан авч, борлуулж, хэрэглэж байгаа гэж ингэж ойлгож байгаа. Ер нь манай нийт оруулж байгаа хүнсний бүтээгдэхүүнийг Замын-Үүд, Алтанбулаг, Цагааннуур гурваар л үндсэндээ 96 хувь нь орж ирж байгаа юм /хүнсний бүтээгдэхүүний/. Энэ орж ирж байгаа хүнсний бүтээгдэхүүний явцад хяналт тавих ажлыг онцгой анхаарч үзэж байгаа. Түрүүн Мэргэжлийн хяналтын газар хэллээ. Одоогоос 10 жилийн өмнө Монгол улс гарал, үүслийнх нь хувьд аваад үзэхэд 47 орноос хүнсний бүтээгдэхүүн авч байсан бол өнгөрсөн жилийн байдлаар Монгол улс 76 орноос хүнсний бүтээгдэхүүн орсон байна. Ингээд үзэхээр манай хэрэглээний нэр төрөл ч гэсэн байнга өсөж байгаа болох нь энд харагдаж байгаа. Энэ нь манай ард иргэдийн худалдан авах чадвар дээшилж, хэрэглээний соёл өндөрсөж байгааг энд харуулж байгаа юм.

Ер нь орж ирж байгаа бүтээгдэхүүнийг аваад үзэхэд бэлэн бүтээгдэхүүн харин орж ирж байгаа бүтээгдэхүүний дотор 50 орчим хувийг эзэлж байгааг бид анхаарч үзүүштэй ийм зүйл байдаг. Нэр төрлийнх нь хувьд аваад үзвэл гаднаас орж ирж байгаа тогтсон уламжлалт бүтээгдэхүүнүүд бүгд өсөлттэй байна. Зөвхөн мах, махан бүтээгдэхүүн гэхэд л бараг 90-ээд хувиар өнгөрсөн жилээсээ өссөн байна шүү дээ. Манайд оруулж байгаа. Гурил, гурилан бүтээгдэхүүн ч гэсэн мөн энэ хэмжээнд бараг 70-аад хувьд хүрч өссөн ийм дүн харагддаг юм. Баярлалаа.

Д.Дэмбэрэл: -Баярлалаа. Балдан-Очир гишүүн асуултаа тавья.

Д.Балдан-Очир: -Засгийн газраас сүүлийн жилүүдэд хийж байгаа хүнсний хангамж, аюулгүй байдлын талаар хийж байгаа ажлын үр дүн бол элит нийгэмд мэдрэгдэж байгаа. Гурилын хангамжийн 50 орчим хувийг хангана гэдэг бол энэ том үзүүлэлт. Дээр нь хүнсний ногоогоор 50 орчим хувийг бас хангаж байна. Тэгэхээр энэ бол Монгол хүний хүнсний хэрэглээнд эзлэх хамгийн том хувийн жин эзэлдэг хоёр нэр төрөл бол ерөөсөө үндсэндээ мах, гурил хоёр. Мах, гурилыг хангачихсан байхад Монгол хүн бол нэлээн нийгмийн хүнд үеийг ч туулах ийм чадамжтай хүн гэж би бодож явдаг юм.

Би одоогоос 2 жилийн өмнө манай төр, нийгмийн зүтгэлтэн, Засгийн газрын Ерөнхий сайд байсан Жасрай гуайтай Говь-Алтай аймгийн Бугат суманд зуныхаа амралтаар очоод, ирээд надтай уулзаад, би гурилын талаар ярьж байсан юм. 2 жилийн өмнө. “Үгүй, хүүхээ. Миний ойрын төрлийн нэг нөхрийн складад /тэр гурилын наймаа хийдэг юм/ нэг буланд нь 10 тонн хил худалдаагаар орж ирсэн хятад гурил байна гэж байгаа юм. Нөгөө буланд нь Монголын дотоодын үйлдвэрийн 1 тонн гаруй гурил байна гэж байгаа юм. Тэгсэн дотоодын гурилын шуудай урагдаад, дотор нь хулгана үүрээ засчихсан, тэнд амьдарч байна гэж байгаа юм. Тэгэхэд нөгөө буланд нь хураалгаатай байгаа 10 тонн хятад гурил руу хулгана ч шуудайг нь цоолж орж зулзагалаагүй байна шүү” гэсэн. Тэгэхээр бид энэ хоёр нэр төрлийн бүтээгдэхүүний хангамжин дээр их өндөр хандахын сацуу ялангуяа гурилыг гаднаас импортолж орж ирэх үед лабораторийн шалгалт маш их өндөр байх юм байна. Түрүүн Буд гишүүн хальт түүх хэллээ шүү дээ. Байгалийн амьтан хүртэл хүнсний аюулгүй байдлыг тэгж их ялгадаг байх нь байна шүү дээ. Тэгэхээр энэ хилээр орж ирж байгаа, ялангуяа гурилын аюулгүй байдал, чанар тал дээр онцгой анхаараач ээ. Өөрөөр хэлбэл, тодорхой боомтуудаар орж ирж байгаа лабораторын түвшин цаашдаа ямар байх вэ? Энэ тал дээр асуух зүйл байна.

Хоёр дахь гол зүйл маань мах, гурилыг нэлээн олон нийтийн хүч, оролцоогоор хангах ёстой юм шиг байгаа юм. Бусад үндэстнүүдийн хүнсний хангамжийг хараад байхад. Төмс, хүнсний ногоо, жимс, жимсгэнэ, нарийн нэр төрлийн хүнсний хангамжийг Орос, Хятадыг хараад байхад өрхийн аж ахуйг хөгжүүлэх хэлбэрээр тэр хүн өөрийнхөө гар доор ургуулж бий болгосон хүнсний юмаар өөрийгөө хангах нь илүү аюулгүй байдаг. Ийм учраас Хүнс, хөдөө аж ахуйн яам, Засгийн газар ялангуяа энэ нарийн нэр төрлийн ногоо, энэ талын өрхийн аж ахуйг дэмжих талаар та нар ямар бодлого баримталж байна вэ?

Гурав дахь асуудал бол дотоодод хүнсний ногооны үйлдвэрлэл овоо эрчимжих нь. Энд шинжлэх ухааны үндэслэл хэр сайн байна. Магадгүй манай нөхдүүд сүүлийн үед Хятадын хортой төмснөөс чинь илүү өөрсдөө илүү төмс, том ногоо ургуулж ингэх гээд нөгөө герпицид, бордоо, химийн юмыг чинь нормативт хэмжээнээс илүү хэрэглэх гээд байх ийм байдал байх шиг байна. Ийм учраас Монголдоо жижиг ногоо эрхэлдэг өрхийн аж ахуйд газар тариаланг шинжлэх ухааны үндэстэйгээр авч явах, тэрний арга зүй, методикийн талаар ямархуу ажлуудыг хийж байна вэ? Энэ талаар товч хэлж өгөөч.

Хот, суурин газарт нийтийн хоолны аюулгүй байдалд онцгой анхаарах. Ариун цэврийн дэглэм /микрофон хаагдав/.

Д.Дэмбэрэл: -Хариулт өгье. Бадамжунай сайд.

Т.Бадамжунай: -Өрхийн амьжиргааг тэтгэдэг хэлбэрийн газар тариалангийн, хөдөө аж ахуйн чиглэлийн үйлдвэрлэлийг хэрхэн дэмжиж байна вэ гэсэн ийм агуулгатай асуултад хариулъя. Балдан-Очир гишүүний.

Энийг бид төрөөс бодож байгаа бодлогын нэлээд гол хэлбэр болгож байгаа. Ер нь мал аж ахуй эрхэлж байгаа нийт өрхийн тодорхой хувь нь энд багтаж байгаа. Газар тариалан эрхэлж байгаа мянга гаруй аж ахуйн нэгжийн тодорхой хувь нь энэ хүрээнд багтаж байгаа. Төмс, хүнсний ногоо, жимс, жимсгэний чиглэлийнх бол бараг үндсэндээ бүхэлдээ энэ төрөлд багтаж байгаа юм. Тийм учраас Засгийн газраас энэ рүү онцгой анхаарч, дундын үйлчилгээний техникийн материаллаг баазын төвүүдийг байгуулах тухай сая Атар-З аяны 2008 оны дүнг яриад, 2009 оны зорилтыг дэвшүүлсэн Засгийн газрын тогтоол дээр энэ тодорхой заалт болж, бүлэг болж орж байгаа.

Нөгөө талаас нь өчигдрийн Засгийн газрын тогтоол гарч ярилцсан сэдэв дээр нөхөрлөл, хоршоо, хамтын хөдөлмөрийг дэмжсэн арга механизмыг урамшуулах, улсын аваргын болзлын нэг бол шинээр гаргасан. Дээр нь жижиг аж ахуйнуудыг бий болгох нөхцөлийг бүрдүүлэх, өрхийн аж ахуйг дэмжих утгаар хүлэмжийн аж ахуйг нэлээд хот, суурин газруудыг тойруулж дэмжье гэдэг утгаар дэд бүтцийг нь бүрдүүлж өгөөд, өөрсдөө ажиллах боломжийг нь хангая гээд Нийслэл хотыг тойрсон 36 мянган метр квадрат бүхий талбай дээр хүлэмжийн аж ахуй байгуулах зэрэг. Бүх сумдад агрепаркын чиглэл, зоорь агуулахыг нь техниктэй нь өгсөн. Мөн хот тойрсон томоохон бүтээгдэхүүнийг хадгалах, зоорь, складуудыг нэмэх тухай асуудал, төрөлжсөн худалдааны цэг, сүлжээг бий болгох зэрэг ийм нөгөөдүүлийн хүч хүрэхгүй, тэгсэн мөртлөө үйл ажиллагаанд нь нөлөөлөх зүйлүүдийг бид бодож, багцаар нь асуудал болгож хийж байгаа.

Химийн бодисын тухайд өчигдөр ч бас бид Атрын аяны хүрээний гарах тогтоолын заалт дотор бас орж байсан. Нэг болгоомжлох зүйл бол үнэхээр энэ шүү гэдэг асуудал дээр санал нэг ажиллаж байгаа.

Д.Дэмбэрэл: -Баярлалаа. Өөр нэмэлт байхгүй биз дээ. Тэрбишдагва гишүүн асуултаа тавья.

Д.Тэрбишдагва: -їнсХї

 Хүнсний хангамж, аюулгүй байдлын жил болгон зарласан. Энэ бол маш чухал ажил л даа. Сая мэдээллийг сонслоо. Энийг цаашдаа ч олсон суурь, үндсэн дээрээ тулгуурлаж, цаашдаа энийг улам гүнзгийрүүлж, улам сайжруулж ажиллах ёстой гэж бодож байна. Би их тодорхой хэдэн зүйлүүдийг ярья.

1.Хүнсний хангамж, аюулгүй байдлын жил зөвхөн энэ жил гадаад харилцаан дээр ямар шинэлэг зүйл хийж, ямар зүйлүүдийг оруулж ирэв? Би улаан буудайн асуудлыг мэдэж байна. Өөр ямар зүйлүүд байсан бэ? Энэтхэгийн будаа энэ тэр бол урьд өмнө  ярьж байсан зүйл. Тэгэхээр яг ямар зүйлүүдийг хийв гэсэн нэгдүгээр асуудал.

2.Жижиг, дунд үйлдвэрлэлийг дэмжих зориулалтаар улсын төсөвт хүүний хөнгөлөлт 30 тэрбум төгрөг. Хэрвээ энэ  30 тэрбум төгрөгөөр зээл авах юм бол 350 орчим төгрөгийн зээл авах ёстой. 350 тэрбум төгрөгөөр жижиг, дунд үйлдвэр хөгжүүлсэн бол их олон зүйл хийх ёстой. Энэ дээр 350 тэрбум төгрөгнөөс яг хэдийг жижиг, дунд үйлдвэрт оруулав? 30 тэрбум төгрөгийн зээл авсан бол тэр өөр асуудал. Энийг тодорхой болгож өгөөч ээ.

Улаан буудайн хувьд бол 2007 оны 12 дугаар сарын 27-ны өдөр улаан буудайг 1, 2 дугаар сард оруулж ирэх чиглэлээр Их Хурлын тогтоол гарсан байдаг. Тэрийг маш богино хугацаанд асуудал оруулж ир гэсэн. Ерөөсөө оруулж ирээгүй. Сүүлдээ Ерөнхий сайд ОХУ-д айлчлах үеэр улаан буудай оруулж ирсэн. Ийм учраас тэрийг яагаад оруулж ирээгүй юм бэ? Хаана буруутай юм бэ? Тэрийг тодорхой болгомоор байна.

Нөгөө нэг асуудал бол хүнсний хангамжин дээр хамгийн чухал асуудал бол бидэнд уураглаг зүйл л дээ, өөх, тосноосоо илүү. Тэгэхээр энэ уураг дээр хамгийн чухал зүйл бол өндөгний асуудал байдаг. Дэгдээхэй хөтөлбөр гэж том хөтөлбөр яригдаж байсан. Энэ Дэгдээхэй хөтөлбөрөө хэрэгжүүлэх болоогүй юмуу? Энийг хэзээнээс эхлэх вэ? Энэ хөтөлбөрийг дахин шинэчилж оруулж ирэх үү?

Өөр нэг асуудал бол сүүний чиглэлийн асуудал байгаа. Сүүний Цагаан өмсгөл хөтөлбөр хувьсгал маягтай явж байгаад сүүлийн хэдэн жил Цагаан өмсгөл хөтөлбөр овоо жаахан наашаа чиглэсэн. Одоо бол сүүн дээр дорвитой том хөтөлбөр оруулж ирэх үү, үгүй юу? Тухайлбал, сая ноолуур дээр 30 тэрбум төгрөг, өнөөдөр махан дээр 37.5 тэрбум төгрөг. Нийтдээ 67.5 тэрбум төгрөгөөр нийт бүх аймгуудад дунд хэмжээний, бараг бүх сумдуудад жижиг Сүүний үйлдвэр байгуулах тийм боломжтой мөнгө. Ийм учраас үе, үе гэнэтийн ийм нэг юу оруулж ирж байснаас сүүн дээрээ дорвитой том алхам хийхгүй юмуу? Сүүний хөтөлбөр боловсруулж оруулж ирэхгүй юмуу? Сүүний юу бол нэлээн алхамтай ажлууд хийгдсэн. Би энийг яагаад хэлж байна вэ гэхээр хөдөө, орон нутагт явж байхад жилийн 4 улиралд ажилтай байлгах ганц салбар бол сүүний салбар, махны салбар хоёр байгаа. Би бол ноолуур, ноос бол тодорхой хугацаанд гарчихдаг. Тийм учраас Сүү хөтөлбөр гэдэг юмыг боловсруулж оруулахгүй бол бид санаачлах тийм саналтай байна.

Хүнсний хангамжийн жил цаашаа үргэлжлэх ёстой. Эдийн засгийн таагүй нөхцөл байдал, цаашдаа хүнсний хангамжин дээр ямар, ямар дорвитой төслүүд хэрэгжүүлэх гэж байна вэ гэж асуумаар байна. /Би 1 минутаа үргэлжлүүлээд авчихъя, дарга аа/. Хүнсний аюулгүй байдал дээр Улаанбаатар хот хил, гаалиар нэлээн зүйл ярьдаг. Хүнсний аюулгүй байдал, лабораторийн шинжилгээ, хяналт дээр ялангуяа аймаг, сумдуудад удаан хугацаагаар алслагдсан зүйлүүд дээр, бид урьд өмнө нь ярьдаг байсан. Энэ жилийн хугацаанд онцгойлон ямар зүйлүүдийг хийв? 

Сүүлд нь усны асуудал байна. Хөдөө, орон нутагт өнөөдөр хүний эрүүл мэндийн хамгийн чухал асуудал бол усны асуудал байгаа. Ламбаа сайд аа. Өнөөдөр усан хангамжийн асуудал болохоор бэлчээр усан хангамж, худгаа яриад байдаг. Худаг л гаргаж байх юм бол тэр худагнаас мал уух уу, хүн уух нь хамаа байхгүй. Малдаа эхэлж зориулдаг. Гэтэл тэр худгийг хүний зориулалтаар ашиглах, хүний ундааны усны зориулалтаар ашиглах чиглэлээр Эрүүл мэндийн яам ямар зорилго тавьж байна вэ? Өнөөдөр хөдөө, орон нутагт явж байхад худгандаа үхчихсэн мал ч байж байна. Зарим талаар шороо, тоос орж л байна. Энэ чиглэлээр хүн амын, ялангуяа хөдөө аж ахуй дээр амьдарч байгаа малчдад усан хангамжийн асуудал, эрүүл мэндийнх нь чиглэлээр олон зүйл хийхгүй бол энэнээс болж олон өвчин бий болоод байгаа юм биш үү? Энэ чиглэлээр ямар зүйлүүдийг хийж байна вэ гэсэн зүйлүүдийг асуумаар байна.

Т.Бадамжунай: -Тэрбишдагва гишүүний асуултад хариулъя. Үнэхээр гадаад харилцаа бол хүнсний асуудлыг шийдэх талд онцгой байр суурьтай байгаа. Цаашдаа ч байх байх гэж бодож байгаа. Яг тодорхой зүйл хэлээч ээ гэж байна. Бид хүнсний хангамж, аюулгүй байдал, хоол, тэжээл гэсэн том хөтөлбөрийг цаашид үргэлжлүүлэхээр дэлхийн НҮБ-ын Хүнс, хөдөө аж ахуйн байнгын байгууллагатай хамтарч төслөө бэлэн болгосон байгаа. Энэ төслийг ойрмогхон Засгийн газарт оруулаад УИХ-д өргөн барина. Энэ бол нэлээн том хэмжээний арга хэмжээ гэж ойлгож байгаа. Тэр хүрээнд олон зүйлийн төслүүд дагаж хэрэгжих ёстой. 

Нөгөө талаас нь Монгол улсад анх удаа хүнс, хөдөө аж ахуйн байнгын төлөөлөл суухаар шийдэгдэж байгаа. Энэ шийдвэрээ Засгийн газраас ойрмогхон гарна гэж ойлгож байгаа. Энэ жил төсөв юман дээр тэр төлөөллөө Монгол талаас хамааралтай бага зэргийн зардлыг боловсруулсан. Энүүгээрээ хүнсний талаар дэлхийтэй холбогдох байран төлөөлөлтэй болж байгаа. Нөгөө талаас бид бас гадаадын зээл тусламжийн хүрээнд хүнсний асуудлын чиглэлийн үйлдвэрлэлийг дэмжих асуудлуудыг нэлээн өргөн хүрээнд хамруулж шийднэ гэж ойлгож байгаа. Энэ хүрээнд таны асуугаад ярьж байгаа Сүү, сүүн бүтээгдэхүүний үйлдвэрлэлийг дэмжих, түүний тоног төхөөрөмж, бусад юмыг аль болох урт хугацаатай зээл, лизенгийн хэлбэр рүү шилжүүлж шийдвэрлэе. Энийг би үйлдвэржилтийн жилийн гол бодлого болгоё гэсэн ийм чиглэлтэй байгаа.

Мөн гадаадтай хамтын ажиллагааны гол зүйл бол сургалтын сэдэв бүхэлдээ явж байгаа. Энэ талаар олон улсын, Солонгосын болон Японы, Азийн бусад орон, Европын орнуудтай хамтын ажиллагааны гэрээ, хэлцлүүд хийгдэж, тэрүүгээрээ аж ахуйн чиглэлийн сургалт, мастер сургалт, газар тариалангийн эрчимжсэн аж ахуйн чиглэлийн сургалтуудыг хамруулж байгаа. Мөн гадны хөрөнгө оруулалтыг татах ажлын эхлэл бас тавигдаж байгаа. Дорнотын бүс нутгийг бүхэлд нь мастер төлөвлөгөө хийгээд 270 мянган га газарт дуусаж байна. Энэ рүү бид зөвхөн дотооддоо биш, гадаадад хүнснийг экспортлох зорилгын үүднээс Засгийн газраас тавьж хэрэгжүүлж байгаа бодлогын хүрээнд ажил эхлэх байх гэж бодож байгаа. Мөн дотоодод ч гэсэн эхний ээлжинд хоёр Солонгос, Энэтхэгийн нөхдүүдийн жижиг хэмжээний туршилтын хөрөнгө оруулалтууд энэ хавраас эхэлж хийгдэж эхэлж байна гэж хэлмээр байна.

Хүнсний жилийн хүрээнд 34 тэрбум төгрөгийн талын юмыг зарцуулалтыг жаахан тодруулаад жичид нь танд мэдээллийг өгье. Багцаар нь хуваахад 14 тэрбум нь Хөдөө аж ахуйн хуучин хаягаар, үлдсэн 20 тэрбум нь Үйлдвэр, худалдааны яамны хаягаар шийдэгдсэн байдаг юм билээ. Тийм учраас энэ тодруулгыг нэмж өгье гэж бодож байна.

Улаан буудайн асуудлыг ч гэсэн 2007 оны 02 дугаар сарын 27-ны асуудлын шийдвэрийн хэрэгжилтийн явцыг би бас шууд хэлж мэдэхгүй байна. Тийм учраас тодруулаад нийт гишүүдэд энэ хоёр материалыг хүргүүлье гэж бодож байна.

Дэгдээхэй хөтөлбөрийн хувьд ажил эхэлсэн байгаа. 13 мянган дэгдээхэйг нийлүүлэх ажил 2008 онд хийгдсэн. Түрүүн би бас ярьж байсан. Үндсэндээ бид өөрийн хүчин чадлаар өндөгний төрлийн бүтээгдэхүүн дээр хүнсээ хангах боломж Монголд бүрдэж байгаа. Бид нар механизм, дэмжлэг дээр нь анхаарах ёстой. Тодорхой хэмжээний экспорт, импортын асуудлыг ч гэсэн зөв зохицуулах ёстой гэсэн ийм байдал дээр байгаа гэж ойлгож байна.

Д.Дэмбэрэл: -Сүү хөтөлбөр төсөл боловсруулъя гэж байсан.

Т.Бадамжунай: -Тийм. Сүү хөтөлбөрийг лизенгийн, зээлийн хэлбэрээр бүх аймгууд энэ жилийн үйлдвэржилтийн жилийн зорилгод орсноор шийдвэрлэх ёстой. Үнэхээр бид нар хүний хэрэглээний, хүнсний хангамжийн эхлэлтэй бүтээгдэхүүнээ бид нар байгаагаа хэрэглэж чадахгүй байгаа дээр дүгнэлт хийж хэрэглэе гэсэн ийм зорилго доор энэ асуудалд Засгийн газар онцгой анхаарч байгаа.

Д.Дэмбэрэл: -Жекей гишүүн асуултаа тавья.

Д.Тэрбишдагва: -Усны талаар.

Д.Дэмбэрэл: -Ус маш ярьсан даа. 

Д.Тэрбишдагва: -Тэр нь малынх.

Д.Дэмбэрэл: -Ламбаа усны талаар нэмэх үү? Ундны ус.

С.Ламбаа: -Баярлалаа. Ер нь усны асуудал дотоод мөн чанарынхаа үүднээс эрүүл мэндтэй холбоотой. Гэхдээ өнөөдрийн байдлаар усны тухай асуудал бол яг Байгаль орчны яамны, “Ус” хөтөлбөр хүртэл тэнд явж байдаг. Энэ дээр санал авъя гээд манай дээр ирдэг л дээ. Манайхан бол энэ дээр тодорхой хариулт өгдөггүй.

Хоёрдугаарт, усны чанарын асуудал дээр, өөрөөр хэлбэл, хатуулгын чанарыг бууруулах асуудал бол үнэхээр онцгой анхаарал татаж, одоо сумуудын хатуулгийг тодорхойлоод хатуулаг бууруулах тоног төхөөрөмжүүдийг ихэнх сумууд дээр тавьсан байгаа юм. 

Говийн аймгуудын тухайд нэлээн анхаарал татдаг юм билээ. Усны асуудал, усны чанарын асуудал бол. Өнөөдөр миний өөрийн мэдэж байгаагаар, манай хуучин тойргийн сумууд дээр жишээлбэл, зарим газрыг бүр ууж байсан ундны усыг хориглосон шүү дээ. Мал үхсэн. Дараа нь өнөөдөр Хавдар судпалын үндэсний төв тэр усыг хүн ууж болохгүй. Өөрөөр хэлбэл, хавдрын өвчин үүсгэх эх үүсвэртэй гэж тогтоосон байх жишээтэй. Тийм учраас ус бол маш нарийн юм билээ. Одоо Давцагийн уул гэдэг бол яг өөрөө ийм ус урсаж байгаа газар. Тэгэхээр тэр ууландаа байна уу, уулын дотоод найрлагаас болж байна уу гээд. Би бол УИХ-ын гишүүний хувьд 2004 онд 5 байгууллага очиж, тэнд шинжилгээ хийж байсан удаатай. Гэтэл тэр дотор өвчин үүсгэгч, маш хүчтэй хор, бүр хор болох тийм юм илэрсэн тохиолдол бий  шүү дээ. Тийм учраас усны асуудал дээр “Ус” хөтөлбөрийн хүрээнд Эрүүл мэндийн яам, Байгаль орчны яам хамтарч ажиллах шаардлагатай гэж үзэж байгаа.

Д.Дэмбэрэл: -Жекей гишүүн асуултаа тавья.

Х.Жекей: -Баярлалаа. Үндэсний аюулгүй байдлыг хангах тогтолцооны чухал элементийн нэг бол яах аргагүй хүнсний аюулгүй байдлын асуудал мөн л дөө. Мэдээллийн хүрээнд нэлээн ажил хийгдсэн байна гэж үзэж байна. Энэ хүрээнд хоёр асуулт байна.

1.Зах зээлд нийлүүлж байгаа махны 90 гаруй хувь нь гарал, үүсэл нь тодорхой байгаа ариун цэврийн, эрүүл мэндийн шаардлага хангагдаагүй орчинд бэлтгэгдсэн, хүн амын хэрэгцээнд нийлүүлэгдэж байгаа маханд малаас хүнд халдварладаг өвчин тархахад эрсдэл их агуулсан гэж үздэг юм байна. Энэ талаар цаашид ямар арга хэмжээ төлөвлөгдөж байна вэ? Нэг ёсондоо үйлдвэр гээд. Зарим нэг аймгуудад хүндрэлтэй байгаа, үйлдвэр байхгүй бусад зүйлүүдтэй холбоотой байх. Ингээд өргөн утгаар нь ойлгоод асуултад хариулна биз дээ.

2.Манай нийт малын тооны хувьд 42 өнгөрөөд тоологдож байгаа юм байна. Жилийн эцсээр гэхэд үндсэндээ 43 сая хүрч магадгүй гэсэн тийм прогноз гарч ирж байгаа юм байна. Социализмын үед 4 сая малыг хөлөөр нь гаргадаг байсан юм. Одоо 7 сая малыг махны хэрэгцээнд жилд хэрэглэдэг юм байна. Ингээд үзэхээр 11 сая, жилд 11 орчим сая төл нэмэгдээд баланс баригдах тийм нөхцөл бас байна. Тэгэхээр миний асуух гэж байгаа асуулт юу вэ гэхээр тодорхой бүс нутгийн бэлчээрийн малыг түшиглэн экологийн цэвэр буюу органик мах үйлдвэрлэх шинжлэх ухааны төсөл хэрэгжүүлэх боломж бий юу? Нэг ёсны Голланд, Белги зэрэг орнууд дэлхийн тавцан дээр зөвхөн үхрийн бяслагаар гарчихсан байна. Манайд бол махаар гарах боломж байгаа. Хэрэв монгол малын махыг рекламдаж, сурталчилгаал сайн хийж чадах юм бол /эрүүл мэндийн талаас нь анхаараад/, эрс тэс уур амьсгалтай, байгалиас хүчээр ургасан өвсийг өөрийнхөө байгалиас заяасан эрхтнээрээ зулгааж идээд, биендээ хүнд эрс тэс уур амьсгалтай байгаль, экологи, бусад газар нутаг гээд ярих юм бол зөндөө юм ярих байх л даа. Тэрний эрс тэс байдлыг хүчээр даван туулж, биендээ шингээгээд байгаа тэр мах бол үндсэндээ нэг ёсны витамин юм л даа. 100 хувь витамин. Үндсэндээ ангийн махтай адилхан. Тэгэхээр энийг нэлээн сайн сурталчлаад, “Мах” гэдэг төсөл хэрэгжүүлээд дэлхийн тавцанд Монгол орон махаар гарах боломж байгаа юм шиг санагдаад байгаа юм.

Энэ талаар цаашид анхаарч, юм хийж болох уу, үгүй юу? Өөрөөр хэлбэл, энэ бодлого хэрэгжих юм бол малчдад тустай. Бид өнөөдөр дотоодын хэрэгцээний асуудлыг үндэсний аюулгүй байдал талаас нь нэлээн ярилаа. Хүнсний бодлогыг гадагшаа тэлэх талаас нь бодож юм хийх хэрэгтэй байна. 

Манай бэлчээрийн даацын хувьд бас энэ чинь зохицуулагдах нөхцөл бүрдэх юм байна. Хэрэв гадагшаа тэлэх юм бол. Өнөөдрийн байдлаар манай хонин толгойд шилжүүлснээр 80 сая мал магтах тийм бэлчээр байнаа даа. Экологийн өөрчлөлт, янз бүрийн юм гээд цаашдаа асар их аюул нөмрөөд ирж байна. Энэ аюулыг бас багасгахад саяын бодлогыг хөлөөр нь малыг гаргах, эсхүл махаар нь тэр бодлого болгож “Мах” гэдэг сайхан төсөл хэрэгжүүлээд дэлхийн тавцанд бяслаг шиг гаргаж ирэх юм бол /микрофон хаагдав/.

Д.Дэмбэрэл: -Бадамжунай сайд хариулъя.

Т.Бадамжунай: -Жекей гишүүний асуултад хариулъя. Үнэхээр гарал үүсэл нь тодорхойгүй, үйлдвэрлэлийн аргаар хийгдээгүй, стандарт хангахгүй хэрэглээ байгаа гэдэгтэй түрүүн бид нар бас ярьсан. Энэ зорилтыг шийдвэрлэхийн тулд Засгийн газрын мөрийн хөтөлбөрт энэ 4 жилд нийт хэрэглээний нийлүүлэлтэд очиж байгаа мах, махан бүтээгдэхүүнийг 50-иас доошгүй хувьд хүргэнэ гэсэн зорилт тавьсан. Энэ зорилтыг хэрэгжүүлэх үндсэн суурь болох үйлдвэр нь одоогоор 28 үйлдвэр байгаа. Үүнээс 17 нь цэвэр үйл ажиллагаагаа явуулж байгаа. Дахиад 8 үйлдвэр барихаар энэ 4 жилд зорилт тавьсан. Ингээд 36 үйлдвэрийн хэмжээнд энэ асуудлыг бүрэн шийдвэрлэх боломжтой. Энэ шийдвэрийг хэрэгжүүлэх эдийн засгийн үндэс нь “мах” гэсэн заалтыг Хөгжлийн сангийн хөрөнгөөр нөөц бүрдүүлэх хэлбэрээр оруулж, хэрэгжүүлэх асуудал мөн. Дээр нь бид түрүүн хэлсэн. Биржийн тухай хууль, бусад юмнуудыг уялдуулж хийх ёстой. Хамгийн гол юм бол нийлүүлж байгаа малаа эрүүлжүүлэх бодлого Засгийн газрын 4 жилийн мөрийн хөтөлбөрт орсон. Засгийн газраас малыг эрүүлжүүлэх, вакцинжуулалтын асуудлыг төрөөс бүрэн хариуцна гэсэн ийм шинэ заалт орсон учраас мал эрүүлжүүлэх ажил дээр эрчимтэй арга хэмжээнүүд авагдана. Хил залгаа хоёр улстай малыг эрүүлжүүлэх талаар хамтран ажиллах санамж бичгүүд хийгдсэн байгаа. Мөн мал эрүүлжүүлсэн суурин дээр тулгуурлаад мах, махан бүтээгдэхүүн, малын гаралтай түүхий эдийг экспортлох тухай асуудал энэ суурин дээр яригдаж байгаа.

Хоёр дахь асуудлын хувьд бол бэлчээрийн мал гэдэг бүтээгдэхүүнийг бид зөв сурталчлаад, олон улсын эрүүл ахуйн стандартад хүргээд гаргавал Монгол брэнд бүтээгдэхүүн мөн л дөө, яг. Тэр талаар бид нар санаа тавиад, эхний ээлжинд Монгол улсын бэлчээрийн бүс нутагт байгаа тодорхой зоон нутгийг олон улсын органик бүтээгдэхүүнийг бий болгодог бүс нутаг гэж зарлуулах асуудлыг Монгол улс хийсэн байгаа. Хоёрын зэрэг аймгийн тодорхой бүс нутгийг. Тэр бол эхний алхам гэж ойлгож байгаа. 

Дараа нь бид түрүүн хэлсэн, НҮБ-ын байгууллагатай хамтарч хийж байгаа хөтөлбөр дотор Монголын бэлчээрийн мал аж ахуйн махыг олон улсын түвшинд органик бүтээгдэхүүн болгох тухай асуудлын төслийн ажиллагааг хийхээр туссан байгаа. Энэ ажил хийгдэж, хэрэгжих ёстой сэдэв үнэхээр мөн юм гэж товчхон хариулъя.

Д.Дэмбэрэл: -Баярлалаа. Өнөөдөр бид нар Ерөнхий сайдын мэдээллийг сонслоо. Мэдээллийг сонсоод УИХ-ын гишүүд асуулт асууж, үгээ хэллээ. Ерөнхий сайдын мэдээллийг чуулганы нэгдсэн хуралдаанаар сонсож дуусгалаа. 

Өнөөдрийн чуулганы хуралдаан хаасныг мэдэгдье. 

Гишүүдэд баярлалаа. 

Хуралдаанд оролцож, УИХ-ын гишүүдийн асуултад хариулсан бүх хүмүүст баярлалаа. /16.45-17.25,  Б.Батгэрэл/

Соронзон хальснаас хянаж буулгасан:

ХУРАЛДААНЫ ТЭМДЭГЛЭЛ

ХӨТЛӨГЧ
Д.ЦЭНДСҮРЭН, Ц.АЛТАН-ОД, Ц.НАРАНТУЯА, 
Б.БАТГЭРЭЛ


